
ՆԵՐԱԾՈՒԹՅՈՒՆ 
 
Համաշխարհային տնտեսության զարգացման արդի փուլում ա-

ռանձնակի նշանակություն են ստանում մարդկային կապիտալի ձևա-
վորումը և իրացումը՝ որպես տնտեսական աճի կարևոր գործոններ: 
Տեխնոլոգիական զարգացման աննախադեպ տեմպերը լուրջ փոփո-
խությունների են հանգեցնում հասարակական կյանքի բոլոր ոլորտնե-
րում, և անհրաժեշտություն է առաջանում վերաիմաստավորելու մար-
դու տեղն ու դերը վերարտադրության ողջ գործընթացում: Գնալով 
ավելի շատ են քննարկվում հասարակական կյանքի գնահատման 
այնպիսի չափանիշներ՝ ըստ որոնց նոր մոտեցումներ են պահանջ-
վում մարդկային կապիտալի վերարտադրությունն ապահովող ոլորտ-
ների (կրթություն, առողջապահություն, մշակույթ և այլն) դերի գնա-
հատման համար: 

Աշխարհի բոլոր երկրների զարգացման մակարդակն ու տեմպն 
օրըստօրե էլ ավելի են կանխորոշվում կուտակված մարդկային կա-
պիտալի մեծությամբ և որակով, քանզի XX դարի տեղեկատվական 
հեղափոխությունը նոր պահանջներ է ներկայացնում գիտելիքի գենե-
րացման, նորացման և ներդրման գործընթացներին: Հետարդյունաբե-
րական տնտեսության կարևորագույն ռեսուրս է դառնում մարդկային 
կապիտալը, որն իր արտացոլումն է գտնում զարգացած երկրների 
տնտեսական քաղաքականության առաջնահերթություններում՝ առ-
անձնակի ուշադրություն հրավիրելով կրթության, գիտության, առող-
ջապահության զարգացման վրա: Վերջին տարիների ընթացքում 
իրականացվում են լայնածավալ հետազոտություններ՝  միտված մարդ-
կային կապիտալում ներդրումների և տնտեսական աճի միջև եղած 
կապի բացահայտմանն ու այդ կապի քանակական գնահատմանը:  

Մարդկային կապիտալի տեսությունն ունի տեսական և մեթոդա-
բանական շատ խոր արմատներ: Մարդկային ունակությունների՝ որ-
պես կապիտալի հատուկ տեսակի ընկալման ելակետային դրույթնե-
րը ներկայացված են դեռևս Վ. Պետիի, Ա. Սմիթի, Դ. Ռիկարդոյի, Կ. 
Մարքսի, այնուհետ՝ Ջ. Միլի, Հ. Սիդժվիկի, Ա. Մարշալի, Ռ. Ֆարի, 
Տ. Վիթստեյնի աշխատություններում: Սակայն, միայն XX դարի կեսե-
րից սկսած, այն դարձել է ժամանակակից տնտեսագիտական մտքի 
կարևորագույն և հեռանկարային ուղղություններից մեկը: Մարդկա-
յին կապիտալի ժամանակակից տեսությունը ձևավորվել է 1950- 

1960 թթ.-ին՝ շնորհիվ Նոբելյան մրցանակակիրներ Գ. Բեքերի, Թ. 
Շուլցի և Ջ. Մինցերի հետազոտությունների: Այդ ժամանակաշրջանից ի 
վեր նշված հիմնախնդրին նվիրված աշխատությունների թիվն արա-
գորեն սկսել է աճել: Արտասահմանյան և հայրենական գիտնական-
ների ներդրած ջանքերի արդյունքում լուրջ ձեռքբերումներ են ապա-
հովվել մարդկային կապիտալի տեսության որոշ կողմերի ուսումնա-
սիրության բնագավառում՝ ստեղծելով անհրաժեշտ տեսամեթոդաբա-
նական հիմք այդ հիմնախնդրի հետագա հետազոտման համար: 

Ուսումնական ձեռնարկի հիմնական նպատակն է ընթերցողին 
ներկայացնել մարդկային կապիտալի էությունը, դրանում կատարվող 
ներդրումների տեսակներն ու առանձնահատկությունները, դրանց 
արդյունավետության գնահատման խնդիրները, ինչպես նաև մարդ-
կային կապիտալում ներդրումների և տնտեսական աճի փոխազդե-
ցության կառուցակարգը:  

ԳԼՈՒԽ 1 
ՄԱՐԴԿԱՅԻՆ ԿԱՊԻՏԱԼԻ ՏԵՍՈՒԹՅԱՆ 
ԷՎՈԼՅՈՒՑԻԱՆ ԵՎ ՀԻՄՆԱԿԱՆ 
ՄԵԹՈԴԱԲԱՆԱԿԱՆ ԴՐՈՒՅԹՆԵՐԸ 

 
1.1. Մարդկային կապիտալի տեսության 

ձևավորման նախադրյալներն ու  
ելակետային դրույթները 

 
Մարդկային կապիտալի տեսությունն ունի տեսական և մեթոդա-

բանական շատ խոր արմատներ, սակայն միայն XX դարի կեսերին 
էր, որ այն դարձավ ժամանակակից տնտեսագիտական մտքի կա-
րևորագույն և հեռանկարային ուղղություններից մեկը: Մարդու ունա-
կությունների, պահանջմունքների, տնտեսական վարքագծի, արտադ-
րական հնարավորությունների, տնտեսական համակարգում նրա ու-
նեցած տեղի ու դերի հիմնախնդիրները, այսպես ասած՝ «տնտեսա-
կան մարդու» կերպարը միշտ գրավել են գիտնականների ուշադրու-
թյունը: Սակայն, մարդու սոցիալ-տնտեսական դերն առավել ամբող-
ջական կերպով քննարկվում է հենց մարդկային կապիտալի տեսու-
թյան մեջ: Մարդկային ունակությունների՝ որպես կապիտալի հատուկ 
տեսակի ընկալման ելակետային նախադրյալները ներկայացված են 
դեռևս Վ. Պետիի, Ա. Սմիթի, Դ. Ռիկարդոյի, Կ. Մարքսի, Ջ. Միլի, Հ. 
Սիդժվիկի, Ա. Մարշալի, Ա. Ֆարի, Տ. Վիթստեյնի աշխատություննե-
րում: Վ. Պետին առաջինն էր, որ փորձեց քանակապես գնահատել 
մարդկանց՝ արհեստավորների, ծովայինների, զինվորների, «կենդա-
նի գործող ուժերի» արժեքը՝ դա հավասարեցնելով ստացած տարե-
կան եկամտի քսանապատիկին1: 

Ա. Սմիթը մարդու աշխատանքային ունակությունները, գիտելիքը 
դիտարկել է որպես անձի մեջ մարմնացած հիմնական կապիտալ2: 
Նրա բնորոշմամբ՝ աշխատողի արտադրական ունակությունները 

                                                      
1  Петти В., Экономические и статистические работы, М., “Соцэкгиз”, 1940, т. 1, стр. 

82, 154, 171. 
2  Смит А., Исследование о природе и причинах богатства народов, М., “Наука”, 1980, 

стр. 280. 

մասնակցում են եկամտի ստեղծման գործընթացին նույն կերպ, ինչ 
մեքենաները, սարքավորումները, հողը, սակայն վերջիններս չեն 
ներառվում շրջանառության մեջ և անբաժան են սեփականատիրոջ 
անձից: Աշխատուժի ձևավորումը, որպես հիմնական կապիտալի բա-
ղադրիչ տարր, լրացուցիչ ծախսեր է պահանջում, որոնք կապիտա-
լիստը հավասարեցնում է այլ կապիտալ ծախսերի հետ: Այդպիսով՝ 
աշխատուժը դառնում է կապիտալի կառուցվածքային մաս: Միաժա-
մանակ, աշխատանքի ու ժամանակի մեծ ծախսումներով որևէ մաս-
նագիտություն ձեռք բերած մարդուն Ա. Սմիթը համեմատել է թանկ-
արժեք մեքենայի հետ: Նրա պնդմամբ՝ մասնագիտական ձեռքբերու-
մը որոշակի ծախսեր է պահանջում՝ ներառյալ դաստիարակության և 
ուսման ընթացքում կատարվածը: Եվ այդ ծախսերն էլ հենց ձևավո-
րում են անհատի մեջ մարմնավորված հիմնական կապիտալը: Ան-
հատի գիտելիքը, հմտություններն ու ունակությունները, կուտակած 
փորձը նրա հարստության մաս են: Բայց, միաժամանակ, դրանք 
նաև ազգային հարստության բաղկացուցիչներ են: Աշխատողի 
հմտությունները կարելի է դիտարկել նույն տեսանկյունից, ինչ աշխա-
տանքի միջոցները և մեքենաները, որոնք կրճատում են աշխատա-
ժամանակը և հեշտացնում գործը, թեպետ և որոշակի ծախսեր են 
պահանջում, որոնք հետգնվում են և ապահովում լրացուցիչ եկա-
մուտ: Ոստի կարելի է ենթադրել, որ աշխատողի ստացած եկամուտը 
փոխհատուցում է նրա կատարած ծախսերը կամ առնվազն հավա-
սարվում նույն մեծության կապիտալից ստացվող եկամտին3: Ա. Սմի-
թի այս դրույթը հետագայում կիրառվել է մարդկային կապիտալի ժա-
մանակակից տեսության մեջ` մարդկային կապիտալում կատարված 
ներդրումների հատույցի ներքին նորմայի հաշվարկման համար: 

Դ. Ռիկարդոն զարգացրել է Ա. Սմիթի գաղափարները, հիմնավո-
րելով, որ աշխատողի որակավորման բարձրացման արդյունքում 
ստացվող հավելյալ արժեքը նույնքան իրական է, որքան մեքենանե-
րի կատարելագործումից ստացվողը: Նա նշել է, որ երկրի զարգաց-
ման մակարդակը մեծապես կախված է աշխատողների կրթական և 
զարգացածության աստիճանից: 

Մարդու ունակություններին և առհասարակ արտադրության գործ-
ընթացում աշխատանքի դերին հանգամանորեն անդրադարձել է  

                                                      
3 Նույն տեղում, էջ 179: 

Կ. Մարքսը: Նրա կարծիքով՝ մարդու զարգացումը կարելի է դիտար-
կել որպես հիմնական կապիտալի արտադրություն: 

Մարքսն աշխատուժի վերարտադրությունը որակել է որպես հա-
սարակական արտադրության երկրորդ տեսակ՝ ըստ որի աշխատ-
ուժը զարգանում ու կատարելագործվում է, քանի որ տեղի է ունենում 
արտադրողական ուժերի «կուտակում»՝ առավելապես մտավոր ունա-
կությունների տեսքով:  

Կ. Մարքսի բնորոշմամբ՝ բարդ աշխատանքն աշխատուժի բնու-
թագրիչ է: Զարգացած աշխատուժը կարող է իրացվել ինչպես բարդ, 
այնպես էլ պարզ աշխատանքում, մինչդեռ հասարակ աշխատուժը ոչ 
մի դեպքում չի կարող դրսևորվել բարդ աշխատանքում: Զարգացած 
աշխատուժը, ի տարբերություն հասարակի, ունակ է ստեղծելու ավե-
լի մեծ արժեք, բայց քանի որ դրա պատրաստման համար ծախսվում 
է ավելի շատ հասարակական աշխատանք, ապա այն ունի վերար-
տադրության ավելի մեծ արժեք: 

Կ. Մարքսը կարևորել է նաև ազատ ժամանակի դերն անհատի 
զարգացման գործում: Աշխատաժամանակի խնայողությունը հավա-
սարազոր է ազատ ժամանակի ավելացմանը, որն անհրաժեշտ է ան-
հատի լիարժեք զարգացման համար և նպաստում է վերջինիս աշ-
խատանքի արտադրողականության մակարդակի բարձրացմանը4: 

Ա. Մարշալը նշել է. «Այն դրդապատճառները, որոնք ստիպում են 
ներդրումներ կատարել մարդկային կապիտալում, նման են այն դրդա-
պատճառներին, որոնք պայմանավորում են նյութական կապիտալի կ-
ուտակումը»5: Նրա համոզմամբ՝ ամենաարժեքավորն այն կապիտալն 
է, որը մարմնավորված է մարդկային էակներում: Խոսելով կրթության 
հասանելիության մասին՝ Ա. Մարշալը շեշտել է, որ այդ նպատակի հա-
մար պետական միջոցները պետք է հոսեն «գետի պես6:  

Վ. Պետին, կարևորելով պետության դերը կրթության և առողջա-
պահության ֆինանսավորման գործում, գրել է. «Վատ չէր լինի, որ 
պետությունն աջակցեր տաղանդավոր մարդկանց, ինչպես նաև 
նրանց, ովքեր ի վիճակի չեն ապահովելու իրենց համար նվազագույն 
կենսապայմաններ, քանի որ աղքատներին պահելը հասարակության 
                                                      
4 Маркс К., Энгельс Ф., Сочинения,изд, второе, М., Издательство политической 

литературы, 1968, т. 46, стр. 15. 
5 Маршалл А., Принципы экономической науки, М., “Прогресс”, 1993, стр. 542. 
6 Նույն տեղում, էջ 467-487: 

համար ավելի թանկ է արժենում, քան համապատասխան աշխա-
տանքով նրանց ապահովելը»7: 

Ջ. Ռ. Մակ Կուլոքսը մարդկային էակներին շատ հստակորեն բնո-
րոշել է որպես կապիտալ. «Սովորաբար, կապիտալը դիտարկվում է 
որպես արդյունաբերական արտադրանքի մի մաս, որը հեշտացնում 
է մարդու աշխատանքը և նպաստում արտադրության հետագա զար-
գացմանը: Եվ այս տեսանկյունից, կարծես թե, գոյություն չունի որևէ 
հիմնավոր պատճառ՝ ըստ որի մարդն ինքը չի կարող կապիտալ հա-
մարվել: Գործնականում գոյություն ունեն բազում պատճառներ, 
որոնք թույլ են տալիս մարդուն դիտարկել որպես ազգային հարստու-
թյան մի մաս»8: 

Ն.Ու. Սենիորն այն կարծիքին էր, որ մարդը կարող է դիտարկվել 
որպես կապիտալ: Բայց նա, որպես կապիտալ, դիտարկել է ոչ թե 
մարդուն, այլ նրա ունակություններն ու հմտությունները9: Հետագա 
շարադրանքում նա մարդուն համարել է կապիտալ, որի համար կա-
տարվում են որոշակի ծախսեր` հետագայում եկամուտ ստանալու 
ակնկալիքով10: Նա նշել է, որ ազատ մարդու և ստրուկի արժեքի 
միջև սկզբունքային տարբերությունն այն է, որ ազատ մարդն իր աշ-
խատանքային ծառայություններն ինքն է վաճառում միայն որոշ 
ժամանակահատվածում, և որոշակի պայմաններով, իսկ ստրուկը 
վաճառվում է մինչև իր կյանքի ավարտը: 

Հենրի Դ. Մակլեոդն աշխատող մարդուն բնութագրել է որպես 
կապիտալ: Եթե մարդն ընդգրկված չէ հասարակական արտադրու-
թյան մեջ, ապա նա ենթակա չէ տնտեսական վերլուծության11: Այս 
կարծիքը, ըստ էության, հակասում է Լ. Վալրասի մոտեցմանը՝ հա-
մաձայն որի բոլոր մարդիկ դիտարկվում են որպես կապիտալ, որի 
արժեքը որոշվում է այլ կապիտալ բարիքների արժեքի նման12: 

                                                      
7  Петти В., Трактат о налогах и сборах, Антология экономической классики в 2-х т., 

М., «ЭКОНОВ», 1993, т. 1, стр. 475. 
8  McCullox J. R., The Principles of Political Economy, Alex Murrey @ Son, 1870, p. 57-67. 
9  Nassay W. S., An Outline of the Science of Political Economy, N. Y., Farrar @ Rincart, 

1939, p. 68-69, 204-226. 
10 Նույն տեղում, էջ 10: 
11  Macleod H. D., The Elements of Economics, Vol 11, N. Y., D. Appleton, 1881, p. 134, 

205-206, 213. 
12 Walras L., Elements of Pure Economics, Translated by William Jaffe, Homewood, 

Richard D. Irwin, 1954, p. 40, 214-216, 271. 

Ի. Ֆիշերի պնդմամբ՝ կապիտալը «եկամտի հոսք ապահովող բա-
րիք է», և քանի որ մարդը նույնպես օժտված է այդ հատկությամբ, 
հետևաբար՝ նրան պետք է դիտարկել որպես կապիտալ: Ավելին, ան-
հատի և΄ բնածին, և΄ ձեռքբերովի հմտություններն ու ունակություննե-
րը պետք է դիտարկել որպես կապիտալ13: 

Է. Դենիսոնը նշել է. «Ֆիզիկական կապիտալում մարմնավորված 
գիտատեխնիկական առաջընթացը ենթադրում է կապիտալ բարիք-
ների որակական փոփոխություն: Դա ընդունելի է նաև մարդկային 
կապիտալի համար: Բնածին հմտություններն ու ունակությունները 
մարմնավորված են մարդկանց մեջ և պայմանավորում են նրանց ար-
տադրական ունակությունները: Հետևաբար՝ ունակություններն ու 
հմտություններն անբաժանելի են անհատից, և չի կարելի խոսել 
դրանց մասին՝ իբրև կապիտալի. կապիտալ է միայն որոշակի գիտե-
լիք ձեռք բերած անհատը»14: 

Որոշ տնտեսագետներ մարդուն, որպես «կապիտալ արժեք», 
բնութագրել են Առաջին համաշխարհային պատերազմում կրած կո-
րուստները գնահատելու համար15: Հարոլդ Բոագը, ուսումնասիրելով 
մարդկային կյանքի՝ որպես կապիտալ արժեքի խնդիրը, հանգել էր 
այն կարծիքին, որ ֆիզիկական և մարդկային կապիտալների միջև 
գոյություն ունեն լուրջ նմանություններ16: Բացի այդ, նա առաջ էր քա-
շել մի քանի կարևոր հարցեր` կապված մարդկային կապիտալի գնա-
հատման հիմնախնդրի հետ: Ըստ այդմ՝ նախևառաջ, գնահատման 
մեթոդը պետք է բխի այն նպատակներից, որոնց համար դա օգտա-
գործվում է, երկրորդ` պետք է շատ ուշադիր լինել ինչպես ֆիզիկա-
կան, այնպես էլ մարդկային կապիտալի վրա կատարվող ծախսերի 
հոդվածների հաշվարկման հարցում, և երրորդ` անհրաժեշտ է հաշվի 
առնել ֆիզիկական և մարդկային կապիտալի փոխներգործության 
բնույթն ու աստիճանը: Ըստ Բոագի՝ մարդկային կապիտալի գնա-
հատման համար առավել նպատակահարմար է կիրառել եկամուտ-
ների կապիտալացման մեթոդը, քանի որ այդ դեպքում գնահատվում 
է մարդու կողմից ստեղծված նյութական իրերի արժեքը: Մինչդեռ 

                                                      
13 Fisher Ir., The Theory of Interest, New York, Augustus M. Kelley, 1965, p. 12-13. 
14 Denison E., The Unimportance of the Embodied Question, A.E.R.m, LIV March, 1964, p. 91. 
15 Boag J. Harald A., Human Capital and the Cost of War, Royal Statis Col., January, 1916, 

p. 17. 
16 Նույն տեղում, էջ 9: 

արտադրության արժեքի մեթոդը կարող է հաշվի առնել անհատի 
համար կատարվող այն ծախսերը, որոնք չեն ազդում նրա աշխատու-
նակության բարձրացման վրա: «Համախառն» (եկամուտների կապի-
տալացման) մեթոդը, Ջ. Բոագի կարծիքով, առավել նպատակահար-
մար է կիրառել պատերազմում կրած կորուստների գնահատման հա-
մար, քանի որ այդ պարագայում հաշվարկվում է ոչ թե կորցրած 
ավելացված, այլ համախառն արժեքը (կապիտալացված եկամուտը): 

Չնայած այն հանգամանքին, որ Ն.Ու. Սենիորն ավելի վաղ էր դա 
նկատել, Ջ. Բոագն առաջինն էր, որ անդրադարձավ մարդկային կա-
պիտալի գնահատման հետ կապված բարդություններին: Նրա կար-
ծիքով, ըստ արտադրության արժեքի մեթոդի, դժվար է հստակ կեր-
պով որոշել, թե որքան գումար է ծախսվել խնամքի, կրթության, դաս-
տիարակության և այլնի ուղղությամբ, քանի որ ծախսերի մի մասն 
անմիջականորեն չի ազդում մարդու արտադրողականության աճի 
վրա17: 

Ջ. Ուոլշն առաջիններից մեկն էր, որ XX դարում վերակենդանաց-
րեց մարդկային կապիտալի տեսությունը և իրականացրեց կոնկրետ 
հաշվարկներ ազգային եկամտի վրա կրթության մակարդակի ազդե-
ցությունը գնահատելու համար: Առաջին անգամ, մարդկային կապի-
տալի համատեքստում, նա օգտագործեց «արտադրության այլընտ-
րանքային ծախսեր», «բարիքների ժամանակային նախապատվու-
թյուն» հասկացությունները, որոնք լայնորեն կիրառվել են մարդկա-
յին կապիտալի ժամանակակից տեսության մոտեցումներում18: 

Ինչպես տեսնում ենք, տնտեսության մեջ մարդու արտադրական 
ունակությունների ունեցած դերի վերաբերյալ գիտական հայացքները 
շատ բազմազան են, երբեմն էլ՝ հակասական ու անավարտ:  

Իհարկե, յուրաքանչյուր հասարակարգում մարդն ինքն է կանխո-
րոշում տնտեսական զարգացումը` իր փորձի, գիտելիքի շրջանակում: 
Բայց, այնուամենայնիվ, նախաարդյունաբերական և արդյունաբերա-
կան դարաշրջաններում մարդու դերն այդ գործընթացում անհրա-
ժեշտ խորությամբ չի գիտակցվել: 

XIX-XX դարերում ձևավորվել են մարդկային կապիտալի տեսու-
                                                      
17 Boag J., Harald A., Human Capital and the Cost of War, Royal Statis. Soc., January, 

1916, p. 17. 
18 Wolsh J. R., Capital Concerp appled to Man․ The Quarterly Journal of Economics, 1935, 

N 2, p. 255-285. 

թյան հիմքերն ու նախանշվել դրա հետագա զարգացման հիմնական 
ուղղությունները:  

Մասնավորապես՝ տեխնիկայի և տեխնոլոգիայի արմատական 
փոփոխությունների արդյունքում տնտեսագիտական հասկացություն-
ների վերանայման և վերարժևորման հրամայական է ներկայացվել. 
կատարելագործվել են տնտեսական վերլուծության մեթոդները, 
մշակվել տնտեսագիտության տեսության նոր ուղղություններ, արա-
գացել է տնտեսական գիտությունների տարանջատման գործընթա-
ցը: Տնտեսական իրականության նոր պայմաններն առաջադրել են 
մարդու դերի գնահատման նորովի մոտեցում: 

Տնտեսական գիտության և մենեջմենթի փորձում ծագել և ամրա-
պնդվել են «մարդկային հարաբերությունների» տեսությունները (Է. 
Մեյո, Ռ. Լայկերտ, Մ. Մակգրեգոր և այլք), աշխատավորների կյան-
քի որակի հայեցակարգը (Լ. Դևիս, Դ. Ռիսմեն, Ջ. Գելբրեյթ և այլք), 
աշխատողների` կառավարմանը մասնակցելու համակարգերը (Ռ. 
Լայկերտ, Չ. Բարնարդ և այլք): Այս բոլոր հայեցակարգերն ու տեսու-
թյունները սոցիալիստական մոտեցումների յուրօրինակ այլընտրանք 
էին և, միաժամանակ, հանդես էին գալիս որպես մարդկային կապի-
տալի տեսության զարգացման գաղափարական հիմք: 

1929-1933 թթ. տնտեսական ճգնաժամի հետևանքով ի հայտ 
եկան մրցակցային շուկայի սահմանափակումները: Ջ.Մ. Քեյնսը մակ-
րոտնտեսական վերլուծության օբյեկտ դարձրեց այնպիսի գործոն-
ներ, ինչպիսիք են տնային տնտեսությունների, ձեռնարկությունների 
վարքագիծը, համազգային մարդկային կապիտալը և այլն: 

Այսպիսով՝ գիտատեխնիկական հեղափոխությունը մարդու դերի 
վերաիմաստավորման դրդապատճառ դարձավ: Գիտությունը վերած-
վեց անմիջական արտադրողական ուժի: Արագորեն զարգացան 
մտավոր սեփականության ինստիտուտը և նոու-հաուն՝ որպես ձեռ-
նարկությունների կապիտալի հատուկ մաս: Մտավոր կապիտալը 
դարձավ կազմակերպության մրցունակության գլխավոր գործոն: Եվ, 
ի վերջո, տեղեկատվական հեղափոխությունը տեղեկություններն ըն-
կալելու, վերամշակելու, վերլուծելու և նոր գիտելիք ստեղծելու ունա-
կությունների կատարելագործման և գործնական կիրառման հրամա-
յական ներկայացրեց մարդկությանը: 

Նշված օբյեկտիվ նախադրյալներն էլ հենց նպաստեցին մարդկա-
յին կապիտալի տեսության ձևավորմանն ու հետագա զարգացմանը: 

Այդ տեսությունը ծագեց XX դարի 50-90-ական թթ.-ին՝ մարմնավոր-
վելով Տ. Շուլցի, Գ. Բեքերի, Բ. Վեյսբրոդի, Ջ. Մինցերի, Լ. Հանսենի, 
Մ. Բլաուգի, Ս. Բոուրսի և այլոց աշխատությունների մեջ և հարստա-
նալով առավելապես արևմտյան տնտեսագիտական մտքի նորդասա-
կան ուղղության շրջանակներում:  

Մարդկային կապիտալի տեսության հիմնադիրն է համարվում Տ. 
Շուլցը: Իր հոդվածներում («Կրթական կապիտալի ձևավորումը» 
(1960), «Ներդրումները մարդկային կապիտալում» (1961)) նա ներկա-
յացրել է ժամանակակից տնտեսության մեջ մարդու տնտեսական դե-
րի իր ըմբռնումը: Տնտեսական աճի գործում Տ. Շուլցը կարևորել է 
կրթության դերը՝ վերջինիս ուղղությամբ կատարված ներդրումները 
նույնացնելով տեխնիկական առաջընթացի համար կատարված ներ-
դրումների հետ, քանի որ երկու դեպքում էլ աճում է արտադրողակա-
նության մակարդակը: 

Մարդկային կապիտալի տեսությունը համակարգված տեսք է 
ստացել Գ. Բեքերի «Մարդկային կապիտալ. տեսական և էմպիրիկ 
վերլուծություն» աշխատության մեջ: Հեղինակի համոզմամբ՝ շատ 
երկրներում ֆիզիկական կապիտալի աճը պայմանավորում է եկա-
մտի աճի աննշան մասը, իսկ այդ եկամտի մեծ մասն ապահովվում է 
մարդկային կապիտալի շնորհիվ: Գ. Բեքերի աշխատություններում 
լայնորեն կիրառվել են մարդկային կապիտալում կատարված ներ-
դրումների և դրանցից ստացվող հատույցի քանակական վերլուծու-
թյան մեթոդներն ու մոդելները: Բացի տնտեսականից, մարդկային 
կապիտալում կատարված ներդրումները բերում են նաև լրացուցիչ 
սոցիալական արդյունք (կյանքի որակի լավացում, սոցիալական լա-
վատեսություն և այլն): Մարդկային կապիտալի տեսությունը շատ 
երկրներում նպաստել է պետության սոցիալական քաղաքականու-
թյան դերի վերագնահատմանը, հետևաբար՝ կրթության, առողջա-
պահության, մշակույթի և այլ բնագավառներում կատարված ծախ-
սերն արդեն դիտարկվում են ոչ թե որպես բյուջեի անվերադարձ 
ծախսեր, այլ բարձր արդյունավետ ներդրումներ:  

Մ. Բլաուգի կարծիքով՝ մարդկային կապիտալի հայեցակարգի 
հիմնական գաղափարն այն է, որ մարդիկ ռեսուրսներ են ծախսում ոչ 
միայն ընթացիկ պահանջմունքների բավարարման համար, այլև հե-
տագայում դրամական և ոչ դրամական որոշակի օգուտներ ստանա-
լու ակնկալիքով: Մարդիկ կարող են ներդրումներ կատարել իրենց 

առողջության պահպանման, կրթության ձեռքբերման, թափուր աշ-
խատատեղերի վերաբերյալ տեղեկություններ ստանալու և այլ նպա-
տակներով: Մ. Բլաուգն առաջ է քաշել սկրինինգի վարկածը՝ ըստ 
որի, երբ գործատուն անձնակազմի ընտրություն է կատարում, նա չի 
կարող հստակ կերպով կանխորոշել հայցորդների ապագա վարքա-
գիծն ու արտադրողականությունը, ուստի և հակված է հաշվի առնելու 
վերջիններիս կրթական մակարդակը՝ որպես սկրինինգավորող՝ 
«ֆիլտրող» գործիք, որի օգնությամբ կարելի է դատել հավակնորդնե-
րի ունակությունների, նպատակասլացության և սոցիալական ծագ-
ման մասին: Այսպիսով՝ կրթության ներդրումը տնտեսական աճի 
ապահովման գործում գործատուների համար ընտրությունը դյուրաց-
նող գործիք է դառնում19: Է. Դոլանի կարծիքով՝ մարդկային կապի-
տալը կրթության կամ փորձի միջոցով ձեռք բերված մտավոր ունա-
կություններն են20:  

Ի. Բեն Պորետը մարդկային կապիտալը բնորոշել է որպես մի 
հիմնադրամ, որի գործառույթն աշխատանքային ծառայությունների 
տրամադրումն է չափման ընդունված միավորներով, որով էլ նա 
նմանվում է ֆիզիկական կապիտալին21:  

Լ. Թարոուն կարևորել է մարդկային կապիտալի այնպիսի հատ-
կանիշ, ինչպիսին է քաղաքական և սոցիալական կայունության 
ձգտումը, ինչը ձեռք է բերվում համապատասխան կրթության և դաս-
տիարակության միջոցով22: 

Խորհրդային տնտեսագիտական միտքը երկար ժամանակ քննա-
դատորեն էր վերաբերվել մարդկային կապիտալի տեսությանը՝ մեծ 
ուշադրություն դարձնելով տվյալ հայեցակարգի գաղափարական և 
քաղաքական կողմերին: Նման մոտեցումներն առայսօր զարգացնում 
են մի շարք ռուս գիտնականներ` Վ.Գ. Դոլգովը, Վ.Յա. Ելմեևը, Մ.Վ. 
Պոպովը և այլք, որոնք պնդում են, որ այս կամ այն ապրանքի մեջ 

                                                      
19 Блауг М., Методология экономической науки, или как экономисты объясняют, пер. с 

англ./ науч. ред. Автономов. В. С., М., ”Дело” ЛТД, 2004, стр. 395-460. 
20 Долан Э. Дж., Почему ставки заработной платы так различны?, Долан Э. Дж., 

Линдсей Д. Е., Рынок: микроэкономическая модель, пер. с англ./ -СПб., “Печатный 
двор”, 1992, стр. 496. 

21 The role of Human Capital in Economic Crowth:The Case of Spain // Working Paper of 
International Monetary Fund, https://www.imf.org/external/pubs/ft/wp/2000/wp0008.pdf 

22 Thurow L., Investment in Human Capital, Belmоnt, 1970, p. 104.  

https://www.imf.org/external/pubs/ft/wp/2000/wp0008.pdf

առարկայացած աշխատանքը կապիտալ չէ, քանի որ վերջինս հասա-
րակական, արտադրական հարաբերություն է, որի միջոցով յուրաց-
վում է աշխատանքով ստեղծված հավելյալ արժեքը: Ուստի, նրանց 
համոզմամբ, մարդկային գործունեությունը չի կարելի սահմանել որ-
պես կապիտալ23: 

XX դարի 90-ական թթ.-ին տնտեսագիտական միտքը ձերբա-
զատվել է քաղաքական և գաղափարական կապանքներից, վերա-
իմաստավորվել են արևմտյան տնտեսագիտական դպրոցների տե-
սությունները: Խորհրդային հետազոտողներն իրենց ուշադրությունը 
սևեռել են մարդկային կապիտալի հիմնախնդիրների ուսումնասիրու-
թյան վրա: Մարդկային կապիտալի վերարտադրական կողմերին են 
նվիրված Մ.Մ. Կրիտսկու աշխատությունները: Նա առաջարկել է ան-
հատական մարդկային կապիտալի մեծության գնահատման որոշա-
կի մեթոդներ` ըստ վերջինիս շարժման փուլերի: Կրիտսկու գաղա-
փարներն իրենց զարգացումն են գտել Ի. Իլյինսկու, Լ. Սիմկինայի 
աշխատություններում: Ի. Իլյինսկին քննարկել է գիտատեխնիկական 
հեղափոխության դերը մարդկային կապիտալի տեսության ծագման 
հարցում և հիմնավորել հետարդյունաբերական հասարակության մեջ 
մարդկային կապիտալում կատարվող ներդրումների մեծացման ան-
հրաժեշտությունը: Լ. Սիմկինայի աշխատություններում արծարծվել են 
տեխնոկրատականից նորարարական հասարակության անցման օրի-
նաչափությունները, և մարդկային կապիտալը դիտարկվել է որպես 
մարդու կենսագործունեության հարստացում՝ բարիքների «արտադրու-
թյուն-սպառում» միասնության մեջ: Հետարդյունաբերական տնտեսու-
թյան մեջ մարդկային պահանջմունքների և ունակությունների բազմա-
զանությունը հանդես է գալիս որպես գործունեության նախադրյալ, 
նպատակ և արդյունք: 

Ամփոփելով վերը ներկայացվածը՝ կարելի է հանգել այն եզրակա-
ցության, որ դասական դպրոցի ներկայացուցիչները ձևակերպել են 
մի շարք մեթոդաբանական դրույթներ, որոնք մարդկային կապիտալի 
հետագա ուսումնասիրության համար կարևոր հիմք են հանդիսացել: 

Նախևառաջ, շնորհիվ նրանց ուսումնասիրությունների, հստակեց-
վել է մարդու դերը հասարակական արտադրության մեջ: Նրանց հա-

                                                      
23 Долгов В. Г., Ельмеев В. Я., Попов М. В., Будущее за обществом труда, СПБ., С.-

Петербург ун-т, 2003, стр. 131-133. 

ջողվել է ապացուցել, որ մարդկանց արտադրական ունակություն-
ներն ազգային հարստության կարևոր տարր են, և դրանք նույնպես 
անհրաժեշտ է հաշվառել վերջինիս կազմում: 

Երկրորդ, նրանք հիմնավորել են այն դրույթը, որ մարդկային 
հմտությունների, ունակությունների զարգացմանն ուղղվող ծախսերն 
արտադրողական են, հետևաբար՝ արդյունավետ են նաև ներդրում-
ները մարդկային կապիտալում: 

Երրորդ, նրանք առաջ են քաշել մարդկային ունակությունների 
զարգացմանն ու կատարելագործմանն ուղղվող ծախսերի արդյունա-
վետության քանակական գնահատման մոտեցումները:  

Մարդկային կապիտալի տեսության հետագա զարգացումն ընթա-
ցել է հիմնականում նորդասական դպրոցի շրջանակներում: Այս ուղ-
ղության ներկայացուցիչները տնտեսագիտական վերլուծության գոր-
ծիքներն ու մեթոդները կիրառել են մարդկային գործունեության այն-
պիսի ոլորտների ուսումնասիրության համար, որոնք մինչ այդ հոգե-
բանության, սոցիոլոգիայի, ժողովրդագրական այլ գիտությունների 
տիրույթում էին: Նշված մոտեցումը մարդկային կապիտալի տեսու-
թյան հետագա զարգացման լայն դաշտ է ստեղծել: 

Մարդկային կապիտալի տեսությունն ունի տեսական և գործնա-
կան շատ մեծ նշանակություն: Նախևառաջ, նշված տեսության շրջա-
նակներում վերաիմաստավորվել է «կապիտալ» եզրույթի էությունը: 
Շնորհիվ Ի. Ֆիշերի, Տ. Շուլցի, Ու. Բոուենի և այլոց՝ լայն ընդունելու-
թյան է արժանացել այն դրույթը, որ կապիտալ է համարվում բարիք-
ների յուրաքանչյուր պաշար, որի արտադրողական օգտագործումը 
տեղի է ունենում երկար ժամանակահատվածի կտրվածքով և ապա-
հովում եկամտի հոսք: Այսպես՝ Ու. Բոուենը նշել է, որ վերջին տասն-
ամյակի ընթացքում վերափոխվել է այն կարծիքը, որ կապիտալը 
բաղկացած է միայն նյութական ակտիվներից, և գնալով իշխում է 
այն ընկալումը՝ համաձայն որի կապիտալ է համարվում յուրաքան-
չյուր ակտիվ` ֆիզիկական կամ մարդկային, որն օժտված է եկամտի 
հոսք ապահովելու հատկությամբ24: Նման մոտեցումը սոցիալական 
համագործակցության ձևավորման և զարգացման գաղափարական 

                                                      
24 Дятлов С. А., Основы теории человеческого капитала, СПБ, изд. СПбУЭФ, 1994, 

стр. 156. 

հենք է հանդիսացել, քանի որ բոլոր տնտեսավարող սուբյեկտները, 
ըստ էության, կապիտալի այս կամ այն տեսակի սեփականատերեր են: 

Երկրորդ, կրթական մակարդակի բարձրացումը սկսել է դիտարկ-
վել որպես եկամուտների բաշխման անհավասարության համահարթ-
ման միջոց: 

Երրորդ, մարդկային կապիտալն ընդգրկվել է ազգային հարստու-
թյան կազմում, իսկ մարդկային կապիտալում կատարվող ներդրում-
ներն ընկալվել են որպես արտադրողական: 

Չորրորդ, մարդկային կապիտալի տեսության շնորհիվ՝ առանձ-
նացվել են դրանում կատարվող ներդրումների տարբեր մակարդակ-
ներ` տնային տնտեսություն, կազմակերպություն և պետություն: 

Հինգերորդ, նշված գիտական հայեցակարգի շրջանակում մշակ-
վել են բազմաթիվ տնտեսամաթեմատիկական մոդելներ, որոնք թույլ 
են տալիս տարբեր տեսանկյուններից գնահատել մարդկային կապի-
տալում կատարված ներդրումների արդյունավետությունը: 

Վեցերորդ, «մարդկային կապիտալ» եզրույթը պատմական համա-
տեքստում դիտարկվում է որպես մարդկային քաղաքակրթության 
զարգացման ժամանակակից փուլին բնորոշ երևույթ: 

Ընդհանուր առմամբ, կարելի է նշել, որ մարդկային կապիտալի 
տեսությունը մեծապես նպաստել է տնտեսագիտական մտքի հարս-
տացմանն ու հետագա զարգացմանը: Դրա հետ մեկտեղ, այն ունի 
որոշ բացթողումներ, որոնք հետագա զարգացման ու կատարելա-
գործման ճանապարհ են նախանշում:  

Մասնավորապես` 
1. Մեթոդաբանական ինդիվիդուալիզմի (անհատապաշտության) 

սկզբունքը ենթադրում է, որ անհատը ռացիոնալ ընտրություն է կա-
տարում` համադրելով իր նախապատվությունները գոյություն ունե-
ցող սահմանափակումների հետ: Տնտեսական մարդու գործունեու-
թյան սահմանափակումներն են եկամտի մեծությունն ու ապրանքնե-
րի գները: Սակայն, մարդը ոչ միայն կենսաբանական, այլև սոցիալա-
կան էակ է, ուստի հնարավոր չէ նրա վարքագիծը բացատրել միայն 
տնտեսական խթաններով: 

2. Մարդկային կապիտալի տեսության շրջանակներում ենթադր-
վում է, որ անհատներն իրենց ունակությունների կատարելագործման 
համար անհրաժեշտ սահմանափակ ռեսուրսներն օգտագործելու են 
արդյունավետ կերպով: Այլ կերպ ասած, այս մոտեցումը հանգում է 

ռացիոնալության: Սակայն, անհատները չեն կարող գործել ռացիո-
նալ կերպով, քանի որ իրական կյանքում նրանք բախվում են տեղե-
կատվական անհամամասնության, օպորտունիստական վարքագծի և 
այլ սահմանափակումների: 

3. Նորդասական մոտեցումը ելնում է այն դրույթից, որ մարդկա-
յին կապիտալի վերարտադրության գործընթացում անհատն առաջ-
նորդվում է միայն սպասվելիք դրամական եկամտի մեծությամբ: 
Գործնականում միշտ չէ, որ այդպես է: Հաճախ մարդու վարքագիծը 
պայմանավորված է հասարակության սոցիալական կառուցվածքում 
սոցիալապես նշանակալի ինստիտուցիոնալ դերին համապատաս-
խանելու ձգտմամբ, քանի որ նրա կողմից որոշակի սոցիալական 
նորմերի խախտումը նվազեցնում է սոցիալական կապիտալը: 

4. Մարդկային կապիտալի տեսությունն ունի վառ արտահայտված 
միկրոտնտեսական ուղղվածություն: Ըստ այդմ՝ ենթադրվում է, որ 
մարդկային կապիտալի աճը հանգեցնում է անհատի եկամտի համա-
մասնական աճի: Բայց այս օրինաչափությունը միշտ չէ, որ պահ-
պանվում է, առավել ևս՝ զարգացող երկրներում, որտեղ ձևավորված 
ինստիտուցիոնալ միջավայրը լուրջ խեղաթյուրումներ է առաջացնում 
մարդկային կապիտալից ստացվող հատուցման համամասնություն-
ներում՝ միկրո- և մակրոմակարդակներում: 

5. Մարդկային կապիտալը, ըստ էության, այս տեսության շրջա-
նակներում քննարկվում է միայն արտադրողական ունակությունների 
իրացման տեսանկյունից՝ անտեսելով համարժեք վարձատրության 
խնդիրը, ինչը սահմանափակ մոտեցում է: 

Նշված բացթողումներն առավելապես պայմանավորված են այն 
հանգամանքով, որ մարդկային կապիտալի տեսությունը զարգացել է 
հիմնականում նորդասական տեսության շրջանակում, որի մեթոդա-
բանական հիմքը բավարար չէ վերջինիս համակողմանի հետազոտ-
ման համար: Հետարդյունաբերական տնտեսության «պարադոքսնե-
րը» մարդկային կապիտալի էության նոր ըմբռնում են պահանջում, 
որը չի կարող իրականացվել միայն մեկ հայեցակարգի շրջանակում: 
Անհրաժեշտ է կիրառել սկզբունքորեն նոր մոտեցումներ, որոնք 
մշակված կլինեն ըստ ինստիտուցիոնալիզմի, սիներգետիկայի, էվո-
լյուցիոն տնտեսագիտության և այլ ժամանակակից ուղղությունների: 

1.2. Մարդկային կապիտալի էությունը և 
կառուցվածքը  

 
Մարդկային կապիտալի հայեցակարգի ձևավորումը հիմնվում է 

կապիտալի էության վերաբերյալ ավանդական պատկերացումների 
վերաիմաստավորման վրա` հանդես գալով որպես տարբեր տնտե-
սագիտական դպրոցների ձեռքբերումների համադրություն: Մասնա-
վորապես՝ XX դարի ամերիկացի տնտեսագետ Ի. Ֆիշերն առաջար-
կել է կապիտալ համարել այն ամենը, ինչը համապատասխանում է 
հետևյալ չափանիշին. որոշակի ժամանակահատվածում եկամտի հոս-
քի առկայություն: Ընդ որում, ամեն մի եկամուտ միշտ կապիտալի 
որևէ տեսակի արդյունք է25: Ելնելով վերը նշվածից՝ մարդկային 
ունակությունները, գիտելիքն ու հմտությունները տնտեսագիտության 
տեսության մեջ մեկնաբանվում են որպես կապիտալի յուրահատուկ 
տեսակ, քանի որ. 

1.  դրանք յուրաքանչյուր անհատի անբաժան հարստությունն են, 
2. դրանք անհատի կյանքի ընթացքում ապահովում են եկամտի 

հոսք, ընդ որում, ոչ միայն դրամական, այլև հոգեբանական 
բավարարման իմաստով՝ նրա համար հասարակության սո-
ցիալական կառուցվածքում ստեղծելով որոշակի դիրք և այլն, 

3. ունակությունների, գիտելիքի, հմտությունների և փորձի ձևա-
վորման համար մեծ ծախսեր են պահանջվում և՛ անհատից, և՛ 
ողջ հասարակությունից, 

4. գիտելիքը, փորձն ու հմտություններն օժտված են կուտակվելու 
հատկությամբ և իրենցից ներկայացնում են որոշակի պաշար: 

Ինչպես նշվեց, XX դարի 50-ական թթ. վերջերին արևմտյան 
տնտեսագիտական մտքի շրջանակներում ծագեց և ձևավորվեց ազ-
գային հարստության և կապիտալի ընդլայնված մեկնաբանության 
հայեցակարգը՝ համաձայն որի առանձնացվում են կապիտալի չորս 
հիմնական տարատեսակներ. 
 ֆիզիկական կապիտալ, 
 մարդկային կապիտալ, 
 կոլեկտիվ (հասարակական) ֆիզիկական կապիտալ, 

                                                      
25 Fisher I., The Nature of Capital and Income, London, “Macmillan”, 1927, p. 5-87. 



21 

 ազգային մարդկային (ինտելեկտուալ) կապիտալ (գիտելիք, տե-
ղեկություն, որոնք հավասարապես հասանելի են հասարակու-
թյան բոլոր անդամներին): 

Կապիտալի և ազգային հարստության ընդլայնված հայեցակարգի 
կողմնակից է նաև ամերիկացի տնտեսագետ Ջ. Քենդրիկը, որը կա-
պիտալը բնորոշում է որպես որոշակի ժամանակահատվածում ար-
դյունք և եկամուտ ստեղծելու ունակություն` ներառյալ նաև եկամտի 
ոչ շուկայական ձևերը26: Նման մեկնաբանությունից ելնելով՝ ազգա-
յին հարստության բոլոր տարրերը, որոնք կուտակվում, օգտագործ-
վում են արտադրության մեջ և ապահովում որոշակի եկամուտ, դի-
տարկվում են որպես կապիտալ: Դա, իր հերթին, «թույլ է տալիս ամ-
բողջը բաժանել երկու մասի, այսինքն` մարդկային և ոչ մարդկային 
կապիտալի»27: 

Տնտեսագիտական գրականության մեջ գոյություն ունեն «մարդ-
կային կապիտալ» եզրույթի բազում բնորոշումներ: Ըստ Հ. Բոուենի՝ 
մարդկային կապիտալը բաղկացած է ձեռքբերովի գիտելիքից, 
հմտություններից, էներգիայից և շահամիտվածությունից, որոնցով 
օժտված են մարդիկ և որոնք կարող են օգտագործվել որոշակի ժա-
մանակահատվածում` ապրանքների և ծառայությունների արտադրու-
թյան նպատակով28: Է.Ջ. Դոլանը մարդկային կապիտալը բնորոշում 
է որպես ֆորմալ կրթության կամ փորձի միջոցով ձեռք բերված մտա-
վոր ունակություններ29: Լ. Թարոուն, ամփոփելով մարդկային կապի-
տալի վերաբերյալ առաջին ուսումնասիրությունները, նշում է. «Մարդ-
կային կապիտալն ապրանքներ և ծառայություններ արտադրելու 
մարդկային ունակություններն են»30: Նա մարդկային ունակություննե-
րի մեջ առանձնացնում է վերջինիս գենետիկական առանձնահատ-
կությունները, որոնք ներդրումների արդյունք չեն, սակայն մեծապես 
պայմանավորում են մարդկային կապիտալում կատարվող ներդրում-

                                                      
26  Кендрик Дж., Совокупный капитал США и его фомирование, М., Прогресс, 1978,  

стр. 8-27. 
27  Shultz T., Investment in Human Capital․ The American Economic Review, Vol. 51, N 1, 

Mar., 1961. 
28  Bowen H. R., Investment in Learning, San Francisco, Joossey-Bass, 1977, p. 362. 
29  Долан Дж., Линдсей Д. Е., Рынок: микроэкономическая модель, СПб., “Печатный 

двор”, 1992, стр. 260. 
30 Turow L., Investment in Human capital, Belmont, 1970, p. 15. 

ների արդյունավետությունը: Ֆ. Մախլուպն առանձնացնում է առաջ-
նային և կատարելագործված ունակություններ՝ ասելով. «Ոչ կատա-
րելագործված աշխատանքն անհրաժեշտ է տարբերել կատարելա-
գործվածից, որն առավել արտադրողական է՝ շնորհիվ ներդրումնե-
րի, որոնք բարելավում են մարդու մտավոր և ֆիզիկական ունակու-
թյունները: Նման բարելավումների արդյունքում էլ ստեղծվում է 
մարդկային կապիտալը»31: Նա հողը համեմատում է մարդկային կա-
պիտալի հետ՝ նշելով, որ, ինչպես հողը՝ որպես բնության կողմից 
տրված բարիք, նույնպես և մարդու բնածին ունակությունները կապի-
տալ չեն: Կապիտալ են հողի վրա կատարված ծախսերը և մարդկա-
յին ունակությունների ու գիտելիքի կատարելագործմանն ուղղված 
միջոցները: 

Է. Տոֆլերը տնտեսական զարգացման աղբյուր է համարում հարս-
տության ստեղծման նոր համակարգի հիմնադրումը, որտեղ օգտա-
գործվում է ոչ թե մարդու ֆիզիկական ուժը, այլ առավելապես՝ մտա-
վոր ունակությունները: Նա ներմուծել է նաև «խորհրդանշական կա-
պիտալ (գիտելիք)» հասկացությունը՝ նկատի ունենալով այն հանգա-
մանքը, որ, ի տարբերություն կապիտալի ավանդական տեսակների, 
վերջինս անսպառ է և, միաժամանակ, հասանելի օգտագործողների 
անվերջ մեծ թվի` առանց սահմանափակումների32: 

Գ. Բեքերը «Մարդկային կապիտալ» աշխատության մեջ առանձ-
նացնում է «յուրահատուկ մարդկային կապիտալ» և «ընդհանուր 
մարդկային կապիտալ» հասկացությունները: Յուրահատուկ մարդ-
կային կապիտալը վերապատրաստման ընթացքում ձեռք բերված գի-
տելիքը և հմտություններն են, որոնք հետաքրքրություն են ներկայաց-
նում միայն այն կազմակերպության համար, որտեղ դրանք օգտա-
գործվում են33: 

Ռուսական հեղինակներից Վ.Ն. Կոստյուկը, զարգացնելով էվոլյու-
ցիոն տեսության հայեցակարգը, մարդկային կապիտալը որակում է 
որպես անձնային հատկանիշներ, որոնք հնարավորություն են ընձե-

                                                      
31 Machlup F., The Economics of information and Human Capital․ Princeton, 1984, p. 419. 
32 Тоффлер Э., Метаморфозы власти, изд-во Аст., М., 2003, стр. 88-97. 
33 Беккер Г., Человеческий капитал (главы из книг), Воздействие на заработки 

инвестиции в человеческий капитал, США, “Экономика, политика, идеология”, 1993, 
N 11, стр. 109-119. 

ռում մարդուն գործելու անորոշության պայմաններում34: Մարդկային 
կապիտալի կազմում նա առանձնացնում է ռացիոնալ (արդյունավետ) 
և ինտուիտիվ (ներըմբռնողական) բաղադրիչները, որոնց փոխներ-
գործությունը թույլ է տալիս մարդկային կապիտալի տիրոջը հաջողու-
թյան հասնել այնտեղ, որտեղ բավարար չեն միայն բարձր պրոֆե-
սիոնալիզմն ու գիտելիքը: Անհրաժեշտ է նաև որոշակի տաղանդ, որն 
առանձին վարձատրություն է պահանջում: Այդ իսկ պատճառով էլ 
մրցակցային շուկայում մարդկային կապիտալի սեփականատերը կա-
րող է վարձատրվել տվյալ ճյուղում ձևավորված աշխատավարձի մա-
կարդակից ավելի բարձր: 

Ի.Տ. Կորոգոդինը, ուսումնասիրելով սոցիալ-աշխատանքային ոլոր-
տի գործողության կառուցակարգերը, մարդկային կապիտալը բնորո-
շում է որպես գիտելիքի, հմտությունների և այլ ունակությունների ամ-
բողջություն, որը ձևավորվել, կուտակվել և կատարելագործվել է հա-
մապատասխան ներդրումների միջոցով: Նա կարծում է, որ կապի-
տալի էությունն արտահայտող կարևոր հատկանիշ է կուտակումը: 
Բոլոր դեպքերում կապիտալը կուտակված միջոցներն են` դրամա-
կան, նյութական, տեղեկատվական և այլն: Բացառություն չէ նաև 
մարդկային կապիտալը35:  

Մարդկային կապիտալի տեսության հիմնադիրների սահմանում-
ների առանցքում այն գաղափարն է, որ մարդիկ արտադրողական 
ունակությունները կատարելագործում են իրենց մարդկային կապի-
տալում ներդրումներ իրականացնելու միջոցով, և այդ ներդրումների 
աճը փոփոխում է նրանց եկամուտների կառուցվածքը: Ըստ այդմ՝ 
մարդկային կապիտալը ոչ թե բնածին, այլ ձեռքբերովի հատկանիշ-
ների ամբողջություն է: Մարդը չի կարող ծնվել արդեն պատրաստի 
կապիտալով, և այն անհրաժեշտ է ստեղծել կյանքի ընթացքում: Իսկ 
բնածին հատկանիշները կարող են միայն նպաստել մարդկային կա-
պիտալի ձևավորմանը36: Նմանատիպ կարծիք են հայտնում նաև 
Ա.Ն. Դոբրինինն ու Ս.Ա. Դյատլովը, որոնք մարդկային կապիտալը 
սահմանում են որպես ներդրումների արդյունքում ձևավորված և 

                                                      
34 Костюк В., Теория эволюции и социоэкономические процессы, М., Едиториал 

УРСС, 2004, стр. 120-121. 
35 Корогодин И., Социально-трудовая система: вопросы методологии и теории, 

монография, М., 2005, стр. 120. 
36 Նույն տեղում, էջ 116-117: 

մարդու կողմից կուտակված գիտելիքի, առողջության, հմտություննե-
րի, ունակությունների ամբողջություն, որն օգտագործվում է աշխա-
տանքային գործընթացում և նպաստում աշխատանքի արտադրողա-
կանության, հետևաբար նաև աշխատավարձի աճին»37:  

Արևմտյան հետազոտողները, սովորաբար, մարդկային կապիտա-
լը դասակարգում են ըստ դրանում կատարված ներդրումների: Տ. 
Շուլցը նշում է, որ մարդկային ունակությունները զարգանում են գոր-
ծունեության որոշակի տեսակների միջոցով, որոնք ունեն ներդրում-
ների ատրիբուտներ (հատկանիշներ)38: Որպես ներդրումային 
գործունեության տեսակներ՝ նա առանձնացնում է դպրոցական 
կրթությունը, աշխատավայրում ուսուցումը, առողջապահության 
պահպանումն ու ամրապնդումը, տեղեկության ձեռքբերումը: 

Շատ հետազոտողներ մարդկային ունակությունների ձևավորման 
և կուտակման հարցում կարևորում են այնպիսի կարևոր ռեսուրսի 
դերը, ինչպիսին է «մարդկային ժամանակը»: «Մարդկային ժամանա-
կի պաշարը նույնքան կարևոր է, որքան այլ ռեսուրսներինը: Դա 
մարդկային կապիտալի գլխավոր ակտիվն է, որը թույլ է տալիս ան-
հատին ձեռք բերել մարդկային կապիտալի այլ ակտիվներ»39:  

Մարդկային կապիտալը ոչ միայն ներդրումների արդյունքում ձեռք 
բերված գիտելիքի, փորձի և հմտությունների, այլև բնածին և ձեռքբե-
րովի ունակությունների ամբողջություն է: Մարդիկ, ծննդյան պահից 
սկսած, արդեն իսկ տարբերվում են իրենց գենետիկական հատկա-
նիշներով, որոնք շատ մեծ դեր են խաղում հետագա կյանքի ընթաց-
քում` և՛ գիտելիքի ձեռքբերման, և՛ դրա օգտագործման տեսանկյու-
նից: Հոգեբանների վերջին տարիների հետազոտությունները վկայում 
են, որ ինտելեկտը, ինչպես և գրեթե բոլոր անձնային հատկանիշնե-
րը հիմնականում ժառանգվում է: Ընդ որում, ինտելեկտն ունի պոլ-
իգեն (բազմագեն) հատկություն, այսինքն՝ պայմանավորված է մի քա-
նի գեների համախմբով40: Ինտելեկտի ժառանգման փաստին առա-

                                                      
37 Добрынин А., Дятлов С., Человеческий капитал в транзитивной экономике: 

формирование, оценка, эффективность использования, СПб., “Наука”, 1999, стр. 6-7.  
38 Shultz T., Investment in Human Capital: The Role of Education and of Research, N. Y., 

1971, p. 272. 
39 Turow L., Investment in Human capital, Belmont, 1970, p. 86.  
40 Фролов Р., 25 фактов о человеческом интеллекте: заявление ведущих экспертов о 

состоянии дел в современной науке, 2010, http://warrax.net/93/10/iq.html 

http://warrax.net/93/10/iq.html

ջին անգամ անդրադարձել է Ֆրենսիս Գալտոնը 1869 թ.-ին իր «Տա-
ղանդի ժառանգականությունը, դրա օրենքներն ու հետևանքները» 
հիմնարար աշխատության մեջ: Իհարկե, դա չի նշանակում, որ ներ-
դրումները մարդկային կապիտալում կարևոր դեր չեն խաղում անհա-
տի գիտելիքի, ունակությունների, հմտությունների և այլնի զարգաց-
ման համար: Առանց համապատասխան ներդրումների (ընդ որում, 
ոչ միայն ֆինանսական ներդրումների մասին է խոսքը, կարևոր է 
նաև ընտանեկան սոցիալական կապիտալը, ինչը կքննարկվի հա-
ջորդ բաժնում)՝ անգամ լավ գենետիկ հատկանիշներով օժտված ան-
ձինք չեն կարող կատարելագործել և զարգացնել իրենց ունակու-
թյունները: Պարզապես, խնդիրն այն է, որ անհատի բնածին հատ-
կանիշներն անհրաժեշտ է դիտարկել որպես մարդկային կապիտալի 
կարևոր տարր: Բնածին հատկանիշներն (առողջություն, ինտելեկտ, 
հոգեֆիզիոլոգիական առանձնահատկություններ) այն հենքն են, որի 
վրա կառուցվում, ձևավորվում և իրացվում է մարդկային կապիտալը:  

Ուշագրավ է, որ մարդկային կապիտալի տեսության շրջանակում 
առհասարակ չի քննարկվում անձի բարոյահոգեբանական հատկա-
նիշների դերը: Մինչդեռ հենց դրանք են կանխորոշում նրա մտավոր 
ունակությունների, գիտելիքի, հմտությունների կիրառման դաշտն ու 
ուղղությունը: Ինչպես Ֆ. Դոստոևսկին էր նշում. «Մարդու մեջ կա-
րևորը ոչ թե ինտելեկտն է, այլ այն, ինչն ուղղորդում է վերջինս՝ բարի 
սիրտը և մաքուր մտադրությունները»: Եվ այս առումով, մարդկային 
կապիտալի կազմում պետք է ընդգրկել նաև այնպիսի էական բա-
ղադրիչ, ինչպիսին անձի արժեքային համակարգն է:  

Բարոյական և տնտեսական հիմնախնդիրների փոխկախվածու-
թյունն առաջին անգամ քննարկել է Արիստոտելը` «Նիկոմախյան 
էթիկա» աշխատությունում41: Այնտեղ նույնպես ընդգծվել են այն 
սկզբունքային տարբերությունները, որոնք առկա են տնտեսագիտու-
թյան և հարստություն կուտակելու արվեստի` խրեմատիստիկայի մի-
ջև: Վերջինիս մասին նա գրում է. «Հարստություն կուտակելու ար-
վեստի մեջ երբեք նպատակային սահման չկա, քանի որ նպատակը 
հենց անսահման հարստությունն է»42: Արիստոտելը բացասաբար է 
վերաբերվել նման ձգտմանը՝ այն դիտարկելով որպես անխուսափելի 

                                                      
41 Аристотель, Соч., В 4-х т., М., “Наука”, 1983, том.4. 
42 Նույն տեղում, էջ 25: 

չարիք: 
Բնականոն տնտեսական գործունեության ապահովման համար 

մարդկային մղումների կարևորությունը բազմիցս շեշտադրել են դա-
սական տնտեսագիտական դպրոցի ներկայացուցիչները: Այդ մասին 
է վկայում նաև այն փաստը, որ Ա. Սմիթի «անտեսանելի ձեռքի» հա-
յեցակարգն առաջին անգամ ներկայացվել է ոչ թե «Հետազոտություն 
ժողովուրդների հարստության բնույթի և պատճառների մասին», այլ 
«Բարոյական զգացմունքների տեսություն» աշխատության մեջ: 

Այս կապակցությամբ Ջ. Քեյնսը նշել է. «Մարդկային վտանգավոր 
հակումները կարելի է ուղղորդել դեպի հարաբերականորեն անվնաս 
շավիղ, որտեղ փող ստեղծելու և անձնական հարստություն կուտակե-
լու հնարավորություն կա: Այդ հակումները, եթե դրանք չեն բավա-
րարվում այդ միջոցով, կարող են դրսևորվել դաժանության, անսահ-
ման իշխանության անմիտ ձգտման և ինքնամեծարման ձևով»43: 
Դրա հետ մեկտեղ, նա իր հայտնի աշխատության վերջում հավելել է. 
«Վստահ եմ, որ գաղափարների ազդեցության աստիճանական մե-
ծացման հետ մեկտեղ, գնալով աճում է շահապաշտությունը, բայց ուշ 
թե շուտ հենց գաղափարներն են դառնում առավել վտանգավոր, 
քան շահապաշտությունը»44: 

Կրոնի և ազգային մտածելակերպի ազդեցությունը տնտեսության 
վրա ուսումնասիրել է Մ. Վեբերը (1864-1920)՝ «Բողոքական էթիկան 
և կապիտալիզմի ոգին» աշխատության մեջ: Նա եվրոպական քաղա-
քակրթության զարգացումը պայմանավորել է բողոքականության 
սկզբունքներով: 

Անգլիացի պատմաբան և սոցիոլոգ Ա.Ջ. Թոյնբին (1898-1975) վե-
րլուծել է Արևելքի քաղաքակրթությունների (իսլամական, հինդուիս-
տական, բուդդիստական) տնտեսական զարգացումը՝ կրոնի ազդե-
ցության համատեքստում: Նա, որպես քաղաքակրթության շարժիչ 
ուժ, համարում էր ստեղծագործ փոքրամասնությանը, որն իր հե-
տևից կարող էր տանել հասարակությանը: Նրա կարծիքով՝ հենց 
վերջինս էլ կանխորոշում է երկրի անկումը կամ ծաղկումը: 
 Դարերի ընթացքում յուրաքանչյուր երկրի մարդկային կապիտալի 

                                                      
43 Кейнс Дж., Общая теория занятости, процента и денег․ Антология экономической 

классики, М., 1994, т. 2, стр. 425. 
44 Նույն տեղում, էջ 132: 

ձևավորման վրա մեծ ազդեցություն են ունեցել ֆորմալ և ոչ ֆորմալ 
ինստիտուտները, ինչպիսիք են կրոնը, մշակույթը, ազգային գաղա-
փարախոսությունը և այլն: Արդյունքում ձևավորվել է անհատի արժե-
համակարգ, որը մեծապես պայմանավորում է անձի վերաբերմունքն 
աշխատանքի նկատմամբ, շարժառիթների համակարգը, աշխատան-
քային էթիկան և այլն: Անհատը կարող է կուտակել «բարձրորակ 
մարդկային կապիտալ», այսինքն՝ կարող է օժտված լինել բարձր 
մասնագիտական գիտելիքով, հմտություններով, սակայն այդ մարդ-
կային կապիտալը որքանով կնպաստի երկրի տնտեսության զար-
գացմանը, մեծապես պայմանավորված է անձի արժեհամակարգով: 
Վերջիվերջո, գիտելիքը կարող է օգտագործվել և՛ կառուցողական, և՛ 
ապակառուցողական նպատակով: Եվ այս համատեքստում մարդկա-
յին կապիտալը կարելի է բնորոշել որպես մարդու բնածին ու ձեռքբե-
րովի հատկանիշների, գիտելիքի, հմտությունների, փորձի և որոշակի 
ինստիտուցիոնալ միջավայրում ձևավորված արժեքային համակարգի 
ամբողջություն:  

Տնտեսագիտական գրականության մեջ գոյություն ունեն մարդկա-
յին կապիտալի տեսակների դասակարգման տարբեր մոտեցումներ: 
Ելնելով հետազոտության նպատակից և հիմք ընդունելով այս կամ 
այն չափանիշը՝ մարդկային կապիտալի տարբեր հետազոտողներ 
տարբեր դասակարգումներ են կատարել: Այսպես՝ արևմտյան տնտե-
սագետները մարդկային կապիտալը դասակարգել են ըստ դրանում 
կատարված ներդրումների տեսակների: Օրինակ՝ Տ. Շուլցն առանձ-
նացրել է ներդրումային բնույթի ծախսերի հետևյալ հոդվածները՝ 
դպրոցական կրթություն, ուսուցում աշխատավայրում, առողջության 
ամրապնդում, տնտեսական տեղեկությունների ձեռքբերում45: Գոր-
ծունեության այս տեսակներ ուղղված են մարդկային որոշակի ունա-
կությունների ձևավորմանը, ունեն արժեք և կարող են կիրառվել որ-
պես մարդկային կապիտալ: 

Ջ. Քենդրիկն ամբողջական կապիտալը տարանջատել է որպես 
նյութական և ոչ նյութական: Նյութական կապիտալն ունի իրային 
բնույթ, ոչ նյութականը չունի սեփական նյութական ձև, այլ մարմնա-
վորվում է նյութական կապիտալում՝ բարձրացնելով վերջինիս որակը 

                                                      
45 Schultz T., Investment in Human Capital: The Role of Education and of Research, N. Y., 

1971, p. 64-65. 

կամ արտադրողականությունը: Ամբողջական կապիտալի այդ երկու 
մասերն իրենց հերթին տարբաժանվել են որպես մարդկանց մեջ 
մարմնավորված կապիտալ և մարդկանց մեջ չմարմնավորված կա-
պիտալ: Մարդկանց մեջ չմարմնավորված իրային կապիտալի կազ-
մում Ջ. Քենդրիկն ընդգրկել է շենքերը, շինությունները, հողը և այլ 
բնական ռեսուրսներ: Մարդկանց մեջ մարմնավորված նյութական 
կապիտալը բնորոշվել է որպես մարդու ֆիզիկական ձևավորման հա-
մար կատարվող ծախսեր: Դրանց մեջ չեն ընդգրկվել կրթության հա-
մար կատարվող ծախսերը, սակայն հաշվի են առնվել երեխայի ձևա-
վորման ուղղությամբ կատարվածները՝ մինչև նրա 14 տարին լրանա-
լը: Մարդկանց մեջ մարմնավորված ոչ նյութական կապիտալն ընդ-
գրկում է ընդհանուր և մասնագիտական կրթության համար կատար-
ված ծախսերը, առողջապահության համար կատարված ծախսերի մի 
մասը և միգրացիայի ուղղությամբ կատարված ծախսերը: Մարդկանց 
մեջ չմարմնավորված ոչ նյութական կապիտալին են դասվում հիմնա-
րար և կիրառական հետազոտություններն ու մշակումները46: 

Մ. Կրիտսկին, մարդկային կապիտալը դիտարկելով որպես ժա-
մանակակից հասարակության հիմնական արտադրական հարաբե-
րություն, առանձնացնում է վերջինիս հետևյալ փոխակերպված ձևե-
րը՝ արտադրական, սպառողական և ինտելեկտուալ47: 

Բեն Փորետն առանձնացնում է մարդկային կապիտալի երկու տե-
սակ.  

1. մարդկային կապիտալի արտադրության գործընթացին մաս-
նակցողների գիտելիք ու հմտություններ, 

2. ապրանքների և ծառայությունների արտադրության գործընթա-
ցին մասնակցող մարդկային կապիտալ, որի ծառայություններն 
առաջարկվում են շուկայում48: 

Ի. Իլյինսկին մարդկային կապիտալը դասակարգում է՝ հիմք ընդու-
նելով դրա ձևավորման համար կատարված ծախսերը: Այդ չափանի-

                                                      
46 Кендрик Дж., Совокупный капитал США и его формирование, М., “Прогресс”, 

1978, стр. 15-17. 
47 Критский М. М., Человеческий капитал, Л.: Изд-во ЛГУ, 1991, стр. 71-115. 
48 Ben-Porath Y., The Production of human Capital and the Life Cycle of Earnings, Vol. 75, 

No. 4, Part 1, (Aug., 1967y.), p. 352-365. 

շից ելնելով՝ նա առանձնացնում է կրթության կապիտալ, առողջու-
թյան կապիտալ և մշակութային կապիտալ49 հասկացությունները:  

Մարդկային կապիտալը դասակարգվում է նաև ըստ մարմնավոր-
ման ձևի: Այդ չափանիշի հիման վրա առանձնանում են. 

1. Կենդանի կապիտալ, որը ներառում է մարդու մեջ մարմնավոր-
ված գիտելիքը, փորձը, հմտությունները: 

2. Ոչ կենդանի (առարկայացած) կապիտալ, երբ գիտելիքն առար-
կայանում է նյութական բարիքներում: 

3. Ինստիտուցիոնալ կապիտալ, որը բաղկացած է կենդանի և 
առարկայացած մարդկային կապիտալից և ներառում է բոլոր 
այն ինստիտուտները, որոնք նպաստում են կապիտալի այլ տե-
սակների արդյունավետ օգտագործմանը50: 

Մարդկային կապիտալի հետաքրքիր դասակարգում է կատարել 
Օ. Նորդհոգն իր «Մարդկային կապիտալը կազմակերպություննե-
րում» (1993) աշխատության մեջ, որտեղ առաջարկել է անհատի ամ-
բողջականությունն ու որակավորումն առանձնացնել նրա աշխա-
տանքային շարժառիթներից և կազմակերպությանը նվիրվածության 
աստիճանից: Առաջին երկու տարրերն աշխատողի ներուժն են, իսկ 
վերջին երկուսն արտացոլում են նրա աշխատելու ցանկությունը և 
պայմանավորում փաստացի աշխատանքի արդյունքը: 

Այս երկու բաղկացուցիչները, իրար հետ միասին, կազմում են աշ-
խատողի աշխատունակությունը51: 

Հիմք ընդունելով մարդկային կապիտալի ձևավորման վրա կա-
տարվող ծախսերի աղբյուրները՝ մարդկային կապիտալը կարելի է 
դասակարգել ըստ անհատական մարդկային կապիտալի, կազմա-
կերպության մարդկային կապիտալի և ազգային մարդկային կապի-
տալի: Անհատական մարդկային կապիտալի բաղադրիչներ են ան-
հատի առողջությունը, մտավոր ունակությունները, արժեհամակարգը 
և սոցիալական կապիտալը: Կազմակերպության մարդկային կապի-

                                                      
49 Ильинский И. В., Инвестиции в будушее: образование в инвестиционном 

воспроизводстве, СПб, СПбУЭФ, 1996, стр. 163. 
50 Добрынин А. И., Дятлов С. А., Цыренова Е. Д., Человеческий капитал в транзи-

тивной экономике: формирование, оценка, эффективность использования, СПб, 
“Наука”, 1999, стр. 44. 

51 Nordhaug O., Human Capital in Organizations, Competence Training and Learning, 
Oslo, Scandinavian University Press, 1993, p. 19-20. 

տալի կառուցվածքում կարելի է առանձնացնել կազմակերպական 
կապիտալը և սոցիալական կապիտալը: Կազմակերպական կապի-
տալը կազմակերպության կազմակերպական կառուցվածքի որոշակի 
սահմաններում ինքնակառավարվելու ունակությունն է՝ կազմակեր-
պությունում ձևավորված հնասովորույթների, ավանդույթների սահ-
մաններում: Կազմակերպական կապիտալը մեծ է այնքանով, որքա-
նով բարձր է կազմակերպության աշխատակիցների ազատության 
աստիճանը և արժեքավորվում է այնքանով, որքանով բարձր է անո-
րոշության աստիճանը: Արդյունավետ կազմակերպական կապիտալը 
կարող է ծագել միայն այնտեղ, որտեղ գաղափարները գնահատվում 
են ավելի շատ, քան կազմակերպության աստիճանակարգության 
համակարգում զբաղեցրած դիրքը52: Ըստ էության, դա կազմակեր-
պության ստեղծագործական արդյունավետությունն ապահովող հա-
մակարգերի ամբողջությունն է, որը ներառում է նորարարական կա-
պիտալ (պաշտպանված առևտրային իրավունքներ, մտավոր սեփա-
կանություն և այլ ոչ նյութական ակտիվներ): Կազմակերպական կա-
պիտալն այն գիտելիքի ամբողջությունն է, որին տիրապետում են ոչ 
թե առանձին աշխատակիցներ, այլ ամբողջ կազմակերպությունը: 
Դա այն գիտելիքն է, որ կարող է պահպանվել տվյալների բազայում, 
գործընթացների իրականացման հրահանգներում: Այդ գիտելիքի 
շարքին կարելի է դասել նաև այն չգրված օրենքները, որոնք կարգա-
վորում են միջանձնային հարաբերությունները53 կազմակերպության 
ներսում: Բրենդ կապիտալը, ըստ էության, կազմակերպության վար-
կանիշն է, հեղինակությունը: Դա ձեռնարկության կազմակերպական 
և սոցիալական կապիտալի գնահատումն է արտաքին միջավայրում՝ 
տվյալ ձեռնարկության գործընկերների կողմից: 

Մարդկային կապիտալի ընդլայնված կառուցվածքը կարելի է ներ-
կայացնել հետևյալ կերպ. 

 

                                                      
52 Picot G., Building Community in the Workplace․ The Community of the Futur, San 

Francisco, 1998, p. 99-135. 
53 Армстронг М., Практика управления человеческими ресурсами, 8-е издание, перев. 

с англ. под ред. С. К. Мордовина, СПб. Питер, 2004, стр. 71-72. 

Մարդկային կապիտալ 
 

 
 

Անհատական 
մարդկային կապիտալ 

(միկրոմակարդակ) 

Կազմակերպության 
մարդկային կապիտալ 

(մեզոմակարդակ) 

Ազգային մարդկային 
կապիտալ 

(մակրոմակարդակ) 
 

ա) առողջության 
կապիտալ 

ա) կազմակերպական 
կապիտալ 

ա) առողջության 
ազգային կապիտալ 

 

բ) ինտելեկտուալ 
(մտավոր) կապիտալ 

բ) բրենդ (ապրանքանիշ) 
կապիտալ 

բ) ազգային ինտելեկ-
տուալ կապիտալ 

 

գ) արժեհամակարգ գ) կազմակերպության 
սոցիալական կապիտալ 

գ) քաղաքական 
կապիտալ 

  

դ) սոցիալական կապիտալ 
 

դ) ագրեգատացված սոցիալական 
կապիտալ 

 

Գծապատկեր 1.  Մարդկային կապիտալի ընդլայնված կառուցվածքը54  
 
Հարկ է նշել նաև, որ ազգային ինտելեկտուալ կապիտալը մարդ-

կային որոշակի կապիտալների պարզ հանրագումար չէ, այլ որակա-
պես նոր երևույթ, որն առաջանում է մարդկային կապիտալի և հա-
մապատասխան ինստիտուտների սիներգետիկ փոխներգործության 
արդյունքում: 

 
 

1.3. Մարդկային կապիտալի չափման մեթոդները 
 

  1970-ական թթ. սկզբին ՄԱԿ-ի տնտեսական և սոցիալական հար-
ցերով խորհուրդը, ընդհանրացնելով և համակարգելով տնտեսա-
գետների, սոցիոլոգների և այլ մասնագետների առաջարկները, մշա-
կեց մարդկային հասարակության հետագա զարգացման ռազմավա-
րություն, որի առանցքում են մարդկային գործոնի դերն ու նշանակու-
թյունը՝ համաշխարհային տնտեսական զարգացման համատեքս-
տում:  

                                                      
54 Գծապատկերը կազմել է հեղինակը: 

Նշված ռազմավարական փաստաթղթերում հիմնավորված են 
մարդկային կապիտալի հաշվարկման կարևորագույն միասնական 
սկզբունքները, որոնք հիմնականում առնչվում են ժողովրդագրական 
բաղադրիչներին, ինչպիսիք են կյանքի միջին տևողությունը, ակտիվ 
աշխատանքային տարիքի սահմանները և այլն: Մարդկային գործոնի 
գնահատման հիմքում դաստիարակության, կրթության, վերապատ-
րաստման, տեղեկությունների ձեռքբերման, միգրացիայի ուղղու-
թյամբ կատարված ծախսերի, ինչպես նաև հիվանդությունների, մահ-
վան հետ կապված կորուստների հաշվառումն է: Սակայն, մարդկա-
յին կապիտալի արտադրության և վերարտադրության համար կա-
տարված ամբողջական ծախսերի հաշվառումը բարդ խնդիր է, քանի 
որ այդ ծախսերի մեծ մասը վիճակագրորեն արտացոլվում է ընթա-
ցիկ սպառման ցուցանիշի, այլ ոչ թե կուտակման մեջ: Նշենք, որ ամ-
փոփ տնտեսական ցուցանիշների հաշվարկման միջազգային հանձ-
նարարականների նախագծի քննարկման ընթացքում, 1993 թ.-ին, 
ՄԱԿ-ի վիճակագրական հանձնաժողովում համախառն ներքին ար-
դյունքի (ՀՆԱ) սպառվող և կուտակվող մասերի սահմանազատման 
խնդիր ծագեց: Ազգային հարստության ընդլայնված հայեցակարգի 
կողմնակիցներն առաջարկեցին մարդկային կապիտալում կատար-
վող ներդրումները հաշվարկել ՀՆԱ կուտակային մասում: Ընդ որում, 
այդ ժամանակ դեռևս բացակայում էր «մարդկային կապիտալ» եզ-
րույթի էության վերաբերյալ միասնական մոտեցումը, բացի այդ, բո-
լոր երկրների վիճակագրական ծառայությունները նման ներդրումնե-
րը հաշվառում էին ընթացիկ սպառման կազմում: Եվ քանի որ խնդրի 
լուծման մեթոդաբանական հիմքերն առկա չէին, դրա լուծումը հետա-
ձգվեց: 

Բանն այն է, որ առայսօր տնտեսագետները միակարծիք չեն 
մարդկային կապիտալ եզրույթի բնորոշման և գնահատման հար-
ցում: Քննարկենք մարդկային կապիտալի գնահատման առավել տա-
րածված մոտեցումները: 

Տնտեսագիտության մեջ, այս առումով, հայտնի է Շուլցի տեսու-
թյունը, որը մարդկային կապիտալ էր համարում մարդու վերարտա-
դրության համար կատարված բոլոր ծախսերը` անկախ դրանց ֆի-
նանսավորման աղբյուրից: Նման ներդրումներն արտացոլվում են 
մարդկանց կուտակած աշխատանքային ունակությունների ու փորձի 
մեջ: Շուլցը կարծում էր, որ մարդկային կապիտալն ունի կուտակվելու 

և վերարտադրվելու հատկություն55: Նա հիմնավորել է, որ անհրա-
ժեշտ է վերաիմաստավորել վերարտադրության որոշ կատեգորիա-
ներ, մասնավորապես՝ ներդրումը, ապացուցել, որ մարդկային կա-
պիտալում կատարվող ներդրումները հասարակության մեջ ստեղծ-
ված ամբողջական արդյունքի ոչ թե 1/4 մասն են կազմում, ինչպես 
պնդում էին XX դարի վերարտադրության տեսությունների մեծ մասի 
կողմնակիցները, այլ ամբողջական արդյունքի 3/4-ը: 

Զարգացած երկրներում ներկայում կուտակված են բավական հա-
րուստ վիճակագրական տեղեկություններ, որոնք թույլ են տալիս 
գնահատել մարդկային կապիտալի արժեքն ազգային հարստության 
ընդլայնված հայեցակարգի համատեքստում: Բայց այստեղ խնդիրն 
այն է, որ առայսօր գոյություն չունի «մարդկային կապիտալ» եզրույթի 
միասնական բնորոշում: Տնտեսագետների մի մասը դա բնութագրում 
է որպես մարդկանց մեջ ամփոփված գիտելիք, հմտություններ ու 
հատկանիշներ, որոնք նպաստում են անձնական սոցիալական և 
տնտեսական բարեկեցության ապահովմանը56, իսկ մյուս մասը հա-
մարում է, որ մարդկային կապիտալն անհատի հմտությունների, փոր-
ձի և որոշ հատկանիշների ամբողջությունն է, որը թույլ է տալիս նրան 
եկամուտ ստեղծել57: Լ. Թարոուի բնորոշմամբ` մարդուն որպես ար-
տադրողի ուսումնասիրելու համար հարկավոր է հիմնվել այնպիսի մի 
մեթոդի վրա, որը հնարավորություն կտա չափելու նրա արտադրա-
կան ունակությունները: Մարդկային կապիտալն անհատի գիտելիքի, 
հմտությունների, ունակությունների ամբողջություն է և չափվում է 
նրա կողմից արտադրված ապրանքների ու ծառայությունների շուկա-
յական գնով58: 

Մեկ այլ բնորոշման համաձայն` մարդկային կապիտալը բնության 
պարգև չէ, այլ այն ստեղծում է մարդը: Այսինքն՝ ինչպես ֆիզիկական 
կապիտալը ստեղծվում է բնական նյութերի վերափոխման ընթաց-
քում, այնպես էլ մարդկային կապիտալը՝ մարդկանց վերափոխման 

                                                      
55 Shultz T., Investment in Human Capital, N. Y., London, 1971, p. 26-28, Shultz T., 

“Human Capital” International Encyclopedia of the Social Sciences, N. Y. 1968, vol. 6. 
56 The Well-being of Nations: The Role of Human and Social Capital/OECD. 2001, p. 18. 
57 Bannock G., Baxter R., The Penguin Dictionary of Economics, Penguin Books, 2004,  

p. 36. 
58  Thurow L., Investment in Human Capital, Belmont, Wadsworth Publishing Company, 

1970, p. 1-15. 

արդյունքում, ինչը նրանց հնարավորություն է տալիս ձեռք բերելու 
գործունեության նոր տեսակների և մեթոդների յուրացման հմտու-
թյուններ և ունակություններ59: Հայտնի է նաև Գ. Բեքերի մոտեցումը՝ 
ըստ որի մարդկային կապիտալը ձևավորվում է մարդու համար ներ-
դրումներ իրականացնելու արդյունքում: Այդ ներդրումներն են կրթու-
թյան ստացման, առողջության պահպանման, միգրացիայի ուղղու-
թյամբ և գների ու եկամուտների վերաբերյալ տեղեկությունների 
ձեռքբերման ծախսերը60: 

Այսօր ավելի արդիական են մարդկային կապիտալի ընդլայնված 
մեկնաբանումները: Մարդկային կապիտալի կազմում շատ տեսա-
բաններ ներառում են անձնային հատկանիշները, որոնք անուղղա-
կիորեն ներազդում են արտադրության արդյունքի վրա61: Որոշ 
տնտեսագետներ մարդկային կապիտալի կազմում ընդգրկում են ոչ 
միայն անհատի անձնային հատկանիշները, այլև մարդկանց փոխ-
հարաբերություններում մարմնավորված սոցիալական կապիտալը62: 
Հարկ է նշել, որ Գ. Բեքերը, ընդունելով սոցիալական կապիտալի հա-
յեցակարգը, այն չի ընդգրկում մարդկային կապիտալի կազմում: 
Մարդկային և սոցիալական կապիտալների տարանջատման փաստն 
ամրագրված է նաև ՀԲ մեթոդաբանական փաստաթղթերում, որտեղ 
դրանք դասակարգվում են որպես համաշխարհային հարստության 
առանձին տարրեր` մարմնավորված ամբողջական մարդկային ռե-
սուրսներում63: 

Մարդկային կապիտալի բնորոշումների բազմազանությունը պայ-
մանավորում է դրա չափման տարբեր մոտեցումների գոյությունը: 
Մարդկային կապիտալի ընկալումը, որպես ներդրումների արդյուն-

քում ձևավորված և վերարտադրվող հարստություն, ենթադրում է 
վերջինիս հաշվառումն ըստ նախկինում դրանում կատարված ներ-
դրումների ամբողջության: Այդ ներդրումները կարող են չափվել կա΄մ 
բնաիրային, կա΄մ արժեքային ցուցանիշների հիման վրա: Այս մոտեց-
ման բարդությունն այն է, որ դժվար է հաշվարկել մարդկային կապի-
տալի համար կատարված անուղղակի և ոչ ակնհայտ ծախսերը: 

Նշված թերություններից զերծ է մարդկային կապիտալից ստաց-
վող հատույցի գնահատման մեթոդը: Ակնհայտ է, որ մարդկային կա-
պիտալն ապահովում է ինչպես դրամական եկամուտ, այնպես էլ ոչ 
դրամական օգուտներ: Բայց գործնականում գրեթե անհնար է դրա-
մական միավորներով չափել ոչ դրամական օգուտները: Եվ քանի որ 
այս մեթոդը հաշվառում է միայն դրամական եկամուտները, ապա եր-
բեմն մարդկային կապիտալի ցուցանիշը կարող է թերագնահատվել: 

Հաճախ օգտագործվում է նաև բնակչության որոշ պարամետրերի 
ուղղակի գնահատման մեթոդը, որն ըստ էության մարդկային կապի-
տալի գնահատում է: Բայց այս մեթոդի լայն կիրառությունը սահմա-
նափակվում է տեխնիկական և մեթոդաբանական բնույթի բարդու-
թյուններով` կապված անհրաժեշտ տվյալների հավաքագրման, մշակ-
ման, դասակարգման և միասնական հիմքի բերման հետ: 

Հատկանշական է, որ էական տարբերություններ կան մարդկային 
կապիտալի՝ ոչ միայն տարբեր մեթոդներով իրականացված գնա-
հատման արդյունքների, այլև մեկ մեթոդի շրջանակում կատարված 
գնահատումների միջև` կախված որոշակի մոտեցումներից: Կարծիք 
կա, որ դա պայմանավորված է չափման տեխնոլոգիայի, տեղեկատ-
վական բազայի անկատարությամբ: Տեսականորեն, տարբեր եղա-
նակներով հաշվարկված մարդկային կապիտալի արժեքները պետք է 
համընկնեն64: 

Այդուհանդերձ, գոյություն ունեն նաև անհամապատասխանու-
թյան այլ պատճառներ: Ուղղակի չափման դեպքում չափման օբյեկտ 
են մարդկանց պոտենցիալ (ներուժային) ունակությունները, անկախ 
այն բանից՝ դրանք բնածին են, թե ներդրումների արդյունք և անկախ 
այն բանից՝ դրանք կիրառվում են, թե ոչ: Ներդրումային մոտեցման 
շրջանակում գնահատվում է միայն ներդրումների արդյունքում ձևա-

վորված մարդկային կապիտալը, սակայն այս դեպքում ներդրումների 
և ստացվող արդյունքի միջև ուղղակի կախվածություն կարող է և չլի-
նել, քանի որ դա մեծապես պայմանավորված է անձի բնածին հատ-
կանիշներով, որոնք քանակապես գնահատելը բավական բարդ 
խնդիր է: Ըստ մարդկային կապիտալից ստացվող հատույցի մեթոդն 
ունի այն բարդությունը, որ այդ հատույցի նորման մեծապես կախված 
է ինստիտուցիոնալ միջավայրից, աշխատաշուկայի գործունեության 
առանձնահատկություններից, քաղաքական իրավիճակից, ազգային 
առանձնահատկություններից և այլ գործոններից: 

Մարդկային կապիտալի չափման մեթոդները միմյանցից տար-
բերվում են նաև կիրառվող չափման միավորներով: Առավել ընդունե-
լի են արժեքային ցուցանիշները, և մարդկային կապիտալի տեսու-
թյան կողմնակիցներն ի սկզբանե հակված էին դրան:  

Մարդկային կապիտալի բնորոշման տեսական մոտեցումների 
տարբերությունները և գնահատման մեթոդների բազմազանությունը 
հանգեցրել են նրան, որ այսօր լայն տարածում են ստացել դրա ներ-
կայացուցչական (փոխարինող, proxies) գնահատականները: Դրանք, 
իհարկե, ամբողջությամբ չեն արտացոլում մարդկային կապիտալի 
արժեքը, բայց թույլ են տալիս որոշ միջազգային համեմատություններ 
իրականացնել: Այս մեթոդն առավելապես կիրառում են տնտեսական 
աճի էնդոգեն տեսության կողմնակիցները: 

Առավել ժամանակակից մոտեցում է մարդկային կապիտալի չա-
փումը համաթվերի միջոցով, որը թույլ է տալիս որոշ չափով համա-
հարթել արժեքային և բնաիրային ցուցանիշների թերությունները և 
միավորել դրանց առավելությունները: Այս մեթոդը կիրառվում է 
մարդկային կապիտալի պաշարների՝ ըստ տարբեր երկրների դասա-
կարգման համար:  

Նշված մեթոդների առանձնահատկությունները ներկայացնենք ա-
ռավել մանրամասն: 

1. Բնական ինդիկատորներ (ներկայացուցչական գնահատա-
կաններ) (proxies, representative assessments) 

 Ամենատարածված ներկայացուցչական ցուցանիշները, որպես 
կանոն, արտահայտում են բնակչության ուսման միջին տևողությունը: 
Թեև նշված ցուցանիշի թվացյալ պարզությանը, այնուամենայնիվ, 
դրա հաշվարկումը կապված է տեխնիկական մեծ բարդությունների 
հետ: Կրթության տևողության վերաբերյալ տվյալները, սովորաբար, 

հավաքագրվում են բնակչության մարդահամարի ժամանակ, ըստ 
էության` տասը տարին մեկ: Ընդ որում, որոշ երկրներում, այդ թվում՝ 
և՛ Ռուսաստանի Դաշնությունում (ՌԴ), և՛ ՀՀ-ում լրացվում են միայն 
կրթական մակարդակի վերաբերյալ տվյալները, որոնց հիման վրա 
հետագայում հաշվարկվում է ուսման միջին տևողությունը: Դա շատ 
աշխատատար գործընթաց է, և ստացված տվյալները լիարժեք 
պատկերացում չեն տալիս երկրի բնակչության կրթության որակի վե-
րաբերյալ: Այնուամենայնիվ, այս մեթոդը զանգվածային կիրառում է 
ստացել: Ցուցանիշը համարվում է «ամենաառաջադեմը» և միջազ-
գային համեմատություններ կատարելիս լայնորեն օգտագործվում է 
ռեգրեսիոն մոդելներում, որոնց միջոցով փորձում են գնահատել 
կրթության և տնտեսական աճի միջև եղած կապը: Այն հաշվարկել են 
Բերոու Լին և Կոեն դե Սոտոն մի շարք երկրների համար65: Շատ 
տնտեսագետներ քննադատորեն են մոտենում նշված ցուցանիշին՝ 
պնդելով, որ դա չի բացատրում տնտեսական աճի տարբերություննե-
րը ռեգրեսիոն հավասարումներում66: Եվ խնդիրը միայն այդ ցուցա-
նիշի հաշվարկման տեխնիկական բարդությունները չեն: Բանն այն է, 
որ նշված մոտեցման շրջանակում հնարավոր չէ գնահատել ուսման 
որակը, մարդկային կապիտալի բաշխվածությունը բնակչության տար-
բեր խավերի միջև: Բացի այդ, մարդկային կապիտալի բարձր որակը 
կարող է փոքր չափով նպաստել տնտեսական աճին` կապված տվյալ 
երկրում մարդկային կապիտալի իրացման ինստիտուցիոնալ առանձ-
նահատկությունների հետ: 

Էկոնոմետրիկ վերլուծության տեսանկյունից, նման ցուցանիշի ներ-
մուծումը որևէ մոդելի մեջ պահանջում է առնվազն երեք սահմանա-
փակման առկայություն. 

1. բոլոր աշխատողներն ամբողջությամբ փոխարինում են միմյանց, 
2. մեկ տարի տևողությամբ կրթությունն ապահովում է գիտելիք-

ների և հմտությունների նույնածավալ աճ տարբեր մարդկանց 
համար, 

                                                      
65 Cohen D., Soto M., Growth and Human Capital: Good Data, Good results․ Journal of 

Economic Growth, 2007, Vol. 12, p. 71. 
66 Le T., Gibson G., Oxley L., Measures of Human Capital, A Review of the Literature․ New 

Zeland Treasury Workig Paper, 05/10 2005, p. 24. 

3. աշխատողի արտադրողականությունն ուղիղ համեմատական է 
նրա ուսման տարիների քանակին67: 

Այդուհանդերձ, գործնականում, նշված ցուցանիշի կիրառմամբ կա-
ռուցված մոդելը չի կարող ամբողջությամբ արտացոլել իրականու-
թյունը: Այդ իսկ պատճառով էլ երբեմն կուտակված մարդկային կա-
պիտալի չափման համար օգտագործում են լրացուցիչ անուղղակի 
ցուցանիշներ, մասնավորապես՝ հետազոտողների, գիտաշխատողնե-
րի տեսակարար կշիռը բնակչության ընդհանուր կառուցվածքում:  

Առայսօր ամենահասարակ և միջազգային համեմատություններում 
գործածվող ցուցանիշներից է բնակչության գրագիտությունը: Բայց 
այսօր գրագիտության դասական չափանիշը` գրագետների տեսա-
կարար կշիռը բնակչության ընդհանուր կազմում, արդիական է առա-
վելապես զարգացող երկրների համար: Այն իր տեղն աստիճանա-
բար զիջում է, այսպես կոչված, գործառութային գրագիտության ցու-
ցանիշին, որը որոշվում է հատուկ թեստերի միջոցով: Այսպես՝ 1970-
ական թթ. կեսերին մշակվեցին հատուկ թեստեր, որոնց միջոցով 
գնահատվում էին տնտեսապես ակտիվ բնակչության գիտելիքն ու 
ունակությունները: Այդ թեստերը կիրառվեցին չափահասների գոր-
ծառութային գրագիտության միջազգային հետազոտության 
(International Adult Literacy Test (IALS) ժամանակ: Նշենք, որ IALS-ը 
պարբերաբար իրականացվում է աշխարհի 36 զարգացած երկրնե-
րում: Դա շատ աշխատատար և ռեսուրսատար գործընթաց է, ուստի 
նման գնահատումները մատչելի են միայն զարգացած երկրների հա-
մար: Շատ հետազոտողներ, սակայն, կարծիք են հայտնում, որ 
նշված գնահատումները հաճախ հակասում են միմյանց, ավելի շատ 
բարդացնում մարդկային կապիտալի հաշվարկման գործընթացը, 
քան նպաստում համապատասխան խնդրի լուծմանը: Հարկ է նշել, 
որ նշվածներից բացի, կիրառվում են նաև մարդկային կապիտալի 
գնահատման այլ ցուցանիշներ: 

  
2. Մարդկային կապիտալում կատարված ներդրումների գնա-

հատման մեթոդ 
Մարդկային կապիտալի գնահատումն ըստ այս մեթոդի կապ-

                                                      
67 Mulligan C., Sala-i-Martin X., Measuring Aggregate Human Capital, NBER Working 

Paper, N 5016, 1995, p. 2-4. 

ված է ներդրումային տեսանկյան հետ: Դրա գործնական կիրառման 
համար անհրաժեշտ է հստակ կերպով որոշել, թե կոնկրետ որ ծախ-
սերն են համարվում ներդրումներ մարդկային կապիտալում: Այս 
հարցի վերաբերյալ գոյություն ունի երկու մոտեցում, որոնք, տարբեր 
ձևերով համակցվելով, առաջացնում են բազում մեթոդներ: Առաջին 
մոտեցման համաձայն՝ մարդկային կապիտալի ուղղությամբ կատար-
ված ծախսերն ընդգրկում են մարդու՝ որպես ֆիզիկական և սոցիա-
լական էակի վերարտադրության համար կատարվող բոլոր ծախսե-
րը: Երկրորդ մոտեցման համաձայն՝ այդ ծախսերի մեծ մասը դաս-
վում է սպառողական ծախսերի շարքին, իսկ մարդկային կապիտա-
լում կատարված ներդրումներ են համարվում միայն այն ծախսերը, 
որոնք նպաստում են մարդկանց արտադրողական ունակությունների 
աճին: Առաջին մոտեցման կողմնակիցները մարդկային կապիտալը 
դիտարկում են որպես երկրի բնակչության ագրեգացված արժեք: 
Համապատասխանաբար՝ մարդկային կապիտալում կատարվող ներ-
դրումների շարքին են դասվում մարդու կենսագործունեության ապա-
հովման նպատակով կատարված բոլոր ծախսերը: Առաջին անգամ 
այդ մոտեցումն առաջարկել է Է. Էնգելը՝ 1883 թ.-ին: Նա մարդկային 
կապիտալի պաշարը հաշվարկել է որպես երեխաների դաստիարա-
կության և կրթության ուղղությամբ կատարված ծախսերի ամբողջու-
թյուն (մինչև երեխաների 25 տարին լրանալը)68: Երկրորդ մոտեցման 
կողմնակիցները մեծ ուշադրություն են դարձնում կրթությանն ու ար-
տադրական փորձի կուտակմանը՝ կրթության համար կատարված 
ծախսերի ամբողջությունը համարելով ազգի կրթական ֆոնդ69: 

Այս երկու մոտեցման հետաքրքրիր համադրման օրինակ է Ջ. 
Քենդրիկի՝ մարդկային կապիտալի պաշարի հաշվարկը70: Նա ամ-
բողջական հասարակական հարստությունը մի կողմից ստորաբաժա-
նում է ըստ շոշափելիի և ոչ շոշափելիի, իսկ մյուս կողմից` ըստ մար-
դու մեջ մարմնավորվածի և մարդուց անջատվածի: «Շոշափելի 

                                                      
68 Մարդկային կապիտալի հաշվարկման առաջին փորձերի մասին առավել մանրա-

մասն ներկայացված է՝ Kiker B. F., The Historical Roots of the Concept of Human 
Capital, Journal of Political Economy, 1966, Vol. 74, N 5. 

69 Марцинкевич В. И., Образование в США, Экономическое значение и эффектив-
ность, М., “Наука”, 1967, стр. 198. 

70 Кендрик Дж., Совокупный капитал США и его формирование, М., “Прогресс”, 
1978, стр. 275. 

մարդկային կապիտալում» կատարված ներդրումների շարքին Քեն-
դրիկը դասում է երեխաների խնամքի և դաստիարակության համար 
կատարված ծախսերը՝ մինչև նրանց 14 տարին լրանալը: Դրանց 
թվին են դասվում նաև աշխատանքային ռեսուրսների որակական բա-
րելավմանը և արտադրողականության բարձրացմանը, առողջապա-
հությանը, կրթությանը, մասնագիտական պատրաստմանը ուղղված 
ծախսերը, ինչպես նաև ուսանողների բաց թողնված եկամուտը (այն 
եկամուտը, որ նրանք կարող էին ստանալ, եթե նախընտրեին աշխա-
տանքը, այլ ոչ թե ուսումը): 

Նման մոտեցումը, պետք է նշել, նույնպես զերծ չէ հակասություն-
ներից և թերություններից: 

Առաջին, հետազոտողները, միաժամանակ, սպառողական ծախ-
սերը և ներդրումները մարդկային կապիտալում սահմանազատում 
են՝ ելնելով իրենց նախընտրություններից: Այսպես՝ Ջ. Քենդրիկը մարդ-
կային կապիտալում ներդրումներ է համարում առողջապահության և 
աշխատանքի պաշտպանության համար կատարվող ամբողջական 
ծախսերի 50%-ը: 

Երկրորդ, ի տարբերություն ֆիզիկական կապիտալի, մարդկային 
կապիտալի արտադրությունը պահանջում է և΄ դրամական միջոցներ, 
և΄ ներդրման օբյեկտի (մարդու) լուրջ ջանքեր: Միևնույն դրամական 
ներդրումների արդյունքում ձևավորվում է տարբեր որակի մարդկա-
յին կապիտալ: 

Երրորդ, մարդկային կապիտալի հաշվարկման ներդրումային մե-
թոդները հաշվի չեն առնում դրամական համարժեք չունեցող այնպի-
սի ծախսեր, ինչպիսիք են երեխաների դաստիարակությունն ու 
խնամքն ընտանիքում, կրթության ընթացքում ուսանողների ջանքե-
րը, ընտանիքի սոցիալական կապիտալը և այլն: 

Չորրորդ, նշված մեթոդի շրջանակում բաց թողնված հնարավո-
րությունների (եկամուտների) արժեքը հաշվարկվում է մարդկային 
կապիտալի կազմում: Սակայն, այստեղ հարց է ծագում. ո՞ր տարիքից 
սկսած՝ պետք է հաշվի առնել այդ ծախսերը: Զարգացած երկրներում 
այսօր այդ ծախսերը հաշվարկում են՝ սկսած 25 տարեկանից, քանի 
որ երիտասարդների մեծ մասն այդ տարիքում է ձեռք բերում մասնա-
գիտություն և ներկայացնում կայուն զբաղվածության պահանջ: Այլ է 
իրավիճակը զարգացող երկրներում, որտեղ աշխատանքային գոր-
ծունեության տարիքային շեմն ավելի ցածր է: Փաստորեն, զարգա-

ցող երկրներում հետդպրոցական ուսուցումը կապված է ավելի մեծ 
ծախսերի հետ, և հետևաբար՝ միևնույն կրթական մակարդակ ունե-
ցողների մարդկային կապիտալի պաշարները տարբեր են: 

Հարկ է նշել նաև, որ մարդկային կապիտալում կատարված ներդ-
րումների մի մասը ոչ թե նպատակային, գիտակցված ջանքերի ար-
դյունք է, այլ, պարզապես, աշխատանքային գործունեության «ար-
տաքին էֆեկտ»: Խոսքն աշխատանքի գործընթացում փորձի և 
հմտությունների ձեռքբերման մասին է: Այս ամենը վկայում է այն մա-
սին, որ մարդկանց մեջ մարմնավորված բազմաբնույթ գիտելիքը 
հնարավոր չէ ճշգրիտ կերպով գնահատել որևէ մեթոդի օգնությամբ: 
Շատ հետազոտողներ գիտակցելով, որ մարդկային կապիտալում 
կատարված ներդրումների և ստացվող արդյունքի որակի միջև կա-
պը կայուն չէ, գերադասում են այդ խնդրին մոտենալ այլ կողմից` 
գնահատելով մարդկային կապիտալից հատույցը: 

3. Մարդկային կապիտալի գնահատումն ըստ հատույցի 
Մարդկային կապիտալի գնահատման կողմնակիցները հետհա-

տույցի ցուցանիշի միջոցով իրենց մոտեցումը հիմնավորում են նրա-
նով, որ մարդու կողմից կուտակված գիտելիքը, փորձը, հմտություն-
ները անհրաժեշտ է չափել և գնահատել այն չափով, որ չափով որ 
դրանք ընդգրկված են տնտեսությունում և ապահովում են համապա-
տասխան եկամուտ71: Հետազոտողները, իհարկե, հասկանում են, որ 
մարդկային կապիտալն ապահովում է ոչ միայն դրամական եկա-
մուտներ, այլև ոչ դրամական օգուտներ, ինչպիսիք են գործազրկու-
թյան ռիսկի նվազումը, կարիերայի ստեղծման հեռանկարները, աշ-
խատանքից բավարարվածությունը և այլն: Բացի այդ, որպես կանոն, 
բարձր կրթական կապիտալ ունեցող անձանց կյանքի որակի, դրա 
միջին տևողության մակարդակը բարձր է: Բայց այդ, լրացուցիչ 
օգուտների հոսքը դժվար է քանակապես չափել և հանգեցնել մեկ 
միասնական հիմքի: Ինչպես Լ. Թարոուն էր նշում. «Եթե հաշվի առ-
նենք, որ մարդիկ մաքսիմալացնում են ոչ թե որոշակի դրամական 
արտահայտություն ունեցող օգուտները, այլ ուղղակի օգտակարու-
թյան հոսքը, ապա պետք է ընդունենք, որ յուրաքանչյուր, այդ թվում՝ 
մարդկային կապիտալում ներդրումներ իրականացնելու վերաբերյալ 

in New Zealand․ The Manchester School, 2006, N 5, p. 16. 

որոշումն այս կամ այն չափով լինելու է իռացիոնալ: Հետևաբար՝ լավ 
և վատ որոշումների տարբերակման համար ստիպված ենք հաշվի 
առնել միայն դրամական եկամուտների մաքսիմալացումը: Բոլորն էլ 
հասկանում են, որ դա ճիշտ չէ, բայց քիչ թե շատ որոշակի արդյունք 
ստանալու միակ միջոցն է»72: 

Հարկ է նշել, որ մարդկային կապիտալի չափումը հետհատույցի 
ցուցանիշի միջոցով նույնպես առնչվում է մի շարք մեթոդաբանական 
բարդությունների: Նախևառաջ, հնարավոր չէ ամբողջությամբ հաշ-
վառել և մեկ ընդհանուր հայտարարի բերել մարդկային կապիտալից 
ակնկալվող ապագա ոչ դրամական եկամուտների հոսքը: 

Երկրորդ, հնարավոր չէ հստակորեն հաշվառել նաև ապագայում 
ակնկալվող դրամական եկամտի մեծությունը, քանի որ ապագան 
կապված է անորոշության հետ, ուստի անհրաժեշտ է հաշվառել նաև 
հնարավոր ռիսկերը: 

Երրորդ, աշխատավարձի և աշխատանքային այլ եկամուտների 
վրա ազդում են բազում գործոններ, որոնց ազդեցությունը երբեմն 
հնարավոր չէ արտահայտել որոշակի ցուցանիշների միջոցով: Եվ 
բացի այդ, առկա են մեթոդաբանական և տեխնիկական բնույթի 
բարդություններ` կապված մարդկային կապիտալից և արտադրու-
թյան այլ գործոններից ստացվող եկամուտների սահմանազատման 
հետ: Այս բարդությունը կասկածի տակ է դնում մարդկային կապի-
տալի գնահատման հավաստիությունն ըստ հետհատույցի ցուցանիշի:  

Նշված մոտեցումը հիմնվում է այն ենթադրության վրա, որ աշխա-
տավարձերի մակարդակների միջև եղած տարբերությունները, իրոք, 
արտահայտում են տարբեր աշխատողների աշխատանքի արտադրո-
ղականության մակարդակների միջև եղած տարբերությունները: Իսկ 
եթե դա այդպես չէ, ապա մոդելը կիրառելի չէ73: Բացի այդ, մարդկա-
յին կապիտալից ստացվող հատույցը կախված չէ միայն մարդկային 
կապիտալի որակից: Դրա վրա էական ազդեցություն են թողնում 
տնտեսական, սոցիալական, քաղաքական բնույթի բազում գործոն-
ներ: Մարդկային կապիտալը կարող է թերօգտագործվել (գործա-
զրկության, ոչ լրիվ զբաղվածության պարագայում), օգտագործվել ոչ 

արդյունավետ կերպով, շահագործվել, գերշահագործվել: Միաժամա-
նակ, մարդկային կապիտալից ստացվող եկամուտը կարող է տար-
բեր կերպ բաշխվել մարդկային կապիտալի սեփականատերերի, ֆի-
զիկական կապիտալի սեփականատերերի և պետության միջև: Դա 
մեծապես պայմանավորված է ինստիտուցիոնալ գործոններով:  

Այս առումով, հետաքրքրական հետազոտություն է իրականացրել 
Լ. Հենդրիքսը: Ուսումնասիրելով ԱՄՆ-ի իմիգրանտների աշխատա-
վարձերի մակարդակները՝ նա ապացուցել է, որ երկրների մարդկա-
յին կապիտալների պարամետրերի միջև եղած տարբերությունները 
թույլ են տալիս բացատրել զարգացող և զարգացած երկրների ՀՆԱ-
ների միջև եղած տարբերությունների միայն չնչին մասը: Աղքատ 
երկրների պարագայում (որտեղ ՀՆԱ-ն ԱՄՆ-ի ՀՆԱ 18%-ն է) մարդ-
կային կապիտալի պաշարների միջև եղած տարբերությունները թույլ 
են տալիս բացատրել մեկ շնչին ընկնող ՀՆԱ տարբերությունների մի-
այն 1/5, իսկ մարդկային կապիտալի և ֆիզիկական կապիտալի ամ-
բողջական պաշարների միջև եղած տարբերությունը` միայն եղած 
տարբերության 1/3 մասը: Մնացյալը Լ. Հենդրիքսը վերագրել է  
ԸԳԱ-ին74: 

Այսօր ԸԳԱ-ն մեկնաբանվում է որպես ներդրված ռեսուրսների օգ-
տագործման արդյունավետության չափանիշ, որը հաշվի է առնում ոչ 
միայն տեխնոլոգիական փոփոխությունների ազդեցության աստիճա-
նը վերջնական արդյունքի վրա, այլև սոցիալական և քաղաքական 
համակարգերի ազդեցությունը:  

Ս. Մալիգանը և Ս. Մարտինը փորձել են գնահատել մարդկային 
կապիտալի զուտ էֆեկտն աշխատողների աշխատավարձերի տար-
բերակման մեջ: Նրանք չափել են մարդկային կապիտալի կուտակ-
ված մակարդակն ԱՄՆ-ի տարբեր շրջաններում` ըստ դրա համաթվի 
(կշռված աշխատանքային եկամտով՝ labour-income based): Նրանց 
մոդելի հիմքում եկամուտների կապիտալացման մեթոդն է: Չեզոքաց-
նելու համար մարդկային կապիտալի հետ կապ չունեցող գործոնների 
ազդեցությունն աշխատանքի վարձատրության մակարդակի վրա 
նրանք ԱՄՆ-ի զարգացած և թույլ զարգացած շրջանների համար 
փորձել են օգտագործել հարաբերական մեծություններ: Յուրաքանչ-

                                                      
74 Hendricks L., How Important is Human Capital for Development? Evidence from 

Immigrant Earnings //American Economic Review, 2002., Vol. 92, N 1, p. 200-217. 

յուր նահանգի դեպքում որպես հիմք է ընդունվել կրթություն չունեցող 
անձանց աշխատավարձը: Մյուսների աշխատավարձի մեծությունը 
համեմատվել է այդ բազային մեծության հետ: Արդյունքները վկայել 
են այն մասին, որ մարդկային կապիտալի պաշարների աճի տեմպը 
գերազանցում է այլ եղանակներով հաշվարկված մարդկային կապի-
տալի աճի տեմպը: Հիմնվելով սեփական հետազոտությունների ցու-
ցանիշների վրա՝ նրանք պնդել են, որ նշված երևույթը վկայում է 
կրթության որակի բարձրացման և ազգային տնտեսության պահանջ-
ներին վերջինիս համապատասխանության մասին75: 

Մարդկային կապիտալի գնահատման խնդիրն առանձնակի նշա-
նակություն ունի ԱՊՀ երկրների համար, որտեղ շուկայական վերա-
փոխումներից առաջ կուտակված էր բավական որակյալ մարդկային 
կապիտալ: Նախկին ԽՍՀՄ-ում բարձր մակարդակի վրա էր գտնվում 
ընդհանուր և մասնագիտական կրթության համակարգը: Սակայն, 
բարեփոխումների ընթացքում լուրջ փոփոխություններ տեղի ունե-
ցան նշված ոլորտում: Այսպես՝ 1999 թ.-ին 1990 թ.-ի համեմատու-
թյամբ ՌԴ-ում գիտական հետազոտությունների ծախսերի տեսակա-
րար կշիռը ՀՆԱ-ում կրճատվել է երկու անգամ: Կրթության և մաս-
նագիտական պատրաստման ուղղությամբ կատարվող ծախսերն 
ԱՊՀ երկրներում 2000 թ. կազմում էին ՀՆԱ 4%-ը, ընդ որում, ամե-
նամեծ ցուցանիշն է գրանցվել Բելառուսում` 6.2%, իսկ ամենացածրը` 
Տաջիկստանում` 3.2%76:  

ԱՊՀ երկրներում կրճատվել է նաև գիտաշխատողների թիվը. 
1991-2000 թթ.-ին այդ ցուցանիշն ԱՊՀ կտրվածքով նվազել է կրկնա-
կի, ՀՀ-ում` 3.5 անգամ, Ղազախստանում, Ուզբեկստանում, Բելառու-
սում` 2.8 անգամ: Այս իրավիճակը պայմանավորված է ոչ միայն բնա-
կան վերարտադրությամբ, այլև, այսպես կոչված, «ուղեղների» ար-
տահոսքով, երբ բարձր որակավորում ունեցող մարդիկ, չկարողանա-
լով իրացնել իրենց մարդկային կապիտալը, լքեցին հայրենիքը` վեր-
ջինիս իրացման առավել բարենպաստ պայմաններ գտնելու ակնկա-
լիքով: Այդուհանդերձ, ԱՊՀ երկրների փորձագիտական գնահատա-
կանները ցույց են տալիս, որ գրեթե ամենուրեք մարդկային կապի-
                                                      
75 Mulligan C., Sala-i-Martin X., Measuring Aggregate Human Capital, WBER Working 

Paper, N 5016, 1995, p. 20. 

տալն ազգային հարստության կեսից ավելին է: 
Նշենք, որ Ս. Ֆիշերի և Վ. Իստերլի՝ ԽՍՀՄ երկրների տնտեսա-

կան զարգացման վերաբերյալ վերլուծությունը ցույց է տալիս, որ  
ՌԴ-ում, Բելառուսում և կովկասյան հանրապետություններում մարդ-
կային կապիտալն ավելի մեծ դեր է խաղացել տնտեսական զարգաց-
ման հարցում, քան միջինասիական հանրապետություններում77: 

 

Աղյուսակ 1 
ԱՊՀ երկրների մարդկային կապիտալի փորձագիտական 

գնահատականները XXI դարի սկզբին 78 
 

Երկրներ 

Մարդկային կապիտալ Մարդկային կապի-
տալի տեսակարար 

կշիռն ազգային 
հարստության կազմ. 

տրլն  
դոլար 

մեկ շնչի 
հաշվով`  

հազ. դոլար 
ԱՊՀ երկրներ 
ընդամենը 39.9 142.2 49.1 

Ադրբեջան 0.6 70.0 42.2 
Հայաստան 0.2 58.0 54.3 
Բելառուս 1.8 181.6 55.4 
Վրաստան 0.3 58.8 52.2 
Ղազախստան 1.5 100.7 35.4 
Ղրղզստան 0.2 50.0 45.9 
Մոլդովա 0.2 53.5 51.4 
ՌԴ 28.7 197.1 50.9 
Տաջիկստան 0.2 26.8 53.7 
Թուրքմենստան 0.3 55.0 10.2 
Ուզբեկստան 1.4 58.6 50.2 
Ուկրաինա 4.5 91.8 53.1 

 

Տարբեր մեթոդներով գնահատված մարդկային կապիտալի մեծու-
թյուններն էականորեն տարբերվում են միմյանցից աշխարհի բոլոր 
երկրների դեպքում: Բայց առավել մեծ շեղում նկատվում է անցումա-
յին տնտեսությամբ երկրներում: Այսպես՝ եթե հիմնվենք մարդկային 

կապիտալի ներկայացուցչական գնահատումների վրա (ուսման տա-
րիների քանակ, բնակչության բաշխում՝ ըստ կրթական մակարդակի, 
գիտահետազոտական աշխատանքներում (ԳՀԱ) կատարվող ներ-
դրումներ և այլն), ապա ՀՀ-ն, մարդկային կապիտալի զարգացման 
տեսանկյունից, դասվում է բարձր կարգի երկրների շարքին (ՀՀ-ի 
համար մարդկային ներուժի զարգացման համաթիվը տատանվում է 
0.733-0.768-ի սահմաններում): Իսկ եթե հիմնվենք մարդկային կա-
պիտալի դրամական գնահատումների վրա՝ ըստ հետհատույցի մե-
թոդի, ապա կնկատենք, որ երկրում մարդկային կապիտալից ստաց-
վող հատուցումը միկրոմակարդակում շատ ցածր է: Բանն այն է, որ 
ՀՀ-ում մարդկային կապիտալի շուկայում ստեղծվել է այնպիսի իրա-
վիճակ, որ աշխատավարձի և աշխատանքի արտադրողականության 
միջև եղած համամասնությունները ձևախեղվել են: Վերջին տասնամ-
յակների ընթացքում լուրջ տեղաշարժեր են նկատվել բնակչության 
զբաղվածության կառուցվածքում, ինչի արդյունքում մարդկային կա-
պիտալը հոսում է դեպի այն ճյուղեր, որոնք մարդկային կապիտալի 
համեմատաբար բարձր հատույց են ապահովում միկրոմակարդա-
կում, սակայն չեն նպաստում երկարաժամկետ նորարարական զար-
գացմանը: 

Բացի այդ, ՀՀ-ից արտագաղթի հետևանքով բարձրորակ մարդ-
կային կապիտալն արտահոսում է դեպի զարգացած երկրներ, որտեղ 
դրա իրացման պայմաններն ապահովում են բարձր եկամուտ: ՀՀ-ում 
մարդկային կապիտալի շուկայում ձևավորված իրավիճակը հանգեց-
րել է նրան, որ մարդկային կապիտալից ստացվող հատույցը մակրո-
մակարդակում բավական բարձր է, բայց այն չի վերածվում անձնա-
կան եկամտի, քանի որ յուրացվում է ոչ թե մարդկային կապիտալի 
տիրոջ, այլ տնտեսավարող այլ սուբյեկտների կողմից:  

Այսօր մարդկային կապիտալի գնահատման խնդիրը տնտեսա-
գետների ուշադրության կենտրոնում է, բայց, այդ առումով յուրա-
քանչյուր մոտեցում ունի իր բացթողումները: Դա պայմանավորված է 
նրանով, որ մարդկային կապիտալն ինքնին բարդ և բազմակողմանի 
կատեգորիա է, և հնարավոր չէ միակողմանի վերլուծություն իրակա-
նացնել: Տարբեր մոտեցումների հիման վրա գնահատված ցուցանիշ-
ների միջև եղած տարբերությունների մի մասը բացատրվում է տեխ-
նիկական խնդիրներով, մյուս մասն արտացոլում է բնածին և ձեռքբե-
րովի հատկանիշների արդյունքում ձևավորված մարդկային կապի-

տալի սահմանազատման անհնարինությունը: Յուրաքանչյուր հետա-
զոտող կարող է կիրառել այս կամ այն մեթոդը` կախված իր առջև 
դրված խնդիրներից: Ելնելով մեր առջև դրված խնդիրներից՝ նպա-
տակահարմար է համեմատել մարդկային կապիտալում կատարված 
ներդրումների ցուցանիշը դրանից ստացվող հատույցի մեծության 
հետ: Մարդկային կապիտալում կատարվող ներդրումների թվին են 
դասվում կրթության, գիտության, առողջապահության, մշակույթի 
ուղղությամբ կատարված և սպառողական ծախսերը: Խնդիրն այն է, 
որ առայսօր ԱՀՀ-ում բացակայում է մարդկային կապիտալի տարրե-
րի դասակարգումը: Ցուցանիշների մի ամբողջ խումբ արտացոլվում է 
ընթացիկ սպառման կառուցվածքում, ինչը թույլ չի տալիս հստակո-
րեն հաշվառել մարդկային կապիտալում կատարված ներդրումները: 
Ուստի տարբեր հետազոտողներ իրենց սեփական մոտեցումն են ցու-
ցաբերում այդ հարցում: Արդյունքում նրանց կատարած գնահատում-
ներն էականորեն տարբերվում են միմյանցից: Մարդկային կապի-
տալում կատարվող ներդրումները կարելի է բաժանել ըստ դրանց 
աղբյուրի` ընտանիք, ձեռնարկություններ և պետություն: Մարդկային 
կապիտալում ընտանիքի մակարդակով կատարվող ներդրումներն 
արտացոլվում են սպառողական ծախսերի ցուցանիշի (C), ձեռնար-
կությունների մակարդակով կատարվող ներդրումները՝ աշխատողնե-
րի վերապատրաստման համար ձեռնարկության ծախսերի ցուցանի-
շի, իսկ պետության մակարդակով կատարվող ներդրումները՝ գիտու-
թյան և ԳՀԱ, կրթության, մշակույթի, առողջապահության ծախսերի 
միջոցով: Բայց եթե ընտանիքի մակարդակով մարդկային կապիտա-
լում կատարվող ներդրումներ կարող ենք համարել ապառողական 
ծախսերի մեծ մասը, ապա պետության մակարդակով, այս առումով, 
կան որոշ վերապահումներ: Այսպես՝ առողջապահական ծախսերի 
այն մասը, որն ուղղվում է տարեցների և հաշմանդամների առողջու-
թյան պահպանմանն ու վերականգնմանը, պալիատիվ բժշկությանը, 
ներդրումներ են ոչ թե մարդկային, այլ սոցիալական կապիտալում: 
Խնդիրն այն է, որ հասարակության նշված խմբերը չեն կարող մաս-
նակցել հասարակական արդյունքի արտադրության գործընթացին, 
հետևաբար՝ այդ ծախսերն ուղղակիորեն չեն նպաստում մարդկային 
կապիտալի աճին: Սակայն, դրանք խթանում են հասարակության 
սոցիալական կապիտալի աճը, ինչն իր հերթին տնտեսական աճի 
ապահովման կարևոր գործոն է: Իհարկե, ընտանիքի մակարդակում 

կատարվող ծախսերի մի մասը ևս ներդրում է ընտանիքի սոցիալա-
կան կապիտալում (սոցիալական կապիտալի միկրոմակարդակ), 
բայց դրա հաշվառումը բավական բարդ խնդիր է, և պարզության հա-
մար այն դիտարկվում է որպես ներդրում մարդկային կապիտալում: 

 
 

1.4. Մարդկային կապիտալի գնահատման 
ցուցանիշների համակարգը 

  
Տնտեսության տարբեր մակարդակներում մարդկային կապիտալը 

համակարգված ձևով գնահատելու համար պետք է դասակարգել 
վերջինս բնութագրող ցուցանիշները: Կախված ընտրված չափանի-
շից՝ մարդկային կապիտալը բնութագրող ցուցանիշները կարելի է 
դասակարգել ըստ 3 խմբի. 

1. ըստ ակտիվների (ֆոնդի), 
2. ըստ ագրեգացման աստիճանի, 
3. ըստ բնաիրային և արժեքային ձևի: 
1. Մարդկային կապիտալն ունի ներքին բարդ կառուցվածք: Ըստ 

ակտիվների՝ այն կարելի է ներկայացնել հետևյալ կերպ.  
ա) ինտելեկտուալ (մտավոր) կապիտալ, 
բ)  արտադրությունում վերապատրաստման ֆոնդ, 
գ)  առողջության ֆոնդ, 
դ)  միգրացիայի ֆոնդ, 
ե)  տնտեսապես արժեքավոր տեղեկության ֆոնդ, 
զ)  տնտեսական գործունեության շահադրդման ֆոնդ, 
է)  ձեռներեցության ֆոնդ, 
ը)  սոցիալական կապիտալի ֆոնդ: 
Նշված ակտիվներից յուրաքանչյուրն ունի իր առանձնահատկու-

թյունները և կարող է ներկայացվել համաձայն մարդկային կապիտա-
լի ներքին կառուցվածքի համապատասխան ցուցանիշների: 

2. Ելնելով մարդկային կապիտալի արտադրության մակարդակից՝ 
վերջինս պետք է գնահատել ինչպես յուրաքանչյուր անհատի, այն-
պես էլ ամբողջ հասարակության տեսանկյունից: Ագրեգացման և 
վերլուծության տարբեր մակարդակներում առանձնանում են մարդ-
կային կապիտալի գնահատման հետևյալ ցուցանիշները. 



49 

ա) միկրոմակարդակի, որոնք բնութագրում են որոշակի անհատ-
ների մարդկային կապիտալը, 

բ) մեզոմակարդակի, որոնք բնութագրում են խոշոր կորպորա-
ցիաների և տարածաշրջանների մարդկային կապիտալը, 

գ) մակրոմակարդակի, որոնք բնութագրում են մարդկային կապի-
տալն ամբողջ ազգային տնտեսության առումով, 

դ) մեգամակարդակի, որոնք բնութագրում են մարդկային կապի-
տալը գլոբալ, համաշխարհային մասշտաբով: 

3. Ըստ գնահատման եղանակի՝ մարդկային կապիտալի ցուցա-
նիշները լինում են. 

ա) բնաիրային, 
բ)  արժեքային: 
4. Ըստ վերծանման հնարավորության՝ մարդկային կապիտալի 

ցուցանիշները դասակարգվում են որպես. 
ա) քանակական, 
բ)  որակական: 
5. Ըստ բնութագրման աստիճանի՝ մարդկային կապիտալի ցու-

ցանիշները լինում են. 
ա) ուղղակի, 
բ)  անուղղակի: 
6. Ստացման եղանակից ելնելով՝ մարդկային կապիտալի ցուցա-

նիշները դասակարգվում են որպես. 
ա) փորձնական (էմպիրիկ), 
բ)  հաշվարկային (ըստ նախորդ ժամանակաշրջանի տվյալների), 
գ)  փորձագիտական: 
7. Ըստ կառուցման եղանակի՝ մարդկային կապիտալի ցուցանիշ-

ները լինում են. 
ա) պարզ, 
բ)  ագրեգացված, 
գ)  սինթետիկ: 
8. Ըստ արտահայտման ձևի՝ մարդկային կապիտալի ցուցանիշ-

ները լինում են. 
ա) բացարձակ, 
բ)  հարաբերական: 

Աղյուսակում արտացոլված են վերը թվարկված ցուցանիշները: Դրան-
ցից յուրաքանչյուրը համապատասխանում է որոշակի ակտիվի (բնա-

իրային և արժեքային)` ինչպես բացարձակ, այնպես էլ հարաբերական 
արտահայտությամբ, դասակարգված ըստ ագրեգացման աստիճանի: 

Ինտելեկտուալ կապիտալը բնութագրող ցուցանիշները ներառված 
են երեք ենթախմբում` ըստ իրենց յուրահատկությունների. 

1. կրթական կապիտալ (ֆոնդ), 
2. գիտական կապիտալ (ֆոնդ), 
3. նորարարական կապիտալ (ֆոնդ): 
Միաժամանակ, ձեռներեցության ֆոնդը նպատակահարմար է 

քննարկել ոչ թե առանձին, այլ նորարարական ֆոնդի կազմում:79 
 

Աղյուսակ 2 
Ինտելեկտուալ կապիտալ 

 

Կրթական ֆոնդ 
Բնաիրային ցուցանիշներ 

Անհատ Ֆիրմա Ազգային տնտեսություն 

1. Ֆորմալ կրթու-
թյան մակարդակը 
(ուսման տարինե-
րի տևողություն): 

2. Գիտելիքի, ինտե-
լեկտի մակարդա-
կը (գրագիտու-
թյունը գնահա- 
տող թեստ): 

1. Միջին, բարձրագույն և 
հետբուհական կրթու-
թյամբ մասնագետների 
թիվն ու տեսակարար 
կշիռն ընդհանուրում: 

2. Արտադրության գիտա-
տարությունը (ֆիրմայի 
կրթական ֆոնդ /համա-
խառն թողարկում): 

1. Կրթական հաստատություն-
ների թիվը (ըստ տարբեր 
մակարդակի): 

2. Ուսուցիչների և պրոֆեսորա-
դասախոսական համակազ-
մի թիվն ու տեսակարար 
կշիռը տնտեսապես ակտիվ 
բնակչության կազմում: 

3. Ուսումնական հաստատու-
թյունների շրջանավարտնե-
րի թիվը (ըստ մակարդակի): 

4. Բուհերի ուսանողների ընդ-
հանուր թիվը 100.000 բնակ-
չի հաշվով: 

5. Միջին մասնագիտական և 
բարձրագույն կրթությամբ 
անձանց տեսակարար 
կշիռը: 

6. Բնակչության ուսման մի-
ջին տևողությունը: 

                                                      
79 Курганский С. А., Структура человеческого капитала и его оценка на макроуровне, 

http://izvestia.bgu.ru/reader/article.aspx?id=14572 
 

http://izvestia.bgu.ru/reader/article.aspx?id=14572

Արժեքային ցուցանիշներ 
1. Անձնական ուղ-

ղակի ծախսերը 
կրթություն ստա-
նալու համար: 

2. Կորսված (բաց 
թողնված հնարա-
վորությունների 
ծախսերը) եկա-
մուտները կրթու-
թյուն ստանալու 
ընթացքում: 

3. Եկամտաբերու-
թյան անհատա-
կան ներքին նոր-
ման: 

1. Աշխատակիցների 
ուսուցման ծախսերը: 

2. Մեկ աշխատակցի 
ուսուցման միջին տա-
րեկան ծախսերը: 

3. Գիտատարությունը 
(ֆիրմայի կրթական 
ֆոնդ/համախառն հա-
սույթ): 

4. Եկամտաբերության 
ներքին նորման (ձեռ-
նարկությունների մա-
կարդակով): 

1. Կրթական ծրագրի վրա 
կատարվող ծախսերի տե-
սակարար կշիռը պետբյու-
ջեից՝ ՀՆԱ-ի նկատմամբ: 

2. Մեկ ուսանողի համար կա-
տարվող ծախսերը մեկ 
տարում: 

3. Կրթության ֆոնդ՝ ուսման 
մարդ-տարի թիվ x յուրա-
քանչյուր մակարդակի 
ուսուցման արժեք: 

4. ՀՆԱ գիտատարությունը 
(կրթական ֆոնդ /ՀՆԱ): 

5. Եկամտաբերության հասա-
րակական ներքին նորման: 

Գիտության ֆոնդ 
Բնաիրային ցուցանիշներ 

1. Անձի գիտական 
նվաճումները 
(հրատարակում-
ներ, դրամա-
շնորհներ, մեջ-
բերման ցուցիչ): 

2. Անձի գիտական 
կարգավիճակը` 
գիտական աստի-
ճան, կոչում, պաշ-
տոն,անդամակ-
ցություն գիտա-
կան կազմակեր-
պություններին: 

1. Գիտական հետազոտու-
թյուններով զբաղված 
անձնակազմի թիվն ու 
տեսակարար կշիռը: 

2. Գիտական արդյունքի 
ելքը: 

1. Գիտության բնագավառում 
զբաղվածների թիվն ու տե-
սակարար կշիռը զբաղված-
ների կազմում: 

2. Գիտական աշխատողների 
թիվը գիտության ոլորտում 
զբաղվածների նկատմամբ 
(տեսակարար կշիռ): 

3. Գիտությունների դոկտորի 
կամ թեկնածուի աստիճան 
ունեցողների թիվը գիտաշ-
խատողների և գիտության 
ոլորտում զբաղվածների 
կազմում: 

4. ԳԱԱ գիտաշխատողների 
թիվն ու տեսակարար կշիռը 
գիտաշխատողների մեջ: 

5. Գիտական կազմակերպու-
թյունների քանակը: 

 
 
 
 



52 

 

Արժեքային ցուցանիշներ 

1. Գիտական գոր-
ծունեությունից 
ստացվող եկա-
մուտները: 

1. Գիտնականների (խոր-
հըրդականներ, փոր-
ձագետներ) պատ-
րաստման ծախսերը: 

2. Գիտական արդյունքի 
իրացումից եկամուտ-
ները: 

1. Գիտության վրա կատար-
ված ծախսերի ծավալը և 
մասնաբաժինը ՀՆԱ կազ-
մում: 

2. Գիտության ծախսերի 
մասնաբաժինը պետական 
բյուջեում: 

3. Գիտության ոլորտում զբաղ-
վածների համար կատար-
վող ծախսերը:  

Նորարարական ֆոնդ և ձեռներեցություն 
Բնաիրային ցուցանիշներ 

1. Բնատուր ունա-
կությունները, 
տաղանդը: 

2. Ձեռնարկատի-
րական ունակու-
թյունները: 

1. ԳՀՄ-ում զբաղված անձ-
նակազմի թիվը: 

2. Նոր արտադրանքի տե-
սակարար կշիռն ընդ-
հանուր արտադրանքի 
կազմում: 

3. Արտադրանքի որակը: 
4. Գյուտերի, պատենտ-

ների, հեղինակային 
իրավունքների, աշխա-
տողների ռացիոնալ 
առաջարկների թիվը: 

1. ԳՀՄ-ում զբաղվածների 
թիվն ու տեսակարար կշիռը 
զբաղված բնակչության 
կազմում: 

2. ՏՏ ոլորտի աշխատակից-
ների մասնաբաժինը զբաղ-
ված բնակչության կազմում: 

3. Նոր տեղեկատվական տեխ-
նոլոգիաների արտադրու-
թյան և տարածման ծավալ-
ները: 

4. Գյուտերի, պատենտների, 
հեղինակային իրավունքնե-
րի քանակը 1000 զբաղված 
բնակչի հաշվով: 

5. Նոր տեխնիկայի ստեղծման 
քանակը:  

6. Տեխնիկայի նոր տեսակների 
յուրացման քանակը:  

7. Գյուտերի, արտոնագրերի 
հայտերի քանակը: 

8. Առաջին անգամ օգտագործ-
ված գյուտերի թիվն ու մաս-
նաբաժինն ընդհանուր հայ-
տերի նկատմամբ: 

9. Նորարարական գործու-
նեությամբ զբաղված ֆիր-

մաների թիվը: 
10. Գրանցված ֆիրմաների և 

ձեռներեցների թիվը: 
Արժեքային ցուցանիշներ 

1. Գյուտարարական 
գործունեության 
համար կատար-
ված անձնական 
ծախսերը: 

2. Գյուտարարական 
գործունեությու-
նից ստացվող 
եկամուտները: 

3. Ձեռնարկատիրա-
կան եկամտի մե-
ծությունը: 

4. Եկամտաբերու-
թյան ներքին 
նորման: 

1. Ինտելեկտուալ սեփա-
կանության մասնաբա-
ժինը հիմնադիր կապի-
տալի կազմում: 

2. ԳՀՄ-ի համար 
կատարված ծախսերը: 

3. Նորարարական գոր-
ծունեության խթան-
ման ֆոնդը: 

4. Մարքեթինգային ծախ-
սերը: 

5. Հեղինակային իրա-
վունքի վաճառքից 
ստացվող եկամուտը: 

6. Նորարարական ար-
տադրանքի իրացումից 
ստացվող եկամտի մե-
ծությունն ու կշիռը 
եկամտում: 

7. «Նոու-հաու»-ի օգտա-
գործումից մենաշնոր-
հային ռենտան: 

8. Եկամտաբերության 
մակարդակը: 

9. Եկամտաբերության 
ներքին նորման: 

1. Ինտելեկտուալ սեփակա-
նության ծավալը: 

2. ԳՀՄ ծախսերի մասնաբա-
ժինը ՀՆԱ-ում և պետբյու-
ջեում:  

3. Նոր տեխնիկայի և տեխ-
նոլոգիայի ներդրման 
ծախսերը: 

4. Նոր տեխնիկայի և տեխ-
նոլոգիայի ներդրման մի-
ջոցառումների արդյունա-
վետությունը: 

5. Գյուտերի օգտագործման 
տնտեսական էֆեկտը: 

6. Հեղինակային իրավունք-
ների վաճառքից ստացվող 
եկամուտները (պատենտ, 
արտոնագիր): 

7. Գիտատար տեխնիկայի և 
տեխնոլոգիայի արտահա-
նումից եկամուտը: 

8. Փոքր և միջին բիզնեսի 
աջակցման ֆոնդերի ծախ-
սերը: 

9. Ձեռնարկատիրական 
եկամտի մասնաբաժինն 
ազգային եկամտում: 

10. Եկամտաբերության հա-
սարակական նորման: 

Արտադրությունում վերապատրաստման ֆոնդ 
Բնաիրային ցուցանիշներ 

1. Արհեստավարժու-
թյունը: 

2. Որակավորումը: 
3. Արտադրական 

փորձը (ստաժ): 
4. Տարվա ընթաց-

քում զբաղվածու-
թյան ծավալը 
(մարդ-ժամ): 

5. Արտադրությու-
նում ուսման տևո-
ղությունը: 

1. Անձնակազմի թիվն ու 
մասնագիտական որա-
կական կազմը: 

2. Մեկ զբաղվածի հաշվով 
թողարկումը: 

3. Ընդհանուր աշխատած 
ժամերի քանակը (մեկ 
զբաղվածի հաշվով): 

4. Արտադրանքի որակը: 
5. Աշխատավայրում վե-

րապատրաստման ժա-
մային ֆոնդը: 

6. Պատրաստի արտա-
հանվող արտադրանքի 
առկայությունն ու ծա-
վալը: 

1. Զբաղվածների մասնագի-
տական-որակական կա-
ռուցվածքը:  

2. Տնտեսապես ակտիվ 
բնակչության գրագիտու-
թյան մակարդակը: 

3. Աշխատանքային կյանքի 
սպասվելիք միջին տևողու-
թյունը: 

4. Զբաղվածների և գործա-
զուրկների թիվն ըստ մաս-
նագիտությունների և որա-
կավորման: 

5. Տարվա մեջ աշխատած 
ժամերի քանակը: 

6. Արտահանման ծավալն ու 
կառուցվածքը: 

Արժեքային ցուցանիշներ 

1. Մասնագիտության 
և որակավորման 
ձեռքբերման վրա 
կատարված անձ-
նական ծախսերը: 

2. Եկամտի հավե-
լաճն արտադրու-
թյունում վերա-
պատրաստման 
արդյունքում: 

3. Եկամտաբերու-
թյան ներքին նոր-
ման (մասնավոր): 

1. Անձնակազմի վերա-
պատրաստման և որա-
կավորման բարձրաց-
ման ծախսերը: 

2. Անձնակազմի վերա-
պատրաստման միջոցա-
ռումների արդյունավե-
տությունը: 

3. Հասույթի հավելաճն աշ-
խատակիցների վերա-
պատրաստման ար-
դյունքում: 

4. Աշխատողների աշխա-
տանքի արտադրողա-
կանությունը: 

5. Խոտանից կորուստնե-
րը: 

6. Անձնակազմի պատճա-
ռով առաջացած վթար-
ներից կորուստները: 

1. Աշխատանքի արտադրո-
ղականությունը 
(ՀՆԱ/բնակչության թիվ): 

2. Զբաղվածության ֆոնդից 
ֆինանսավորման 
ծախսերը (վերապատ-
րաստում, գործազրկու-
թյան նպաստ և այլն): 

3. ՀՆԱ-ում աշխատողների 
պատրաստման և վերա-
պատրաստման ծախսերը 
(բոլոր աղբյուրներից): 

4. Արտահանումից հասույթը: 
5. Մարդկային գործոնի 

պատճառով ի հայտ եկած 
վթարներից կորուստը: 

6. Գործազրկության պատճա-
ռով ՀՆԱ կորուստները: 

7. Եկամտաբերության հա-
սարակական նորման: 

Առողջության ֆոնդ 
Բնաիրային ցուցանիշներ 

1. Ժառանգականու-
թյունը: 

2. Ռիսկի գործոննե-
րը (կենսակերպ, 
վնասակար սովո-
րություններ, ավե-
լորդ քաշ և այլն): 

3. Աշխատունակու-
թյունը: 

4. Անաշխատունա-
կության օրերի 
թվաքանակը տար-
վա կտրվածքով: 

5. Անձի մարզական 
ձեռքբերումները:  

1. Հիվանդությունների 
պատճառով աշխատա-
ժամանակի կորուստը 
(տարեկան): 

2. Առողջապահական և 
սպորտային բնույթի 
միջոցառումների թիվը: 

3. Աշխատանքի հիգիե-
նայի միջոցառումների 
ծավալը: 

1. Կյանքի միջին տևողու-
թյունը: 

2. Բնակչության մահացու-
թյունն ըստ տարբեր 
պատճառների: 

3. Բնակչության բնական 
հավելաճը/նվազումը: 

4. Անաշխատունակ բնակչու-
թյան թիվն ու տեսա-
կարար կշիռն աշխատան-
քային ռեսուրսների կազ-
մում: 

5. Բնակչության հիվանդա-
ցության մակարդակը: 

6. Աշխատաժամանակի կո-
րուստները` կապված 
հիվանդությունների հետ: 

7. Հոգեկան առողջության 
մակարդակը: 

8. Ինքնասպանությունների 
մակարդակը: 

9. Վնասակար սովորույթների 
տարածվածությունը (ալ-
կոհոլիզմ, թմրամոլություն 
և այլն): 

10. Կյանքի բնապահպանա-
կան պայմանները: 

11. Սննդամթերքի հիմնական 
տեսակների սպառման 
ցուցանիշները: 

12. Զինվորական ծառայու-
թյան համար ոչ պիտանի 
անձանց թիվը: 

13. Կանխարգելիչ միջոցա-
ռումների ծավալը: 

14. Ֆիզիկական կուլտուրայի 
և սպորտի զանգվածային 
զարգացման մակար-

դակը: 
15. Մարդկային զարգացման 

համաթիվը: 
Արժեքային ցուցանիշներ 

1. Առողջության պահ-
պանման և ֆիզի-
կական կուլտուրա-
յի ուղղությամբ կա-
տարվող անձնա-
կան ծախսերը: 

2. Անաշխատունա-
կության պատճա-
ռով եկամուտների 
կորուստները: 

3. Առողջապահա-
կան բնույթի ներդ-
րումների եկա-
մտաբերության 
ներքին նորման: 

1. Առողջապահական և 
սպորտային միջոցա-
ռումների ուղղությամբ 
կատարվող ծախսերը: 

2. Աշխատանքային հիգիե-
նայի և անվտանգու-
թյանն ուղղված ծախ-
սերը: 

3. Առողջության ապահո-
վագրության հետ կապ-
ված ծախսերն ու անաշ-
խատունակության հա-
մար վճարումները: 

4. Աշխատակիցների ան-
աշխատունակության 
պատճառով եկամտի 
կորուստը: 

5. Առողջ ապրելակերպի 
ապահովմանն ուղղված 
ծախսերը: 

6. Եկամտաբերության 
ներքին նորման: 

1. Առողջապահության և ֆի-
զիկական կուլտուրայի 
ուղղությամբ կատարվող 
ծախսերի ծավալն ու մաս-
նաբաժինը ՀՆԱ կազմում: 

2. Աշխատանքային տարի-
քում անաշխատունակու-
թյան և մահացության 
պատճառով ՀՆԱ կո-
րուստները: 

3. Կանխարգելիչ առողջա-
պահական միջոցառում-
ների համար կատարվող 
ծախսերը: 

4. Բնապահպանակն ծրա-
գրերի իրականացման 
համար կատարվող ծախ-
սերը: 

5. Առողջապահության ներդ-
րումների եկամտաբերու-
թյան ներքին հասարակա-
կան նորման: 

Միգրացիայի ֆոնդ  
Բնաիրային ցուցանիշներ 

1. Հարմարվողակա-
նության ներուժը: 

2. Անձնական շար-
ժունությունը (մաս-
նագիտական, միջ-
ճյուղային, տա-
րածքային): 

3. Մեկ աշխատավայ-
րում աշխատելու 
ստաժը: 

1. Ներֆիրմային շարժու-
նությունը (կադրերի փո-
խատեղում` հորիզոնա-
կան և ուղղահայաց): 

2. Կադրերի հոսունու-
թյունը:  

3. Անձնակազմի միջին 
արտադրական ստաժը, 
1-10 տարի և 10-ից ավե-
լի տարիների աշխա-
տանքային ստաժ ունե-
ցող աշխատակիցների 

1. Մասնագիտական շարժու-
նության ծավալները: 

2. Միջճյուղային շարժունու-
թյան ծավալը: 

3. Տարածքային շարժունու-
թյան ծավալները: 

4. Միջազգային շարժունու-
թյան ծավալները (էմիգ-
րացիա, իմիգրացիա, 
ուղեղների արտահոսք 
և այլն): 

5.Ամբողջական աշխատուժի 
հոսունությունը: 

տեսակարար կշիռը: 
4. Գործուղումների ընդ-

հանուր թիվը, տևողու-
թյունը մեկ աշխատակ-
ցի հաշվով: 

5. Կապի միջոցներով 
անձնակազմի հագեց-
վածությունը: 

6.Մեկ աշխատավայրում աշ-
խատողների աշխա-
տանքի միջին տևողու-
թյունը: 

7.Գործազուրկի կարգավի-
ճակում գտնվելու միջին 
տևողությունը: 

8.Նոր աշխատավայրի փն-
տրման միջին տևողու-
թյունը: 

Արժեքային ցուցանիշներ 
1. Բնակության վայ-

րի փոփոխության 
հետ կապված 
անձնական ծախ-
սերը: 

2. Նոր աշխատա-
վայրի փնտրման 
հետ կապված 
անձնական ծախ-
սերը: 

3. Աշխատավայրի 
փոփոխման ար-
դյունքում եկամտի 
հավելաճը: 

4. Կորսված եկա-
մուտներն աշխա-
տանքի և բնակու-
թյան վայրի փո-
փոխման հետևան-
քով: 

5. Եկամտաբերու-
թյան մասնավոր 
ներքին նորման:  

1. Անձնակազմի հավաքա-
գրման ծախսերը: 

2. Աշխատանքային հոսու-
նության պատճառով 
ծախսերը: 

3. Ներֆիրմային շարժու-
նության ծախսերը: 

4. Տեղափոխվող աշխա-
տողների վրա կատար-
վող ծախսերը: 

5. Գործուղումների հետ 
կապված ծախսերը: 

6. Անձնակազմի ներքին 
շարժունության խթան-
ման արդյունքում եկա-
մտի հավելաճը: 

7. Շարժունության ծախ-
սերի (ներդրումների) 
եկամտաբերության 
ներքին նորման: 

1. Շարժունության արդյուն-
քում եկամտի հավելաճը 
/կորուստը: 

2. Ուղեղների արտահոս-
քից ՀՆԱ կորուստները: 

3. Իմիգրանտների ընդուն-
ման ծախսերը: 

4. Աշխատանքի շուկայի 
գործարքային (տրան-
սակցիոն) ծախսերը: 

5. Շարժունության ֆոնդի 
եկամտաբերության հա-
սարակական նորման: 

Այլ ֆոնդեր 

Բնաիրային ցուցանիշներ 
1. Բարեկրթության 

մակարդակը: 
2. Հաղորդակցման 

ունակությունը: 
3. Կազմակերպվա-

ծությունը: 
4. Կարգապահու- 

թյունը: 
5. Աշխարհայացքը: 
6. Բարոյաէթիկա-

կան հատկանիշ-
ները: 

7. Ոչ տնտեսական 
բնույթի այլ հե-
տաքրքրություն-
ները և նախասի-
րությունները: 

1. Արտադրական մշա-
կույթի մակարդակը: 

2. Կարգապահության 
մակարդակը: 

3. Կազմակերպական 
կառուցվածքը: 

4. Աշխատակիցների 
միջև փոխհարաբերու-
թյունները: 

5. Այլ: 

1. Սոցիալական լարվածու-
թյան մակարդակը հասա-
րակությունում: 

2. Հասարակությունում հան-
ցավորության 
մակարդակը: 

3. Ազգային հոգեկերտ-
վածքը (մենթալիտետ): 

4. Հասարակության վերա-
բերմունքը քաղաքական և 
սոցիալական կառույցների 
նկատմամբ: 

5. Այլ: 

Արժեքային ցուցանիշներ 

1. Օգուտները և կո-
րուստները ոչ 
տնտեսական 
բնույթի հետա-
քրքրություններից 
և նախասիրու-
թյուններից: 

1. Կարգապահության 
խախտման և բախում-
ների հետ կապված 
կորուստները: 

2. Կազմակերպական 
կառուցվածքի օգուտ-
ները/վնասները: 

3. Ֆիրմայի հեղինակու-
թյան հետ կապված 
օգուտները/վնասները: 

1. Հանցավորության, հակա-
հասարակական վարքա-
գծի հետ կապված կո-
րուստները: 

2. Սոցիալական բախումնե-
րից կորուստները (գործա-
դուլ և այլն): 

3. Սոցիալական կայունու-
թյունից օգուտները: 

 



59 

ԳԼՈՒԽ 2 
ՄԱՐԴԿԱՅԻՆ ԿԱՊԻՏԱԼՈՒՄ 
ՆԵՐԴՐՈՒՄՆԵՐԸ ԵՎ ԴՐԱՆՑ 
ԱՐԴՅՈՒՆԱՎԵՏՈՒԹՅՈՒՆԸ 

 
2.1. Մարդկային կապիտալում ներդրումների 

էությունը, տեսակները և դրանց 
առանձնահատկությունները 

 
Ներդրումները, ամենալայն իմաստով, նպաստում են կապիտալի 

պաշարի ավելացմանը, որն ինքնին տնտեսական աճի ներքին աղբ-
յուր է ու նյութական հիմք: Մարդկային կապիտալում կատարվող ներ-
դրումներն ունեն որոշակի առանձնահատկություններ՝ կապված 
դրանց կառուցվածքի, հատույցի և մարդկային կապիտալի կուտակ-
ման ու պաշարներն ավելացնելու հետ: Նախորդ բաժնում ներկայաց-
ված մարդկային կապիտալի կառուցվածքի դասակարգումը հնարա-
վորություն է տալիս նաև առանձնացնելու մարդկային կապիտալում 
կատարվող ներդրումների երեք` միկրո-, մեզո- և մակրոմակարդակ: 
Ընդհանրապես, մարդկային կապիտալում կատարվող ներդրումների 
հոդվածները կարելի է խմբավորել հետևյալ կերպ.  

1.  առողջության պահպանում և վերականգնում,  
2.  կրթության ձեռքբերման վրա կատարվող ծախսեր,  
3.  միգրացիա,  
4. տնտեսապես արժեքավոր տեղեկության ձեռքբերման ծախսեր:  
Ջ. Քենդրիկը մարդկային կապիտալում կատարվող ներդրումների 

թվին է դասում նաև ուսման ընթացքում ուսանողների բաց թողնված 
վաստակը: Կորսված վաստակներն այն հնարավոր եկամուտներն են, 
որոնք ուսանողները կարող էին ստանալ, եթե չսովորեին80: Սակայն, 
այս հոդվածը չի արտացոլվում ազգային հաշիվների համակարգում 
(ԱՀՀ): Չի արտացոլվում նաև ազատ ժամանակի առկայությունը, որը 
ևս մարդկային կապիտալի ձևավորման կարևոր պայման է: 

Միկրոմակարդակում մարդկային կապիտալում ներդրումներն 
                                                      
80 Кендрик Дж., Совокупный капитал США и его формирование, М., “Прогресс”, 

1978, стр. 19. 

իրականացվում են տնային տնտեսությունների, մեզոմակարդակում՝ 
առանձին ձեռնարկությունների, իսկ մակրոմակարդակում՝ պետա-
կան բյուջեի միջոցով: Պետության դերն այդ հարցում շատ կարևոր է: 
Վերջինս այդ ոլորտում իրագործում է և΄ համապարտադիր, և΄ խթա-
նիչ միջոցառումներ: Համապարտադիր է միջնակարգ կրթության, 
պատվաստումների և այլնի ապահովումը: Խթանիչ միջոցառումների 
շրջանակում պետությունը կարող է կարգավորել մարդկային կապի-
տալի օգտագործման գինը: 

Մարդկային կապիտալում կատարվող ներդրումներն ունեն որո-
շակի առանձնահատկություններ, որոնցով տարբերվում են ներ-
դրումների այլ տեսակներից: Դրանք են. 

1. Մարդկային կապիտալում կատարվող ներդրումներից ստաց-
վող հատույցն անմիջականորեն կախված է նրա տիրոջ կյանքի տևո-
ղությունից և այն ժամանակահատվածից, որի ընթացքում կատար-
վում են այդ ներդրումները: Որքան վաղ տարիքում են կատարվում 
այդ ներդրումները, այնքան ավելի երկար ժամանակահատվածում են 
դրանք ապահովում հատույց: 

2. Մարդկային կապիտալը ենթարկվում է ֆիզիկական և բարոյա-
կան մաշվածության: Բայց, միաժամանակ, ի տարբերություն ֆիզի-
կական կապիտալի, օգտագործման ընթացքում այն ունի կուտակվե-
լու և ինքնաճելու հատկություն: Մարդկային կապիտալի ֆիզիկական 
մաշվածությունը պայմանավորված է օրգանիզմի բնական մաշվածու-
թյամբ, իսկ բարոյական մաշվածությունը` գիտելիքների հնացմամբ: 
Մարդկային կապիտալի կուտակումն իրականացվում է աշխատողի 
ուսուցման, պարբերական վերապատրաստման և փորձի ձեռքբեր-
ման ընթացքում, այսինքն՝ դրա կուտակումը որոշակի ժամանակա-
շրջանում համընկնում է օգտագործման հետ: Մարդկային կապիտա-
լի օգտագործման ընթացքն ինքնին ապահովում է կուտակում` փորձի 
ձեռքբերման ճանապարհով: Նույնը չի կարելի ասել կապիտալի այլ 
տեսակների մասին: 

3. Մարդկային կապիտալի կուտակմանը զուգընթաց, դրա եկա-
մտաբերության մակարդակը բարձրանում է մինչև որոշակի սահման 
(ակտիվ աշխատանքային գործունեության վերին տարիքային սահ-
ման), որից հետո կտրուկ նվազում է: Այսինքն՝ սկսում է գործել նվա-
զող սահմանային հատույցի օրենքը: Սակայն, նշված օրինաչափու-
թյունը բնորոշ է միայն միկրոմակարդակում մարդկային կապիտա-

լում կատարված ներդրումներին, երբ որպես ներդրման օբյեկտ են 
դիտարկվում որոշակի մարդիկ: Եթե մակրոմակարդակում քննար-
կենք մարդկային կապիտալում կատարվող ներդրումները, ապա 
կտեսնենք, որ դրանց վրա չի տարածվում նվազող սահմանային հա-
տույցի օրենքը: Բանն այն է, որ մարդկային կապիտալն անընդհատ 
վերարտադրվում է՝ ապահովելով սերնդափոխության կանոնավոր 
գործընթաց, ինչը հիմք է տալիս եզրակացնելու, որ դա չի ենթարկ-
վում ֆիզիկական մաշվածության (կամ աննշան է մաշվում) և դրա-
նում կատարվող ամբողջական ներդրումներն ապահովում են աճող, 
այլ ոչ թե նվազող հատույց: Վերջին տասնամյակների էմպիրիկ հե-
տազոտությունների արդյունքները (Մ. Թոդարո, Փ. Ռոմեր, Ի. Բեն-
հաբիբ, Մ. Շպիգել, Ռ. Նելսոն, Է. Ֆելպս, Գ. Բարո, Հ. Սելա, Գ. Մար-
տին և այլք) վկայում են այն մասին, որ տնտեսական աճի մոդելների 
փորձարկման ժամանակ գործնականում դրսևորվում է մասշտաբից 
կայուն կամ աճող հատույց: Այսպես՝ Մ. Թոդարոն նշում է, որ ամ-
բողջ տնտեսության կտրվածքով աճի էնդոգեն (ներածին) մոդելների 
փորձարկումը հերքում է նվազող հատույցի օրենքը, ինչը թույլ է տա-
լիս ենթադրել, որ մակրոմակարդակում գործում է կապիտալի աճող 
հատույցը՝ պայմանավորված արտաքին դրական էքստերնալիանե-
րով81: Փ. Ռոմերը նույնպես չի բացառում, որ ագրեգացված արտա-
դրական ֆունկցիան կարող է դրսևորել մասշտաբից աճող հա-
տույց82, բայց դա հնարավոր է միայն գիտական նվաճումների և նոր 
տեխնոլոգիաների ներդրման արդյունքում: Նշված հետազոտություն-
ների վերլուծությունը ցույց է տալիս, որ աճող հատույցը պայմանա-
վորված է ոչ թե ֆիզիկական, այլ մարդկային կապիտալի աճող հա-
տույցով: Պարզապես, մարդկային կապիտալի աճող հատույցը հնա-
րավոր է միայն ողջ տնտեսության կտրվածքով և երկար ժամանակա-
հատվածի առումով: Բանն այն է, որ մարդկային կապիտալն օգտա-
գործման ընթացքում ոչ միայն ինքնաճում է, կատարելագործվում, 
այլև փոխանցվում փորձի փոխանակման, վերապատրաստման և 
այլնի ձևով: Այսինքն՝ ապահովվում են լուրջ արտաքին դրական էքս-
տերնալներ: Մարդկային կապիտալի աճող հատույցն ապահովվում է 
                                                      
81 Тодаро М. П., Экономическое развитие, перевод с англ. под ред. Яковлева С. М., 

Зевина Л. З., М., Экономический факультет МГУ, “ЮНИТИ”, 1997, стр. 95. 
82 Romer P. M., Increasing returns and long-run growth, Journal of political economy, Vol. 

94, No. 5. (Oct., 1986), p. 1002-1037.  

նոր գիտելիքի համադրման, կուտակման, ներդրման և փոխանցման 
կառուցակարգերի միջոցով: Սակայն, նշված օրինաչափության 
դրսևորման համար անհրաժեշտ է գիտելիքի կուտակում որոշակի 
«կրիտիկական» սահմանի վրա, որը կառաջացնի տնտեսության 
թռիչքաձև զարգացում: Կարծում ենք՝ հենց դրանով էլ բացատրվում է 
աճող հատույցի փաստը տնտեսական աճի մոդելների փորձարկման 
ժամանակ: Ն.Դ. Կոնդրատևն իր «Տնտեսական շարժընթացի հիմնա-
խնդիրները» աշխատության մեջ նշում է. «Ընդհանուր աճն ու և զար-
գացումն անշրջելի են, քանի որ դրանց հիմքում գիտելիքի կուտակ-
ման անընդհատ գործընթացն է, որի վրա որևէ տնտեսական իրա-
դրություն էական ազդեցություն չի թողնում: Ընդհակառակը, գիտելի-
քի կուտակման ինտենսիվությունը պայմանավորում է տնտեսական 
իրադրությունը՝ լուծելով տնտեսության զարգացման փուլերի հիմնա-
խնդիրները, նպաստում է, որ տնտեսությունը երբեք մեկ անգամից 
ավելի չլինի միևնույն մակարդակում կամ փուլում»83: 

Որևէ անհատի մարդկային կապիտալը և դրանցից ստացվող հա-
տույցը կարելի է պատկերել հետևյալ կերպ. 

 

 
 Գծապատկեր 2.  Անհատական մարդկային կապիտալի հատույցի 

շարժընթացը84 
  

Գծապատկեր 2-ում OA հատվածը մարդկային կապիտալում կա-
տարվող ներդրումների ժամանակահատվածն է՝ մինչև անհատի աշ-
խատանքային տարիք մուտք գործելը, BC-ն՝ ակտիվ աշխատանքա-

                                                      
83 Кондратьев Н. Д., Проблемы экономической динамики, М.,”Экономика”, 1989,  

стр. 62. 
84 U. S. Bureau of the Census, 2001. 

յին տարիքում ստացած եկամտի մեծությունը, CD-ն՝ թոշակի անցնե-
լուց հետո ստացվող եկամուտը:  

Եթե միավորենք առանձին անհատների մարդկային կապիտալում 
կատարված ներդրումները և դրանցից ստացվող եկամուտները, 
ապա երկրի մասշտաբով կստանանք մարդկային կապիտալի ներ-
դրումներից եկամտի կախվածության ֆունկցիա, որն ըստ էության 
կարտահայտի աճող հատույց: Ընդ որում, այդ աճող հատույցի կորը 
կարող է ունենալ խզումներ, որոնք պայմանավորված են գիտելիքի 
կուտակմամբ, որը, հասնելով որոշակի կրիտիկական սահմանի, 
հանգեցնում է գիտատեխնիկական հեղափոխությունների: Նշենք, որ 
որոշ դեպքերում խզումներ կարող են առաջանալ նաև միկրոմակար-
դակում, երբ էական տարբերություն է առաջանում մարդկային կա-
պիտալում կատարված ներդրումների և դրանցից ստացվող հատույ-
ցի միջև: Այսպես՝ Վան Գոգի, Գոգենի մարդկային կապիտալից 
ստացվող հատույցն իրենց կյանքի ընթացքում եղել է շատ չնչին 
(նրանց չի հաջողվել վաճառել իրենց կտավները): Այս համատեքս-
տում մեծ հետաքրքրություն է ներկայացնում գիտելիքի կուտակման և 
դրա՝ գիտական հեղափոխության վերածման գործընթացի կորը՝ 
տնտեսական մեծ պարբերաշրջանների կորի համադրմամբ85: Այս 
հայեցակարգի շրջանակում ենթադրվում է, որ տեխնոլոգիական 
տնտեսական հայտնագործությունների, արտադրության նոր մեթոդ-
ների ներդրման հիմք են հանդիսանում գիտելիքի վճռորոշ զանգվա-
ծի ստեղծումը (գիտություն), տարածումը (կրթություն) և արդյունա-
վետ կիրառումը: 

Ընդ որում, գիտելիքի էքսպոնենցիալ աճը կամ գիտական հեղա-
փոխությունը նախորդում է մեծ պարբերաշրջանի մեկնարկին 
առնվազն 20-25 տարով, այսինքն՝ դա տեղի է ունենում կոնդրա-
տևյան, նախորդ ցածրացող պարբերաշրջանի սկսելու ժամանակ, 
երբ սպառվում են ինքնավար ներդրումները: Եթե տնտեսական իրա-
դրության մեծ պարբերաշրջանների ավարտից հետո սկսվում է ավելի 
բարձր մակարդակի պարբերաշրջան, բայց նվազում են չվերարտա-
դրվող ռեսուրսները, ապա գիտելիքի ռեսուրսները՝ ընդհակառակը, 
մեծանում են: Նախորդ ժամանակահատվածի գիտելիքը ստանում է 

                                                      
85 Վարդանյան Գ. Ի., Գիտելիքահենք տնտեսություն, Եր., ՀՀ ԳԱԱ «Գիտություն», 

2008, էջ 137: 

նոր կիրառություն և նպաստում նոր գիտելիքի ստեղծմանը, որի ար-
դյունավետ կիրառության համար անհրաժեշտ է լուրջ ներդրումներ 
իրականացնել մարդկային կապիտալում՝ նոր պահանջներին համա-
պատասխանեցնելով ողջ կրթական համակարգը, ապահովելով ներ-
դրումների համապատասխան խթաններ (ընտանիքի, կազմակեր-
պության մակարդակով), ստեղծելով անհրաժեշտ նախադրյալներ 
մարդկային կապիտալի արդյունավետ իրացման համար: Այս շղթայի 
որևէ բաղադրիչի «անտեսումը» կարող է խախտել նոր գիտելիքի 
սինթեզման գործընթացը: Այս գործընթացների արդյունավետությու-
նը, ըստ էության, ապահովում է մարդկային կապիտալից աճող հա-
տույց, քանի որ հենց մարդկային կապիտալն է գիտելիք ստեղծողը, 
տարածողը և ներդրողը: 

 

 
Գծապատկեր 3. Տնտեսական մեծ պարբերաշրջանները և գիտական 

հեղափոխությունները86 
 

                                                      
86 Նույն տեղում, էջ 139: 

 
 

Գիտելիքի ինտենսիվ 
կուտակումը և դրանով 

պայմանավորված 
տնտեսական 
զարգացումը 

 

 

  ≈ 20 
տարի 

Գիտական գերիշխող 
պարադիգմայի կորը 

≈ 50 տարի 

≈ 30 տարի 

Ընթացիկ տնտեսական 
մեծ պարբերաշրջանի կորը 

Առաջացող տնտեսական 
մեծ պարբերաշրջանի կորը 

Սկիզբ առնող գիտական 
հեղափոխությունը 

Ժամանակը 

Տնտեսական մեծ պարբերաշրջանի 
տևողությունը 

Կանոնավոր գիտության ժամանակաշրջան 
Գիտական հեղափոխու-
թյան ժամանակաշրջան 

Ըստ էության, նոր տնտեսությունում սկզբունքորեն վերափոխ-
վում է տնտեսական աճի տրամաբանությունը: Առողջապահության, 
կրթության, սոցիալական սպասարկման, նորարարական ծառայու-
թյունների ուղղությամբ կատարվող ծախսերի ծավալի և որակի աճն 
առաջ է բերում մարդկային կապիտալի որակական աճ, ինչն էլ, իր 
հերթին, նպաստում է հետագա տնտեսական աճին: 

4. Մարդկային կապիտալի ձևավորման գործընթացում առաջա-
նում է «սիներգետիկ փոխներգործության էֆեկտ», երբ ուսման գործ-
ընթացում որակապես բարելավվում են ոչ միայն ուսումնառողի մտա-
վոր ունակությունները, այլև ուսուցանողի կարողությունները: 

5. Մարդկային կապիտալում կատարվող ներդրումների բնույթի և 
տեսակների վրա էական ազդեցություն են թողնում երկրի պատմա-
կան, ազգային, մշակութային առանձնահատկություններն ու ավան-
դույթները: Այսպես՝ երեխաների մասնագիտական ընտրությունը, 
ուսում ստանալու ցանկությունը մեծապես կախված են նրանց կրոնա-
կան, էթիկական պատկերացումներից, ընտանեկան ավանդույթնե-
րից, ծնողների կրթական մակարդակից և այլն: 

6. Մարդկային կապիտալում կատարվող ներդրումները կապի-
տալի մյուս տեսակների համեմատությամբ առավել արդյունավետ են 
և՛ որոշակի անհատի, և՛ ողջ հասարակության տեսանկյունից87: Այս-
ինքն՝ մարդկային կապիտալից ստացվող հատույցի նորման գերա-
զանցում է ֆիզիկական կապիտալից ստացվող հատույցի նորման: 

7. Եթե ֆիզիկական կապիտալում կատարվող ներդրումները պայ-
մանավորված են միայն տնտեսական խթաններով, ապա մարդկային 
կապիտալում կատարվող ներդրումներն իրականացվում են ոչ միայն 
տնտեսական խթանների ազդեցության ներքո: Դրանք կապված են 
ինքնազարգացման ձգտման, ինքնապաշտպանության բնազդի, հո-
գեբանական և սոցիալական այլ պահանջմունքների հետ: 

8. Որոշ տնտեսագետներ առանձնացնում են նաև «բացասական 
մարդկային կապիտալ ներդրումներ» հասկացությունը, որի տակ 
հասկացվում են այն ներդրումները, որոնք չեն նպաստում տնտեսա-
կան աճին և չեն ապահովում դրական հատույց88: Բացասական 
                                                      
87 Дятлов С. А., Основы теории человеческого капитала, учебное пособие, СПб., изд-

во СПбУЭФ, 1994, стр. 30.  
88 Корчагин Ю. А., Российский человеческий капитал, фактор развития или 

деградации?, Воронеж, 2005, стр. 36. 

մարդկային կապիտալի դրսևորումներ են հանցագործությունները, 
կոռուպցիան, ազգային մենթալիտետի փոփոխությունը բացասական 
ուղղությամբ և այլն: 

 
 

2.2. Մարդկային կապիտալում ներդրումների  
դերն ու նշանակությունը հետարդյունաբերական 

տնտեսությունում 
 
Յուրաքանչյուր հասարակության գլխավոր հարստությունը մարդն 

է, հետևաբար՝ սոցիալ-տնտեսական զարգացման վերջնական չա-
փանիշ պետք է համարել վերջինիս զարգացման մակարդակն ու 
նրա պահանջմունքների բավարարման աստիճանը: 

Ժամանակակից աշխարհում տեխնոլոգիական զարգացման ան-
նախադեպ տեմպերը լուրջ վերափոխումներ են առաջացրել բոլոր 
ոլորտներում՝ պայմանավորելով վերարտադրության ողջ գործընթա-
ցում մարդու տեղի և դերի վերաիմաստավորման անհրաժեշտությու-
նը: Դա արտահայտվում է մարդու ստեղծագործական ունակություննե-
րի առավել խոր ուսումնասիրման և դրանց ակտիվացման ուղիների 
փնտրման նկատմամբ տնտեսագիտության հետաքրքրության աճով: 

Աստիճանաբար անցում է կատարվում հասարակական կյանքի 
գնահատման «մարդակենտրոն» չափանիշներին, ինչը, իր հերթին, 
պահանջում է առողջապահության, կրթության, մշակույթի և մարդու 
վերարտադրությունն ապահովող այլ ոլորտների դերի վերիմաստա-
վորում: Այս համատեքստում կարևոր նշանակություն է ստանում 
«մարդկային կապիտալ» եզրույթի ուսումնասիրությունը, որը հնարա-
վորություն է տալիս այլ տեսանկյունից ուսումնասիրելու ու գնահատե-
լու շուկայական տնտեսության շատ երևույթներ: 

Բազմաթիվ տնտեսագետների կարծիքով՝ մարդկային կապիտալի 
հայեցակարգը կենտրոնական տեղ է զբաղեցնում ժամանակակից 
տնտեսագիտության մեջ: Այն այնպիսի կարևորագույն տնտեսական 
հիմնախնդիրների հետազոտության նոր հնարավորություններ է ըն-
ձեռում, ինչպիսիք են տնտեսական աճը, եկամուտների բաշխումը, 
կրթության դերը մարդկային կապիտալի վերարտադրության մեջ, 
աշխատանքի շահադրդվածությունը (մոտիվացիա) և այլն: Աստիճա-

նաբար ամրապնդվում է կարծիքն այն մասին, որ մարդկային կապի-
տալը ժամանակակից հասարակության առավել արժեքավոր ռեսուրս 
է՝ առավել արժեքավոր, քան բնական ռեսուրսներն ու կուտակած ֆի-
զիկական կապիտալը: Ամերիկացի հետազոտող Ջ. Գրեյսոնը նշում է. 
«Հենց մարդկային կապիտալն է տնտեսական աճի, երկրի մրցունա-
կության և տնտեսական արդյունավետության հիմնաքարը, այլ ոչ թե 
գործարանները,  

սարքավորումներն ու արտադրական պաշարները»89: Ուստի, նրա 
համոզմամբ, արդեն ժամանակն է սովորելու քանակապես գնահատել 
այդ հարստության արժեքը, քանի որ հենց գնահատման փաստն 
ինքնին նպաստում է կազմակերպությունների ղեկավարների հա-
յացքների վերափոխմանը, որոնք մարդկային կապիտալը որպես 
ծախս ընկալելու փոխարեն՝ սկսում են այն դիտարկել իբրև կազմա-
կերպության ակտիվ, որն անհրաժեշտ է ճիշտ օգտագործել: Ջ. Գրեյ-
սոնի պնդմամբ՝ այն հասարակությունը, որը չի գիտակցի մարդու 
զարգացմանն ուղղվող ծախսերի անհրաժեշտությունը, հետ կմնա 
մյուսներից90:  

Ժամանակակից տնտեսությունը բնութագրվում է յուրահատուկ 
շարժունակությամբ և դրանում ծավալվող գործընթացների չափա-
զանց բարդությամբ: Տնտեսական կապերի բարդությունն ու բազմա-
զանությունը, կառավարման նոր ձևերի ներդրումն ու սոցիալ-հոգեբա-
նական գործոնների դերի նշանակության մեծացումը նոր պահանջ-
ներ են ներկայացնում տնտեսագիտությանը: Տնտեսավարման ավան-
դական շուկայական կառուցակարգը նոր բովանդակություն է ձեռք 
բերում` պայմանավորված գիտատեխնիկական և տեղեկատվական 
հեղափոխություններով: Ներկայում աշխարհի առավել զարգացած 
երկրներն անցում են կատարել դեպի նոր տիպի հասարակություն` 
հետարդյունաբերական կամ տեղեկատվական: Ամերիկացի սոցիո-
լոգ Է. Տոֆլերի 1980 թ. հրատարակված «Երրորդ ալիք»91 աշխատու-
թյունում նախանշվում էին գիտատեխնիկական առաջընթացի եր-
րորդ ալիքը և սպասվող բնապահպանական հիմնախնդիրները: Հե-
տարդյունաբերական հասարակության գաղափարներն ակտիվորեն 
                                                      
89 Грейсон Дж., О’ Делл К., Американский менеджмент на пороге XX века, М., 

“Экономика”, 1991, стр. 196. 
90 Նույն տեղում, էջ 195: 
91 Toffler A., The Third Wave, N. Y., William Morrow & Company, 1980, p. 544. 

զարգացրել է ամերիկացի սոցիոլոգ Դ. Բելը: «Հետարդյունաբերա-
կան հասարակություն» աշխատության մեջ նա նշել է, որ արդյունա-
բերական հասարակության ժամանակներն արդեն անցյալում են, և 
տնտեսական առաջընթացի գլխավոր գործոնն այսօր տեղեկատվա-
կան (ինֆորմացիոն) տեխնոլոգիաներն են: Առաջավոր տեղեկատվա-
կան տեխնոլոգիաների վրա հիմնվող ինֆորմացումն ընդգրկում է 
հասարակության գրեթե բոլոր ոլորտները՝ լուրջ որակական փոփո-
խություններ առաջացնելով դրանցում: Ծագում է հասարակության 
նոր սոցիալական միջավայր, նոր վիճակ: Նշված գործընթացները 
հետարդյունաբերական հասարակության ծագման կարևոր գործոն-
ներ են, բայց վերջինիս գոյության գլխավոր առանձնահատկությունը 
երրորդ տեխնոլոգիական հեղափոխությունն է, որն առաջին պլան է 
մղում գիտելիքների և ինֆորմացիայի արտադրությունը92: 

Ի տարբերություն բնականի, տեղեկատվական ռեսուրսները յու-
րահատուկ են, վերարտադրվող և կուտակվող: Եվ եթե արտադրու-
թյան մեջ էներգիայի, հումքի, նյութերի կիրառումը հանգեցնում է 
վերջիններիս ֆիզիկական սպառմանը, ապա տեղեկության (կամ գի-
տելիքի) օգտագործումը տալիս է միանգամայն այլ արդյունք և նպաս-
տում գիտելիքի կուտակման, շրջակա միջավայրի կազմակերպվածու-
թյան մակարդակի բարձրացմանը: Իհարկե, խոսքն այստեղ, այսպես 
ասած, «դրական մարդկային կապիտալում» մարմնավորված գիտե-
լիքի մասին է, որն առավել մանրամասն կքննարկվի գրքի հետագա 
բաժիններում: 

Հետարդյունաբերական հասարակությունը զարգանում է տեսա-
կան գիտելիքի հենքի վրա: Համապատասխան հայեցակարգի հիմ-
նադիր Դ. Բելի այս դրույթն այսօր կասկածի տեղիք չի տալիս: Նոր 
տնտեսությունը ներկայում ոչ այնքան տեղեկատվական բնույթի է, 
որքան գիտելիքի վրա հիմնված: Ժամանակակից հասարակության 
կարևոր ռեսուրս է ոչ թե տեղեկությունը, որպես հարաբերականորեն 
օբյեկտիվ երևույթ, այլ գիտելիքը, այսինքն՝ մարդու յուրացրած տեղե-
կությունը, որը գոյություն չունի նրա գիտակցությունից դուրս: Այս կա-
պակցությամբ տնտեսագետների շրջանում գոյություն ունեն տարբեր 
կարծիքներ: Քննարկվում է այն հարցը, թե արդյոք գիտելիքահենք 

                                                      
92 Bell D., The Comind of Post-Industrial Society: A Venture in Social Forecasting, N. Y., 

1973, p. 507. 

հասարակությունը հասարակության զարգացման որակական նոր 
փուլ է, թե արդյունաբերության հասարակության զարգացման հեր-
թական փուլ: Տնտեսագետների մի մասն այն կարծիքին է, որ գիտե-
լիքահենք տնտեսությունն էականորեն տարբերվում է արդյունաբե-
րականից, որտեղ հարստության կուտակումը պայմանավորված էր 
նյութական ակտիվներով: Ներկայում հարստության կուտակումը 
կապված է ոչ նյութական ակտիվների, մասնավորապես՝ գիտելիքի, 
նորարարության, տեղեկատվական տեխնոլոգիաների և այլնի հետ:  

Տնտեսագետների մեկ այլ խումբ կարծում է, որ գիտելիքահենք 
տնտեսությունն ընդամենը արդյունաբերականի զարգացման հա-
ջորդ փուլն է, և բարեկեցությունը կախված է նյութական ակտիվնե-
րից, իսկ ոչ նյութական ակտիվները բարձրացնում են երկրի մրցու-
նակության աստիճանը93: 

Անկախ նշված մոտեցումների միջև եղած տարբերություններից, 
առավել կարևորն այն է, որ երկու դեպքում էլ առանձնակի ուշադրու-
թյուն են արժանանում մարդկային կապիտալի և այնպիսի ենթակա-
ռուցվածքների ստեղծման գործոնները, որոնք նպաստում են գիտելի-
քի և փորձի զարգացմանը: Հաշվի առնելով այն հանգամանքը, որ 
նշված միտումները գլոբալ բնույթի են, ինչպես նաև գիտելիքի յու-
րացման և ստեղծման գործընթացներից հետ մնալը լուրջ վտանգ է 
ներկայացնում երկրների գիտատեխնոլոգիական անվտանգության 
ապահովման տեսանկյունից, ներկայացնենք գիտելիքահենք տնտե-
սության առավել էական առանձնահատկությունները:  

Առաջին, գիտելիքը, որպես յուրահատուկ ապրանք, դիսկրետ 
բնույթ ունի: Որևէ կոնկրետ գիտելիք կա՛մ բացահայտված է (ստեղծ-
ված է), կա՛մ ոչ: Հնարավոր չէ գիտելիքի մի մասը ներկայացնել փոր-
ձարկման, որպեսզի հետո վաճառվի դրա մյուս մասը: Նոբելյան 
մրցանակակիր Ջ. Ստիգլիցը նշում է. «Ինչպե՞ս կարող եմ վաճառել 
գիտելիք: Ես պետք է հայտնեմ որևէ բան, ինչը դուք չգիտեիք մինչ 
այդ: Իսկ դա նշանակում է, որ ես ձեզ անվճար տրամադրում եմ իմ 
սեփականության մի մասը: Գործնականում գիտելիքի և տեղեկատ-
վության շուկան սկզբունքորեն տարբերվում է այլ ապրանքների և 

                                                      
93 OECD (2001) Science, Technology and Industry Scoreboard 2001, Towards a 

knowledge-based economy, Махлуп Ф., Производство и распространение знаний в 
США, М., “Прогрес”, 1966, стр. 464. 

ծառայությունների շուկայից և կախված է գիտելիք, տեղեկություն 
ստեղծողի հեղինակությունից և նրա նկատմամբ ունեցած վստահու-
թյունից»94: Գիտելիքի դիսկրետ բնույթը հարցադրումներ է առաջաց-
նում՝ կապված այն բանի հետ, որ շուկայական կառուցակարգը գի-
տելիքի տնտեսության համար կարող է նույնքան արդյունավետ լինել, 
որքան արդյունավետ է ավանդական ապրանքների համար: Որոշ 
տնտեսագետների աշխատություններ (Վ.Ի. Դանիլովա, Գ.Ա. Կոշևոյ, 
Ա.Ի. Սուրիկովա)95 վկայում են այն մասին, որ բաժանելի ապրանք-
ների համար ստացված հիմնական արդյունքները կիրառելի են (ըն-
դունելի են) նաև դիսկրետ ապրանքների համար: Այս հեղինակները 
մշակել են հատուկ մաթեմատիկական գործիքավորում՝ դա կիրա-
ռելով դիսկրետ ապրանքների համար: 

Երկրորդ, գիտելիքի, տեղեկության առանձնահատկություններից 
մեկն էլ այն է, որ դրանք, ըստ էության, նման են այլ հասարակական 
բարիքների, քանի որ հասանելի են բոլորին՝ առանց որևէ բացառու-
թյան: Տ. Ստյուարտն այս առումով նշում է. «Իմ կողմից որևէ գիտելի-
քի ձեռքբերումը որևէ կերպ չի նվազեցնում այդ նույն գիտելիքի ձեռք-
բերման ձեր հնարավորությունը, ինչը չես ասի, օրինակ, պաղպաղա-
կի մասին»96: Բացի այդ, Տ. Ստյուարտը գիտելիքը բնորոշել էր որպես 
հասարակական բարիք՝ ելնելով ավանդական ռեսուրսների և գիտե-
լիքի միջև եղած կարևոր տարբերությունից, այն է` օգտագործման 
արդյունքում գիտելիքը չի նվազում: Գիտելիքը կարող է միաժամա-
նակ օգտագործվել երկրագնդի տարբեր մասերում, տարբեր սուբ-
յեկտների կողմից: Դա, ըստ էության, «քվանտային մասնիկների նման» 
կարող է գտնվել մի քանի տեղում միաժամանակ»97: Սակայն, գի-
տելիքն ու տեղեկությունը կախվածություն ունեն ժամանակի գործո-
նից և արժեքավոր են միայն որոշակի ժամանակահատվածում կամ 
միայն որևէ իրադարձությունից առաջ, որից հետո դրանք կարող են 

97 Նույն տեղում, էջ 390: 



71 

արժեզրկվել: Այսպես՝ որևէ մրցույթի անցկացման պայմանների մա-
սին տեղեկությունն արժեքավոր է մինչև այդ մրցույթի անցկացումը: 
Բնության օբյեկտիվ օրենքների մասին գիտելիքը հավաստի ու արժե-
քավոր է միայն այնքան ժամանակ, քանի դեռ նոր հետազոտություն-
ների արդյունքում չի ստացվել նոր գիտելիք: Կարծում ենք՝ գիտելիքի 
արժեքավորությունը կախված չէ ժամանակից, քանի որ ճանաչողու-
թյան գործընթացը ենթադրում է անցում հարաբերականից դեպի 
բացարձակ ճշմարտություն: Մեր գիտելիքը, ըստ էության, վերջնա-
կան չէ, այլ հարաբերական, և հասարակության պատմական զար-
գացման յուրաքանչյուր փուլում մարդկությունը բացահայտում է բա-
ցարձակ ճշմարտության տարրեր: Ու անգամ մոլորությունները, եր-
բեմն, ճանապարհ են հարթում բացարձակ ճշմարտության բացա-
հայտման համար: 

Հետևաբար՝ մեր գիտելիքն ու ճանաչողությունը ներկայացնում են 
բացարձակ և հարաբերական ճշմարտության միասնություն: Եվ այս 
համատեքստում կարևորվում է գիտելիքի կուտակվելու հատկությու-
նը: Բայց, այնուամենայնիվ, անժխտելի է այն փաստը, որ գիտելիքի 
որոշ տեսակների բարոյական մաշվածության տեմպն ավելի բարձր 
է, քան ավանդական ռեսուրսներինը՝ կապված վերջին տասնամյակ-
ների գլոբալ գործընթացների հետ: 

Երրորդ, գիտելիքը, ըստ էության, տեղեկատվական ապրանք է: 
Տեղեկությունն օգտագործումից հետո չի ոչնչանում, ինչպես սովորա-
կան ապրանքը: Թոմաս Ջեֆերսոնն ասում էր (1813 թ.). «Նա, ով 
ինձնից ստանում է գաղափար, օգտվում է դրանից` չաղքատացնելով 
ինձ, ինչպես որ իմ մոմից լույս ստացողը խավարի մեջ չի թողնում 
ինձ»98: Գիտելիքն արտադրության և սպառման ընթացքում ոչ թե 
նվազում, այլ աճում է, կուտակվում: Ու թեև դա տեղեկատվական 
ապրանք է, այնուամենայնիվ, էական տարբերություններ կան դրա և 
տեղեկության միջև: Ջ. Հոջսոնն այդ տարբերությունը հետևյալ կերպ 
է մեկնաբանում. «Տեղեկությունը մեկնաբանված տվյալների ամբող-
ջություն է, որին որոշակի իմաստ է հաղորդվել: Իսկ գիտելիքը տեղե-
կության օգտագործման արդյունք է»99: Մ. Կաստելսը գիտելիքը բնո-

րոշում է որպես փաստերի կամ գաղափարների մասին դատողու-
թյունների ամբողջություն կամ գիտափորձի արդյունք, որը համա-
կարգված տեսքով փոխանցվում է ուրիշներին՝ հաղորդակցության 
որևէ միջոցի շնորհիվ100: Ամերիկացի սոցիոլոգ Ռ. Կրոուֆորդը մարդ-
կային հասարակության զարգացման գործընթացում առանցքային 
տեղ է հատկացնում գիտելիքին՝ ժամանակակից հասարակությունը 
բնութագրելով որպես գիտելիքի հասարակություն: Ընդ որում, նա 
նշում է. «Գիտելիքը գործունեության որևէ կոնկրետ տեսակում տեղե-
կություն կիրառելու ունակությունն է»101: Բայց գիտելիքն ավելի լայն 
հասկացություն է, քան տեղեկությունը: Ըստ էության, յուրաքանչյուր 
գիտելիք տեղեկություն է, բայց ամեն մի տեղեկություն գիտելիք չէ: 
Ինչպես տեղեկությունն է ծնվում տվյալներից, այնպես էլ գիտելիքն 
է ծնվում տեղեկությունից: Համեմատելով, համադրելով և գնահատել-
ով տեղեկությունը՝ սինթեզվում է գիտելիք:  

Առանձնացնում են նաև ակնհայտ գիտելիք և ոչ ակնհայտ գի-
տելիք հասկացությունները102: Ակնհայտ (էքսպլիցիտ) գիտելիքը կա-
րող է արտահայտվել բառերով, թվերով և փոխանցվել համապա-
տասխան կրիչների միջոցով: Ոչ ակնհայտ գիտելիքն անձնավորված 
է՝ անխզելիորեն կապված լինելով իր կրողի հետ: Այն բաղկացած է 
հմտություններից և մենթալ մոդելներից, որոնք անձը կիրառում է այս 
կամ այն իրավիճակում: Ոչ ակնհայտ գիտելիքը կապված է փորձի 
հետ՝ արտահայտվելով մարդկանց հմտությունների, ունակություննե-
րի և հնարավորությունների մեջ: Ակնհայտ և ոչ ակնհայտ գիտելիքի 
կրող կարող է լինել ոչ միայն անհատը, այլև կազմակերպությունը: Ոչ 
ակնհայտ (տացիտային) խմբային գիտելիքը կոլեկտիվ գործողության 
մոդելների հիմքում է: Արևմտյան գրականության մեջ ոչ ակնհայտ 
խմբային գիտելիքի բնորոշման համար օգտագործվում է «հնասովո-
րույթ»103 հասկացությունը, որը ներկայացնում է միատեսակ կրկնվող 

գործողություններ, կազմակերպության կանոնավոր կերպով կրկնվող 

վարքագծային կաղապարներ: Միապաղաղ (ավտոմատ) գործողու-
թյուններն իրականացվում են ավտոմատ կերպով՝ առանց հրահանգ-
ների, ինչպես նաև ընտրության գործընթացի բացակայության պայ-
մաններում: Ընդ որում, դրանք չեն կարող կոդավորվել: Առևտրային 
կազմակերպությունների վերաբերմունքն ակնհայտ և ոչ ակնհայտ 
գիտելիքի նկատմամբ երկակի է: Մի կողմից շատ կազմակերպու-
թյուններ ձգտում են ոչ ակնհայտ գիտելիքը վերածելու ակնհայտի, 
որպեսզի նվազեցնեն կազմակերպության կախվածությունը որոշակի 
անհատներից, ինչպես նաև հնարավոր դարձնեն նշանակալի ձեռք-
բերումների փոխանցումն այլ աշխատակիցների, իսկ մյուս կողմից՝ 
նրանք շահագրգռված չեն իրենց մրցակցային առավելությունները 
վերածելու կրկնօրինակման հարմար ձևի: Ուստի շատ կազմակեր-
պություններ ձգտում են իրենց մրցակցային առավելությունները պահ-
պանել ընդօրինակման համար անհասանելի ձևով (կորպորատիվ 
մշակույթ, ավանդույթներ, ուսուցման ձևեր և այլն): Ըստ էության, մե-
զոմակարդակում տացիտային (ոչ ակնհայտ) գիտելիքի փոխանցման 
և պահպանման կառուցակարգի կարևոր օղակ է կազմակերպության 
սոցիալական կապիտալը, որը դժվար է կրկնօրինակել:  

Ինտելեկտուալ կապիտալի տեսության կողմնակիցները գիտելիքի 
կարևոր առանձնահատկություն են համարում այն, որ գիտարար 
ապրանքների և ծառայությունների ինքնարժեքի կառուցվածքն էա-
կանորեն տարբերվում է այլ ապրանքների ինքնարժեքի կառուցված-
քից104: Դրանց ծախսերի մեծ մասը բաժին է ընկնում նախապատ-
րաստական փուլին, այսինքն՝ առաջին օրինակի պատրաստման 
ինքնարժեքն անհամամասնորեն մեծ է մյուս օրինակների պատ-
րաստման ինքնարժեքից: Որքան ոչ շոշափելի է արտադրանքը և 
մոտ «զուտ գիտելիքին», այնքան մեծ է խզումը նախապատրաստա-
կան փուլի և սահմանային ծախսերի միջև: 

Գիտելիքահենք տնտեսության պայմաններում գնալով ավելի մեծ 
ուշադրություն է դարձվում գիտելիքին: Վերջինս դիտարկվում է որ-
պես տնտեսական կարևորագույն ռեսուրս և կարող է դրսևորվել և΄ 

Новая постиндустриальная волна на Западе, под. ред. Иноземцева В. Л., М., 1999, 
стр. 391. 



74 

որպես պաշար, և΄ որպես արդյունք: Ագրարային տնտեսությունում 
տնտեսական գործունեությունն առավելապես կապված է եղել 
սննդամթերքի բավարար քանակությամբ արտադրության հետ, իսկ 
որպես արտադրության վճռորոշ գործոն հանդես է եկել հողը: Արդյու-
նաբերական տնտեսությունում տնտեսական գործունեությունը հիմ-
նականում արդյունաբերական նշանակության ապրանքների արտա-
դրությունն է, իսկ վճռորոշ գործոնը՝ կապիտալը: Տեղեկատվական 
տնտեսությունում տնտեսական գործունեությունը նախևառաջ տե-
ղեկության արտադրությունն ու կիրառությունն է` արտադրության այլ 
ձևերն առավել արդյունավետ դարձնելու և ավելի շատ նյութական 
հարստություն ստեղծելու համար: Այս համատեքստում արտադրու-
թյան վճռորոշ գործոն է դառնում գիտելիքը, որն էլ հենց «արժեքի 
աղբյուր»105 է: 

Քանի որ, պատմական տեսանկյունից, գիտելիքն արտադրության 
վճռորոշ գործոնի դեր սկսել է խաղալ համեմատաբար վերջին տասն-
ամյակներում, ուստի այդ գործընթացի յուրահատկությունը շարունա-
կում է մնալ տնտեսագետների, հոգեբանների և սոցիոլոգների ուսում-
նասիրության կենտրոնում: Ի տարբերություն այլ ռեսուրսների, որոնց 
օգտագործման օրինաչափությունները բավական խորությամբ ուսում-
նասիրված են, տեղեկությունը և գիտելիքը, որպես յուրօրինակ ռե-
սուրսներ, դեռևս լուրջ ուսումնասիրության կարիք ունեն: Գիտելիքի 
վրա հիմնված տնտեսության հիմնական առանձնահատկությունն այն 
է, որ այստեղ առաջընթացի շարժիչ ուժ է մարդկային կապիտալում 
մարմնավորված գիտելիքը: Մարդկային ունակությունները դիտարկ-
վում են և΄ որպես արտադրության գործոն, և΄ որպես արտադրության 
արդյունք: Նման տնտեսության զարգացման գործընթացի բուն էու-
թյունը մարդկային գիտելիքների, հմտությունների, ունակությունների 
պաշարի աճի մեջ է: Ինչպես Ի. Ա. Ստրելեցն է նշում. «Նոր տնտեսու-
թյունը չի փոխարինում և չի կազմալուծում «հին» տնտեսությունը, այլ 
պարզապես ստիպում է մտածել փոփոխվող աշխարհի նոր հիմնա-
խնդիրների մասին: Նոր տնտեսությունը միջգիտակարգային երևույթ 
է, որը համապատասխանում է ժամանակակից հասարակության 

պայմանական (կոնվենցիալ) տրամաբանությանը»106: 
Գիտելիքի վրա հիմնված տնտեսության հաջորդ առանձնահատ-

կությունն այն է, որ վերջինս օգտագործում է տեղեկատվական ռե-
սուրսներ, որոնք ունեն մի շարք յուրահատուկ հատկանիշներ ըստ 
որոնց տարբերվում են ավանդական ռեսուրսներից: Այդ տարբերու-
թյունները ներկայացվում են ստորև բերվող աղյուսակում: 

 

Աղյուսակ 3 
Տեղեկատվական ռեսուրսի հատկությունները107 

 

Ավանդական ռեսուրս Տեղեկատվական ռեսուրս 
Նյութական պաշարներ և հոսքեր Ոչ նյութական պաշարներ և հոսքեր 
Օգտագործման ընթացքում 
նվազում են 

Օգտագործման ընթացքում աճում են 

Մասնավոր բարիք Հասարակական բարիք 
Սահմանափակ է Անսահմանափակ է 
Կրկնօրինակվում է մեծ ծախսերի 
շնորհիվ 

Կրկնօրինակվում է փոքր ծախսերի 
շնորհիվ 

Նվազող սահմանային ար-
տադրողականություն 

Ցանցային էֆեկտներ և աճող 
սահմանային օգտակարություն 

  

Գիտելիքի վրա հիմնված տնտեսությունում սեփականության հա-
րաբերությունների կարգավորման գործիք է դառնում նաև հեղինա-
կային իրավունքի ինստիտուտը, որը մտավոր ապրանքը հասարա-
կական բարիքից վերափոխում է մասնավորի, որի համար սպառող-
ները պետք է վճարեն: 

Գիտելիքը, ի տարբերություն այլ նյութական արժեքների, անբա-
ժանելի է անհատից, ուստի տեղեկատվական հասարակությունում 
մեծանում է անհատի դերը, ընձեռվում են սոցիալական տարբերու-
թյունների համահարթման լայն հնարավորություններ, տեղի է ունե-
նում բիզնեսի և հասարակության հումանիզացում (մարդացում): 
Միաժամանակ, առաջանում է սոցիալական շերտավորման նոր տե-
սակ՝ հիմնված ոչ թե դասակարգային, այլ ինտելեկտուալ տարբերու-
թյունների վրա: Նոր տնտեսությունը գերմանացի սոցիոլոգ Ու. Բեկը 

http://www.alleng.ru/d/econ/econ030.htm


76 

բնորոշում է որպես «ռիսկի հասարակություն»: Ու. Բեկի առաջ քա-
շած գաղափարն ընդգծում է ժամանակակից դարի հակասական 
բնույթը, որը, բարիքների արտադրության աճին զուգահեռ, բերում է 
նաև նոր ռիսկեր (հանցագործության աճ, բնապահպանական հիմ-
նախնդիրներ, ընտանիքների քայքայում և այլն), որոնցից շատերը 
զգայարաններով չեն ընկալվում, այլ իմաստավորվում են միայն գի-
տելիքի միջոցով: Այդ ռիսկերը չունեն կոնկրետ մեղավորներ, այլ կո-
լեկտիվ անպատասխանատվության հետևանք են: Գիտության դերը 
նոր տնտեսությունում եռակի է` որպես ռիսկերի գլխավոր առաջաց-
նող, գնահատող ու չեզոքացնող: Այսպիսով՝ Ու. Բեկը նկատում է, որ 
մարդն ընկնում է նոր կախվածության մեջ, այն է` կախվածություն գի-
տությունից, քանի որ առանց դրա նա չի կարող գնահատել և, առա-
վել ևս, չեզոքացնել ռիսկերը108: 

Մ. Կաստելսը կարծում է, որ տեխնոլոգիաների մասին չի կարելի 
դատել ըստ «լավ» կամ «վատ» կատեգորիաների, քանի որ դրանք 
կախված են մեր օգտագործման եղանակից109: Բայց չի կարելի չնկա-
տել, որ բարիքների արտադրության և սպառման գործընթացները 
երբեմն ուղեկցվում են անկանխատեսելի արտաքին էֆեկտներով, 
որոնք կարող են լինել ոչ միայն դրական, այլև բացասական: Նշենք 
այդ հնարավոր հետևանքներից մի քանիսը. 

1. «Առաջանցիկ վարկավորման» էֆեկտ, որի էությունն այն է, որ 
նորամուծությունները ֆինանսական մեծ ներդրումներ են պահան-
ջում, և նոր նախագծերի ֆինանսավորումը սկսվում է մինչև հների 
ամբողջական հետգնումը՝ հանգեցնելով տնտեսական անհավասա-
րակշռության և չմարված վարկերի աճի: 

2. Քողարկված վտանգներ և ռիսկեր՝ պայմանավորված շրջակա 
միջավայրի աղտոտմամբ, գենետիկորեն մոդիֆիկացված սննդի ար-
տադրությամբ, համացանցային հանցագործություններով և այլն: 
Ինչպես Լ. Կաասն է նշում. «Ծնելիությունը սահմանափակող դեղա-
միջոցները, հիշողությունը ջնջող հնարքները, նոր ծագող կյանքի գե-
նետիկական հատկանիշների ընտրությունը, օպտիմալ երեխաների և 
կատարյալ մարմնով մարդկանց ստեղծման փորձերը ոչ այլ ինչ են, 
                                                      
108 Бек У., Общество риска, На пути к другому модерну, пер. с нем, М., “Прогресс 

традиция”, 2000, стр. 384. 
109 Кастельс М., Галактика Интернет, размышление об интернете, бизнесе, обществе, 

Екатеринбург, “Фактория”, 2004, стр. 328.  

քան մարդկությունը հոմոգենացնելու փորձեր»110: 
3. Մասնագիտական անկայունություն, որը դրսևորվում է երկարա-

ժամկետ զբաղվածության երաշխիքների բացակայությամբ, ան-
պաշտպանվածության զգացումով: Նորարարությունների «հոսքի» 
ներքո արագորեն վերափոխվում է տնտեսության կառուցվածքը, և 
շատ կարևոր է, որ զբաղվածության բնույթը «հասցնի» վերափոխվել 
տեխնոլոգիաների առաջընթացին համարժեք: Էականորեն վերափո-
խվում է նաև աշխատանքային գործընթացների բովանդակությունը: 

4. «Սպառման ծուղակ», որի էությունն այն է, որ «նոր տնտեսու-
թյունում» առկա է սպառման պաշտամունք: Այդ տնտեսությունն ար-
դյունավետ է միայն շարունակական սպառման պայմաններում, քանի 
որ շատ ապրանքներ բարոյապես մաշվում են արդեն խանութից դե-
պի տուն ընկած ճանապարհին: Նորարարական տնտեսությունն ան-
ընդհատ բավարարում և միաժամանակ ծնում է նոր պահանջմունք-
ներ: Գովազդի միջոցով սպառողական «տենչանք» առաջացնելով՝ 
նման տնտեսությունը կարող է առաջ բերել սպառողական պսիխոզ և 
գաջետոմանիա, որոնք համարվում են հոգեբանական շեղումներ: 
«Սպառողական ծուղակի» զոհ են դառնում սովորաբար միջին խավի 
ներկայացուցիչները111: 

5. Շատ նորարարական ապրանքներ ձախողվում են շուկայում: 
Այստեղ գործում է «շավիղի էֆեկտը» (Эффект колеи կամ 
«QWERTY էֆեկտ), երբ նվազ արդյունավետ տեխնոլոգիան երբեմն 
հայտնվում է ավելի շահեկան շուկայական դիրքում: Ինստիտուցիո-
նալ տեսանկյունից, QWERTY էֆեկտն արտացոլում է շուկայի անկա-
տարությունն այն իմաստով, որ արտադրողների՝ տվյալ պահի շահե-
րը վեր են դասվում սպառողների նախասիրություններից և շահերից: 

6. «Գաղափար-իրացում» շղթայի խզման էֆեկտ, երբ ներդրում-
ների սակավությունը հանգեցնում է նորարաությունների «ոչ պիտա-
նելիության»: 

7.  ՀՆԱ աճի տեմպի դանդաղման էֆեկտ, որը երբեմն անվանում 
են «արտադրողականության պարադոքս»: Ամերիկացի տնտեսագետ, 

                                                      
110 Каас Л. Р., Нестареющая тема, счастливые души. Биотехнологии в погоне за совер-

шенством, перевод с англ., Вызов познанию: Стратегии развития науки в современ-
ном виде, М., “Наука”, 2004, стр. 282-308. 

111 Захарова Т. В., Изучение побочных эфектов «постоянно новой экономики», 
“Вестник томского государственного университета”, N 1 (9), 2010, стр. 22. 

Նոբելյան մրցանակակիր Ռ. Սոլոուն դեռևս 1980-ական թթ.-ին է 
նկատել, որ տնտեսական վիճակագրությունը լիարժեքորեն չի ար-
տացոլում տեղեկատվական տեխնոլոգիաների կիրառման արդյունա-
վետությունը: Այս երևույթը ստացել է «Սոլոուի պարադոքս» անվա-
նումը112: 

Ամփոփելով վերը ներկայացվածը՝ կարելի է վկայել, որ յուրաքան-
չյուր հասարակություն հնարավոր է բնորոշել որպես գիտելիքի վրա 
հիմնված, քանի որ տնտեսական աճ և սոցիալական զարգացում 
ապահովելու համար ամեն մի հասարակարգում գիտելիքի առկայու-
թյունն անհրաժեշտ պայման է: XX դարի տեղեկատվական հեղափո-
խությունն արմատականորեն վերափոխել է գիտելիքի ստեղծման, 
կուտակման, համադրման, մշակման և փոխանցման հնարավորու-
թյունները: Արդյունքում գիտելիքի օգտագործման արդյունավետու-
թյունն այնքան է մեծացել, որ այն համարվում է ավելացված արժեքի 
ստեղծման վճռորոշ գործոն: Գիտելիքի դարաշրջանում համեմատա-
կան առավելությունների կարևոր աղբյուր են դարձել մտավոր ու 
ստեղծագործական ունակությունները, նորարարական գաղափար-
ները: Այս ամենը մարդկային ներուժի և կյանքի որակի թռիչքային 
աճի հնարավորություն է ընձեռել՝ միաժամանակ առաջացնելով լուրջ 
ռիսկեր այն առումով, որ բարոյական նորմերի փոփոխությունը համ-
ընթաց չէ գիտելիքի ստեղծմանն ու օգտագործմանը: Եթե տվյալ 
գործընթացները չուղղվեն որոշակի ցանկալի հուն, չհենվեն բարոյա-
կան արժեքների վրա, ապա կարող են հանգեցնել ոչ նպաստավոր 
սոցիալ-հոգեբանական հետևանքների: Անհրաժեշտ է մեծ ուշադրու-
թյուն դարձնել բարոյականության խնդիրներին և կանխարգելել գի-
տելիքի չարաշահման ամեն մի փորձ: Իսկ այս գործում կարևորվում է 
պետության դերը կրթության, մշակույթի, ազգային գաղափարախո-
սության մշակման մեջ: 

Տնտեսավարման այս կամ այն տեսակն օրինաչափորեն պայմա-
նավորում է տնտեսավարող սուբյեկտի որոշակի տիպ, որը պետք է 
համապատասխանի տնտեսավարման պահանջներին: Ժամանակա-
կից տնտեսությունը խառը տիպի է, որտեղ միաժամանակ համագո-
յակցում են տնտեսավարման ագրարային, արդյունաբերական և 

                                                      
112 Solow R., You can see the computer age everywhere but in the productivity statistics, 

(Wed Better Watch Out // New York Review of Books), July 12, 1987, p. 36. 

հետարդյունաբերական տեսակները: Տնտեսավարման այս կամ այն 
տեսակի ծագումը, կայացումը, զարգացումը, աստիճանական փոխա-
կերպումը նոր, առավել կատարելագործված տեսակի, էվոլյուցիայի 
տեսանկյունից, ներկայացնում են մարդկային քաղաքակրթության 
զարգացման պատմագենետիկական մակարդակը: Գենետիկական 
մոտեցման հիմքում Դ. Բելի գաղափարն է «առանցքային սկզբունքի» 
վերաբերյալ, որի շուրջ համախմբվում են հասարակական բոլոր ինս-
տիտուտներն ու հարաբերությունները: Այս կամ այն առանցքային 
սկզբունքի ընտրությունը հանգեցնում է պատմահասարակական 
զարգացման տեսակների միանգամայն տարբեր դասակարգման: 
Ըստ Դ. Բելի՝ ֆեոդալիզմ, կապիտալիզմ, սոցիալիզմ հասկա-
ցությունները մարքսյան համակարգում ներկայացնում են հաջորդա-
կան շարք՝ կառուցված ըստ սեփականության հարաբերությունների: 
Նախաարդյունաբերական հասարակություն, արդյունաբերական 
հասարակություն և հետարդյունաբերական հասարակություն հաս-
կացությունները կառուցված են օգտագործվող գիտելիքի տեսակնե-
րի և արտադրության առանցքի շուրջ: Տնտեսավարման տեսակների 
դասակարգման բազում մոտեցումները վկայում են հենց ընտրված 
առանցքների բազմազանության մասին: Այսպես՝ ժամանակակից 
հասարակությունը համաշխարհային տնտեսագիտական մտքի տար-
բեր ներկայացուցիչներ տարբեր կերպ են բնորոշում: Օրինակ՝ Ու. 
Ռոստոուն առաջ է քաշում «հետհասուն տնտեսություն» հասկացու-
թյունը: Տնտեսագետները, սոցիոլոգներն ու ֆուտուրոլոգներն օգտա-
գործում են այնպիսի կատեգորիաներ, ինչպիսիք են «հետքաղաքա-
կրթությունը (Կ. Բոուլդինդ), տեխնոտրոն հասարակությունը» (Զ. 
Բզեժինսկի), «հետտնտեսական հասարակությունը» (Ա.Վիներ), «տե-
լեմատիկ հասարակությունը» (Ջ. Մարտին), «գերարդյունաբերական 
հասարակությունը» (Է. Թոֆլեր), «տեղեկատվական հասարակությու-
նը» (Ռ. Այրիս, Դ. Բել, Դ. Բենք, Ու. Դայզարդ, Տ. Ստոունյեր, Ա. Մա-
սուդա), «ծրագրային հասարակությունը» (Ա. Տուրե), «հետկապիտա-
լիստական հասարակությունը» (Ռ. Դարենդորֆ): Հասարակության՝ 
ըստ սոցիալ-տնտեսական տեսակների դասակարգման տարբեր մո-
տեցումները ենթադրում են նաև տնտեսավարող սուբյեկտների բազ-
մազանություն: Ժամանակակից տնտեսական համակարգն ունի շատ 
բարդ կառուցվածք, որտեղ մարդն իրականացնում է բազում հասա-
րակական դերեր: Ըստ էության, մարդու բազմաֆունկցիոնալ դերը 

կարող է բնութագրվել տարբեր կերպ` կախված ընտրված առանց-
քային սկզբունքից: Եթե որպես առանցքային սկզբունք է ընտրվում 
գիտելիքի և ինֆորմացիայի արտադրությունը, ապա տնտեսավարող 
սուբյեկտի պատմական տեսակները կարելի է ներկայացնել հետևյալ 
կերպ. 
 տնտեսավարող սուբյեկտի նախաարդյունաբերական տիպ, 
 տնտեսավարող սուբյեկտի արդյունաբերական տիպ, 
 տնտեսավարող սուբյեկտի հետարդյունաբերական տիպ, 
 տնտեսավարող սուբյեկտի տեղեկատվական տիպ: 
Նշված դասակարգումն առաջարկել է Ա. Ի. Դոբրինինը113, որն էլ 

աշխատանք և մարդկային կապիտալ հասկացությունների հստա-
կեցման համար կարող է հասդիսանալ որպես մեթոդաբանական 
հիմք:  

Մարդու մոդելի մշակման հետաքրքիր մոտեցումներ են առաջ 
քաշվել նաև նորինստիտուցիոնալ տնտեսագիտության շրջանակնե-
րում՝ հիմնված երկու վարքագծային սահմանափակումների վրա` սահ-
մանափակ ռացիոնալություն և օպորտունիզմ: Գ. Սայմոնն առաջար-
կել է մաքսիմալացումը փոխարինել բավարարվածության սկզբուն-
քով, քանի որ բարդ իրավիճակներում ընտրության կանոններին հե-
տևելն ավելի ձեռնտու է, քան գլոբալ օպտիմալացման հասնելու փոր-
ձերը114: Այս դրույթը համահունչ է ավստրիական դպրոցի հայեցա-
կարգին, որտեղ, օգտակարության մաքսիմալացման փոխարեն, օգ-
տագործվում է պահանջմունքների համեմատական առաջնահերթու-
թյան սկզբունքը: Ինստիտուցիոնալիզմի շրջանակներում կարևոր-
վում է նաև օպորտունիստական վարքագիծը սահմանափակող այն-
պիսի ոչ ֆորմալ ինստիտուտների դերը, ինչպիսիք են քաղաքա-
կրթական նորմերը, որոնք կարող են լինել և΄ բնածին, և΄ ձեռքբերո-
վի: Ինչպես Ֆ. Հայեկն է նշում. «Հասարակության ընդլայնված կար-
գը կախված է բարոյականությունից և ծագել է շնորհիվ այն հանգա-
մանքի, որ խմբերը, որոնք հետևել են բարոյական նորմերին, առաջ 
են անցել այլ խմբերից` հարստության և թվաքանակի աճի առու-

                                                      
113 Добрынин А.И., Дятлов С.А., Цыренова Е.Д., Человеческий капитал в 

транзитивной экономике, Санкт-Петербург, “Наука”, 1999, стр. 13. 
114 Саймон Г., Теория принятия решений в экономической теории и науке о поведе-

нии//Теория фирмы, СПб., Экономическая школа, 1995, стр. 54-72.  

մով»115: Հենց այդ ոչ ֆորմալ ինստիտուտներն էլ` պահպանվելով և 
փոփոխվելով, ժամանակակից քաղաքակրթության ծագման կարևոր 
նախադրյալն են եղել, որոնց վարքագծի կանոնների հիման վրա էլ 
ծագել են իրավական նորմերը: Ինստիտուցիոնալիզմի մոտեցումները 
թույլ են տալիս առավել խորությամբ ընկալել մարդկային կապիտալի 
էությունը, դրա ձևավորման և վերարտադրության առանձնահատկու-
թյունները: Վերջին տարիներին ռուսական տնտեսագիտական մտքի 
ներկայացուցիչները մարդու նոր մոդելի մշակման փորձեր են կատա-
րում, որը պետք է համարժեքորեն արտահայտի համաշխարհային 
տնտեսության գործընթացները: Նշվում են ժամանակակից տնտե-
սավարող սուբյեկտի հիմնական հատկանիշները, մասնավորապես՝ 
ինտելեկտուալություն, նորարար լինելու ձգտում, համագործակցելու 
ունակություն և կրթական մոբիլություն (շարժունակություն)116: 

Գ. Պ. Ժուրավլյովան առանձնացնում է վերափոխվող տնտեսու-
թյունում մարդու նանոտնտեսական մոդելը117: 

Ելնելով վերը ներկայացվածից՝ կարելի է հստակեցնել աշխա-
տանք (աշխատուժ) և մարդկային կապիտալ հասկացությունների 
էությունը: Տնտեսավարման այս կամ այն ձևի պայմաններում մարդու 
արտադրողական ունակություններն իրացվում են որոշակի սոցիալ-
տնտեսական պայմաններում: Տնտեսավարման արդյունաբերական 
տիպը բնութագրվում է արդյունաբերության զարգացմամբ և շուկա-
յական հարաբերությունների կայացմամբ: Մարդն իրավաբանորեն 
ազատ է, և նրա արտադրողական ունակությունները դրսևորվում են՝ 
տնտեսավարման արդյունաբերական տիպին համարժեք: Ազատ աշ-
խատողը, առանձնացված լինելով արտադրության միջոցներից, իր 
արտադրողական ունակություններին վերաբերվում է որպես ապ-
րանքի, իսկ արտադրության միջոցների սեփականատերն այդ ունա-
կություններն ընկալում է որպես կապիտալի անհրաժեշտ բաղադրիչ:  

Հետևաբար՝ արդյունաբերական տնտեսության պայմաններում 
աշխատուժ և աշխատանք հասկացություններն արտահայտում 

                                                      
115 Хайек Ф. А., Пагубная самонадеянность, ошибки социализма, М., 1992, стр. 123. 
116 Лотухина Э. А., Модель человека в новой экономике, Белорусский журнал между-

народного права и международных отношений, 2004, N 2. 
117 Журавлева Г. П., Наноэкономическая модель человека и личности в условиях 

формирования новой экономики, “Вестник Российской экономической академии им. 
Плеханова”. 2008, N 5, стр. 3-12. 

էին անհատի վերաբերմունքն իր արտադրական ունակությունների 
նկատմամբ՝ որպես ապրանքի: Հետարդյունաբերական տնտեսու-
թյունում մարդու արտադրական ունակությունները դրսևորվում են ոչ 
թե ապրանքային, այլ մարդկային կապիտալի տեսքով: Ս. Դյատլովը 
և Ա. Դոբրինինը նշում են. «Մարդկային կապիտալը մարդու արտա-
դրողական ունակությունների դրսևորման ձևն է հասարակության 
զարգացման հետարդյունաբերական փուլում»118: Բարձր տեխնոլո-
գիական արտադրությունը վերարտադրում է այնպիսի պայմաններ, 
որտեղ մարդկային ինտելեկտը դառնում է հարստության ստեղծման 
գլխավոր աղբյուրը: Մարդկանց եկամուտների մեծությունն ու բարե-
կեցությունը պայմանավորվում են առավելապես նրանց մտավոր 
ունակությունների և մասնագիտական հմտությունների զարգացման 
աստիճանով, և մարդն իր աշխատանքային ունակություններին վե-
րաբերվում է ոչ թե որպես ապրանքի, այլ իբրև եկամտի երկարատև 
հոսք ապահովող բարիքի` կապիտալի: Բայց այս գործընթացն ար-
դյունավետորեն կարող է իրականացվել միայն այն դեպքում, երբ հա-
սարակության մեջ ձևավորված սոցիալ-տնտեսական ինստիտուտնե-
րը նպաստում են համապատասխան խթանների համակարգի ձևա-
վորմանը, որի դրդմամբ անհատներն անընդհատ ձգտում են զար-
գացնել և արդյունավետ կերպով օգտագործել իրենց մարդկային կա-
պիտալը: Պ. Բերգերն ու Տ. Լուկմանն ասում են. «Ինստիտուտներն 
իրենց գոյության փաստի միջոցով արդեն իսկ ուղղորդում են մարդ-
կանց վարքագիծը` նախանշելով դրա որոշակի ձևեր, որոնցից մար-
դիկ ընտրություն են կատարում»119: 

Տեղեկատվական տնտեսությունում առաջատար դեր է խաղում 
գիտելիքը, ուստի տնտեսական և քաղաքական իշխանությունները 
կենտրոնանում են տեղեկություն արտադրողների ձեռքերում120: Ժա-
մանակակից տնտեսությունում առաջացել է նոր մասնագիտական 
խումբ՝ տեղեկատվական աշխատակիցներ, որոնցով էլ մեծապես 

                                                      
118 Добрынин А., И. Дятлов С. А., Цыренова Е. Д., Человеческий капитал в 

транзитивой экономике, Санкт-Петербург, “Наука”, 1999, стр.15. 
119 Бергер П., Лукман Т., Социальное конструрирование реальности, Трактат по со-

циологии знания, М., “Медиум”, 1995, стр. 323. 
120 Стоуньер Т., Информационное богатство: профиль постиндустриальной 

экономики. Новая технократическая волна на западе., М., “Прогресс”, 1986, стр. 
397-398. 

պայմանավորված է այս կամ այն ապրանքի արտադրության և 
սպառման հաջողությունը: Է. Տոֆլերի կարծիքով՝ աշխատողի նոր 
տիպն աչքի է ընկնում հնարամտությամբ և բարձր մասնագիտական 
որակավորմամբ, տիրապետում է տեղեկությունների մեծ պաշարի, 
աչքի է ընկնում վարպետությամբ, անկախությամբ, բարեկրթու-
թյամբ, չի սիրում միապաղաղություն ու գերադասում է աշխատան-
քին մոտենալ ստեղծագործաբար և իր գործը կատարել այնպես, ինչ-
պես ինքն է հարկ համարում: Նա ուզում է ունենալ խոսքի և գործի 
ազատություն: Նա հարմարվել է անորոշության բարձր մակարդակին 
և ճկուն է իր գործունեության մեջ121: Եվ բնական է, որ այդ պայման-
ներում վերաիմաստավորվում է նաև նրա դերը տնտեսության մեջ, 
փոփոխվում արտադրական ունակությունների դրսևորման ձևը: Հետ-
արդյունաբերական տնտեսության մեջ մարդու մտավոր, ստեղծագոր-
ծական ունակություններն իրենց ամբողջության մեջ արտացոլող 
տնտեսական կատեգորիա է մարդկային կապիտալը: Այսինքն՝ մար-
դը, որպես արտադրության անձնային գործոն, այլևս չի ընկալվում 
որպես ֆիզիկական կապիտալի «կցորդ», այլ համարվում է արտա-
դրության վճռորոշ գործոն: Եվ ինչպես Յ. Թյունեն է ասել. «Մարդ-
կանց ազատությունն ու արժանապատվությունն առավել ապահով-
ված կլինեին, եթե նրանք հանդես գային որպես կապիտալի մասին 
օրենքի սուբյեկտներ»122: 

Որպես կապիտալ՝ մարդկային ունակությունների ընկալումը 
նպաստում է նաև սոցիալական գործընկերության արդիական մոդել-
ների, աշխատանքի վարձատրության նոր համակարգերի ձևավոր-
մանը, որոնք կլինեն առավել «մարդակենտրոն»: 

Այս համատեքստում «աշխատուժ» և «աշխատանք» եզրույթներն 
այլևս ամբողջությամբ չեն արտացոլում տնտեսական հարաբերու-
թյունների բոլոր կողմերը: Դրանք, կարծես թե, «նսեմացնում են» 
մարդու դերը տնտեսության մեջ: «Մարդկային կապիտալ» եզրույթն 
առավել համարժեք է նոր ստեղծված տնտեսական իրականությանը: 

 
 

                                                      
121 Тоффлер А., Будущее труда: технократическая волна на западе, М., “Прогресс”, 

1986, стр. 255. 
122 https://creativeconomy.ru/wp-content/uploads/2011/04/Koritsky-2010.pdf. 

https://creativeconomy.ru/wp-content/uploads/2011/04/Koritsky-2010.pdf

2.3. Մարդկային կապիտալում ներդրումների 
արդյունավետության գնահատման ցուցանիշների 

համակարգը 
 
Մարդկային կապիտալում ներդրումներն ուղղված են առողջու-

թյան, կրթության, շարժունության, տեղեկատվության և այլ ակտիվ-
ների զարգացմանը, ու շատ կարևոր է դրանց արդյունավետության 
գնահատումը: Այս հարցը տեսական ու կիրառական հետազոտու-
թյունների լայն դաշտ է ստեղծում աշխարհի տարբեր երկրներում: 

Տնտեսական արդյունավետության հիմնախնդիրը ներառում է հա-
սարակական վերարտադրության տարբեր կողմերը: Եվ հենց դա է 
պատճառը, որ գոյություն ունեն մարդկային կապիտալում ներդրում-
ների քանակական գնահատման և դրանց արդյունավետության 
չափման բազմաթիվ մոտեցումներ: Մարդկային կապիտալի տեսու-
թյունն աշխատանքի արտադրողականության, տնտեսական արդյու-
նավետության գնահատման նոր մոտեցումների մշակման լայն հնա-
րավորություն է ընձեռում: Նախևառաջ, հնարավոր է դառնում ար-
դյունավետության ընդհանրական ցուցանիշի ընդհանուր գործոնային 
արտադրողականության հաշվարկումը: Նախկինում նման գնահա-
տումները տեսական բնույթ էին կրում, իսկ գործնականում առկա էր 
մեթոդաբանական բարդություն՝ կապված աշխատանքի և կապիտա-
լի ծախսերի համադրելիության ապահովման հետ: Աշխատանքի 
ծախսերը չափվում էին ըստ ընթացիկ ծախսերի (աշխատավարձի 
տարեկան ֆոնդ), իսկ կապիտալի ծախսերը` ըստ կուտակված պա-
շարների (կապիտալի ծավալ): Զբաղվածների թիվը, որպես պաշարի 
ցուցանիշ, անօգուտ էր, քանի որ հաշվի չէր առնում աշխատողների 
որակական անհամասեռությունը և արտահայտվում էր բնաիրային 
մեծություններով, ինչը թույլ չէր տալիս այն համադրել կապիտալի 
արժեքային մեծության հետ: Մինչդեռ մարդկային կապիտալի տեսու-
թյունն աշխատանքի (աշխատուժի) տնտեսական գնահատականը 
տեղափոխում է «կապիտալ» հիմքի վրա՝ հնարավորություն ընձեռե-
լով մեկ ցուցանիշի մեջ ագրեգացնելու աշխատանքի և կապիտալի 
ծախսերը: Սակայն, գործնականում ընդհանուր գործոնային արտա-
դրողականությունն հաշվարկելն այդքան էլ հեշտ չէ: Դրա համար 

անհրաժեշտ են վիճակագրական տվյալների լայն բազա և բարդ 
տնտեսամաթեմատիկական մոդելի կառուցում: 

ԱՄՆ-ի տնտեսության առումով, նման հաշվարկներ է իրականաց-
րել Ջ. Քենդրիկը123: Մարդկային կապիտալի արդյունավետության 
մասնակի ցուցանիշ է համարվել արտադրության գիտատարության 
մակարդակը (ՄԿմա), որը հաշվարկվում է կրթության ֆոնդը (ինտե-
լեկտուալ կապիտալը) հարաբերելով ՀՆԱ-ին: Այս ցուցանիշը ցույց է 
տալիս, թե արտադրված արտադրանքի արժեքի մեկ միավորի կազ-
մում որքան է կրթության ֆոնդը. 

 

 
Տ. Շուլցի մեթոդաբանության համաձայն` կրթության ընդհանուր 

ֆոնդի արժեքը հավասար է կրթության յուրաքանչյուր մակարդակի 
տարեկան արժեքի (ներառյալ բաց թողնված հնարավորությունների 
ծախսերը) և կրթության մարդ-տարիների (որ կուտակել է երկրի 
բնակչությունը այս կամ այն ժամանակահատվածում) արտադրյալին: 
Ջ. Քենդրիկը ԿՖ արժեքը հաշվարկել էր որոշակի, հատուկ մշակված 
համաթվերի օգնությամբ՝ հաշվի առնելով գիտելիքի և հմտություննե-
րի ամորտիզացիան: Ակնհայտ է, որ զարգացած երկրներում այս ցու-
ցանիշը բավական բարձր է` համեմատած «երրորդ աշխարհի» 
երկրների հետ, բայց այն ունի մեկ թերություն. թույլ չի տալիս հաշ-
վարկել կուտակած արտադրական փորձը: 

Մարդկային կապիտալի օգտագործման արդյունավետության 
գնահատման համար օգտագործվում են մի շարք այլ ցուցանիշներ 
ևս: Այսպես՝ կրթության տնտեսական արդյունավետության գնահատ-
ման պարագայում անհրաժեշտ է համեմատել կրթության ձեռքբեր-
ման ուղղությամբ կատարված ծախսերը և կրթությունից ստացած 
օգուտները: Կրթության ուղղությամբ կատարված ծախսերը բաղկա-
ցած են հետևյալ տարրերից. 
 կրթության ձեռքբերման ուղղակի ծախսեր (ծնողներ կամ ուսու-

ցանվող), 
 պայմանական (անուղղակի) ծախսեր կամ, այլ կերպ ասած, 

բաց թողնված եկամուտներ, 

                                                      
123 Кендрик Д., Совокупный капитал США и его формирование, М., “Прогресс”, 1978. 

 պետության ուղղակի ծախսեր` միտված կրթության բնագավա-
ռին, 

 պետության պայմանական (անուղղակի) ծախսեր, երբ վերջինս 
հարկեր է կորցնում աշխատողի արտադրությունից կտրվելու 
պատճառով (ուսման ընթացքում): 

«Բաց թողնված եկամուտների» տեսությունն առաջ է քաշել Թ. 
Շուլցը՝ XX դարի 60-ական թթ.-ին: Տարբեր երկրներում «բաց 
թողնված եկամուտների» մեծությունը կազմում է կրթության վրա կա-
տարվող ընդհանուր ծախսերի 40-70%-ը: ԱՄՆ-ում այդ ցուցանիշը 
50-60%-ի սահմաններում է: 

Կրթության տնտեսական ցուցանիշները լինում են բնաիրային և 
արժեքային, ուղղակի և անուղղակի: Որպես կանոն, որքան ավելի 
կրթված է մարդը, այնքան ավելի բարձր աշխատավարձ է նա ստա-
նում, հեղինակավոր աշխատանքի է հավակնում և դյուրությամբ է 
հարմարվում ԳՏՀ պահանջներին: 

Առանձնացվում են նաև կրթության մասնավոր օգուտներ և 
կրթության հասարակական օգուտներ հասկացությունները: Դրան-
ցից առաջինն անհատի և նրա ընտանիքի դրամական ու ոչ դրամա-
կան, իսկ երկրորդն այլ անձանց կամ ամբողջ հասարակության 
ստացած օգուտներն են: Արտաքին (հասարակական, էքստերնալ) 
օգուտները կրթությունից ստացվող սոցիալական հատույցն է. բնակ-
չության կրթական և մշակութային մակարդակի բարձրացման ար-
դյունքում հանցագործությունների քանակի կրճատում, սոցիալական 
ակտիվության աճ, երեխաների համար ավելի լավ կրթության և դաս-
տիարակության ապահովում: 

Այդուհանդերձ, այդ բոլոր արտաքին էֆեկտները չեն կարող քա-
նակապես արտահայտվել, ուստի կրթության տնտեսական հատույցի 
հիմնական ձևը, որ կիրառվում է վերլուծությունների ժամանակ, դրա-
մական էֆեկտն է (աշխատավարձի բարձրացում՝ կրթական և մաս-
նագիտական որակավորման մակարդակի բարձրացման արդյուն-
քում): Աշխատողի ընդհանուր և մասնագիտական կրթությունը հան-
գեցնում է աշխատանքի արտադրողականության, հետևաբար` եկա-
մտի աճին: Կրթության տնտեսական արդյունավետությունը հաշ-
վարկվում է ըստ կրթությունից ստացված ուղղակի օգուտների և այդ 
կրթության ձեռքբերման վրա կատարված ծախսերի հարաբերակցու-

թյան: Ըստ ձևի` կրթության տնտեսական արդյունավետության գնա-
հատումը նման է շահույթի նորմայի գնահատմանը: 

Կրթության ձեռքբերման համար կատարված ներդրումները ձևա-
վորում են աշխատողի մարդկային կապիտալը՝ որոշ ժամանակ անց 
ապահովելով եկամտի հոսք: 

Կրթության ձեռքբերման համար կատարված ծախսերի և եկա-
մուտների հաշվարկումից հետո համեմատվում են ծախսերն ու եկա-
մուտների դիսկոնտավորված մեծությունները: Եկամուտների և ծախ-
սերի դիսկոնտավորված մեծությունների միջև եղած տարբերությունը 
ցույց է տալիս կրթության ձեռքբերման զուտ բերված արժեքը (NPV – 
Net Present Value)՝ հաշվարկվելով հետևյալ կերպ. 

, 
որտեղ 

NPV – զուտ բերված արժեքն է, 
Bt –  կրթությունից ստացվող եկամուտն է t ժամանակաշրջանում, 
Ct –  կրթության ձեռքբերման ծախսերն են t ժամանակահատվածի 

պահին, 
n - տարիների քանակն է, 
i – տոկոսի նորման է (տասնորդական նիշերով): 
Այստեղ պետք է շեշտել, որ կյանքի ընթացքում վաստակած գու-

մարի բերված արժեքն էականորեն կախված է դիսկոնտավորման 
նորմայի մեծությունից: Դիսկոնտավորման ճիշտ նորմայի ընտրու-
թյունը շատ աշխատատար գործընթաց է: 

Գոյություն ունեն կրթության հատույցի նորմայի հաշվարկման 
տարբեր մեթոդներ, որոնցից ամենատարածվածը հետևյալն է. ժա-
մանակահատվածի համար 0-ից հաշվարկվում են զուտ օգուտները, 
իսկ հետո որոշվում դիսկոնտի այնպիսի նորմա, որի դեպքում զուտ 
բերված օգուտները հավասարվում են 0-ի: Դա ստացել է եկամտաբե-
րության ներքին նորմա անվանումը: 

Եկամտաբերության ներքին նորման տոկոսի այնպիսի նորմա է, 
որի դեպքում ակնկալվող օգուտների բերված արժեքը հավասար է 
ծախսերի բերված արժեքին. 

, 
որտեղ 

r – եկամտաբերության ներքին նորման է (որքան բարձր է r-ը, 
այնքան շահավետ են կրթության համար կատարվող ներդ-
րումները): 

Եկամտաբերության ներքին նորմայի ցուցանիշը կենտրոնական 
տեղ է զբաղեցնում մարդկային կապիտալի տեսության մեջ: Այն կա-
ռուցվում է շահույթի նորմայի ցուցանիշի նման՝ թույլ տալով համա-
դրել մարդկային կապիտալից ստացվող հատույցը ֆիզիկական կա-
պիտալից ստացվող հատույցի հետ: Ի տարբերություն ընթացիկ ար-
դյունավետության ցուցանիշի, որը բնութագրում է արդյունավետու-
թյունը ժամանակի որոշակի պահի, եկամտաբերության ներքին նոր-
ման նախատեսված է բարիքի հետգնման չափման համար` ծառայու-
թյան ողջ ժամանակահատվածում: 

Հասարակության տեսանկյունից, կրթության համար կատարված 
ծախսերն ու դրանից ստացվող եկամուտները չեն համընկնում որո-
շակի անհատների կատարած ծախսերի և ստացած եկամուտների 
հանրագումարի հետ: Ուղղակի անհատական ծախսերի հետ մեկ-
տեղ, անհրաժեշտ է հաշվի առնել նաև այլ աղբյուրներից կատարված 
ծախսերը: Անհատական բաց թողնված եկամուտը տվյալ դեպքում, 
հասարակության տեսանկյունից, մեկնաբանվում է որպես չթողարկ-
ված ապրանքների և ծառայությունների արժեք և չստացված եկա-
մտային հարկ: 

Ընդհանրապես, տարբերում են մարդկային կապիտալի մասնա-
վոր և հասարակական հատույցի նորմաներ: Հատույցի մասնավոր 
նորման ցույց է տալիս որոշակի անհատի ստացած եկամուտների և 
կատարած ծախսերի հարաբերակցությունը: Հատույցի հասարակա-
կան նորման ամբողջ հասարակության կատարած ծախսերի և ստա-
ցած եկամուտների հարաբերակցությունն է: 

Հատույցի հասարակական նորմայի հաշվարկման ժամանակ աշ-
խատավարձի հավելաճը, որ կրթության բարձրացման հաշվին է, նե-
րառում է ուղղակի հարկերը, իսկ կրթության ծախսերն ընդգրկում են 
ընտանիքի և պետության ծախսերը` միտված մարդկային կապիտալի 
ձևավորմանը: Հատույցի մասնավոր նորման հաշվարկելիս նկատի է 

առնվում աշխատավարձի հավելաճը կրթության արդյունքում՝ առանց 
ուղղակի հարկերի, իսկ կրթության ծախսերը ներառում են միայն սո-
վորողի կամ/և նրա ընտանիքի կատարած ու բաց թողնված հնարա-
վորությունների ծախսերը: 

Եկամտաբերության ներքին նորմայի հաշվարկման ժամանակ 
հաշվի է առնվում այն հանգամանքը, որ կրթական բարձր մակար-
դակ ունեցողների աշխատավարձը գերազանցում է կրթական ցածր 
մակարդակ ունեցողների աշխատավարձը: Կարելի է առանձնացնել 
այդ օրինաչափության մի քանի բնութագրական գծեր. 
 գոյություն ունի ուժեղ կոռելյացիոն կապ կրթության և եկամտի 

մեծության միջև, և այդ կապը չի խախտվում, 
 տարիքի հետ եկամուտն աճում է` հասնելով գագաթնակետին, 

իսկ հետո` աննշան նվազում կամ մնում նույն մակարդակում՝ 
մինչև աշխատողի կենսաթոշակի անցնելը, 

 տարիքից կախված՝ եկամտի աճի առավել բարձր տեմպ է 
նկատվում կրթական բարձր մակարդակ ունեցողների խմբում,  

 որքան բարձր է անհատի կրթական մակարդակը, այնքան 
ավելի ուշ տարիքում է գրանցվում եկամտի առավելագույն մա-
կարդակ124: 

ԱՄՆ-ում կրթության հասարակական հատույցի նորման հաշ-
վարկվում է՝ սկսած 1939 թ.-ից, երբ իրականացվեց բնակչության 
մարդահամար, իսկ մասնավոր հատույցի նորման՝ սկսած 1970 թ.-ից: 
Այսպես, օրինակ, 1970-ական թթ.-ին երկրում մասնավոր հատույցի 
նորման միջնակարգ կրթության առումով 11-15 էր, բարձրագույն 
կրթության առումով` 5-9125: 

Տարբեր ժամանակահատվածներում ԱՄՆ-ի կրթության հատույցի 
նորմաները հաշվարկել են տնտեսագետներ Բեքերը, Ջ. Մինսերը, Դ. 
Ուիթմերը, Ռ. Ֆրիմերը, Թ. Շուլցը և այլք: Կրթության մասնավոր 
նորմաների հաշարկման գործում մեծ ներդրում ունի Գ. Պսախորո-
պուլուսը, որի առաջարկած մեթոդաբանությունը միջազգային համե-
մատությունների լայն հնարավորություն է տալիս: 

                                                      
124 Psacharopoulos G., Woodhall M. Education for Development. An analisis of investment 

choices. N.Y., 1991, p. 40. 
125 Psacharopoulos G., Returns to Education: An Updated International Comparison. 

Comparative Education. 1981. 17(3), p. 335. 

XX դարի 60-70-ական թթ.-ին բարձրագույն կրթության հատույցի 
նորմաները զարգացած երկրների մեծ մասում կայուն են եղել՝ տա-
տանվելով 10-15-ի սահմաններում: Դրանք նվազել են 70-ական թթ.-ի 
կեսին` հասնելով 5-8-ի և պահպանվել նշված սահմաններում մինչև 
80-ական թթ.-ները: Սկսած 80-ական թթ.-ի վերջից՝ այդ ցուցանիշ-
ներն աննշան չափով աճել են: Հատույցի նորմայի անկումը որոշ 
տնտեսագետներ մեկնաբանել են որպես մարդկային կապիտալում 
ներդրումների գերաճի հետևանք՝ առաջարկելով կրճատել դրանց 
չափը: Սակայն, պետությունը շարունակել է ներդրումներն ընդլայ-
նել126: 

Գ. Պսախորոպուլուսը և Մ. Վուդհոլը, բազմաթիվ հետազոտու-
թյունների արդյունքում համադրելով տարբեր երկրներում մարդկա-
յին կապիտալի մասնավոր և հասարակական հասույթի նորմաները, 
առանձնացրին հետևյալ օրինաչափությունները.127 

1. կրթության հասարակական հատույցի նորմաները միշտ փոքր 
են մասնավոր հատույցի նորմաներից, 

2. տարրական կրթության մեջ կատարվող ներդրումների մասնա-
վոր և սոցիալական հատույցի նորմաները գերազանցում են 
միջնակարգ և բարձրագույն կրթության մասնավոր և սոցիա-
լական հատույցի նորմաները, 

3. զարգացող երկրներում մասնավոր և հասարակական հատույ-
ցի նորմաներն ավելի բարձր են զարգացած երկրների հատույ-
ցի նորմայից, 

4. զարգացող երկրներում կրթության հատույցի նորման ավելի 
բարձր է ֆիզիկական կապիտալի հատույցի նորմաներից:  

Լոնդոնի տնտեսագիտական դպրոցի տնտեսական ցուցանիշների 
կենտրոնի համար հետազոտություններ իրականացնող գիտնական-
ներ Ռ. Լայարդը, Կ. Մեյհյուն և Գ. Օուենը, վերլուծելով կրթության 
տարբեր մակարդակների մասնավոր և սոցիալական հատույցի նոր-
մաները, հանգել են այն եզրակացության, որ. 
 ներդրումների ավելացմանը զուգընթաց, կրթության հատույցի 

նորմաները նվազում են, 
                                                      
126 Psacharopoulos G., Woodhall M. Education for Development. An analisis of investment 

choices. N.Y., 1991. 
127 Psacharopoulos G., Woodhall M., Education for Development. An analysis of 

investment choices, Oxford University Press, 1985, p. 3-329. 

 սոցիալական հատույցի նորման միշտ ավելի բարձր է, քան 
մասնավոր հատույցինը:  

Փաստորեն, նշվածը հակասում էր Ջ. Պսախորոպուլոսի ստացած 
արդյունքներին: Դ. Մեթքաֆը և Ռ. Լայարդը դա մեկնաբանում էին 
հետևյալ կերպ. 

1. բարձր որակավորում ունեցող աշխատողների թվաքանակի 
աճն ապահովում է մեծ օգուտներ ողջ տնտեսության կտրվածքով, 
քանի որ բարձր որակավորված աշխատողների առաջարկի ավելցու-
կը նպաստում է վերջինիս գնի նվազմանը. հետևապես՝ մասնավոր 
հատույցը կնվազի, իսկ հասարակականը՝ կաճի, 

2. ասիմետրիկ տեղեկատվության պատճառով սովորողները թե-
րագնահատում են ապագայում բարձր եկամուտների ստացման հնա-
րավորությունները և գործնականում՝ սկզբնական շրջանում, համա-
ձայնում են աշխատել ցածր վարձատրությամբ, 

3. եկամտահարկը, առավել ևս՝ աճող, նվազեցնում է մասնավոր 
հատույցի նորման, 

4. քանի որ գործազուրկ դառնալու մեծ հավանականություն ունեն 
ցածր որակավորում ունեցող աշխատողները, ուստի կրթության սո-
ցիալական հատույցն ավելի բարձր է, քան մասնավորը. բանն այն է, 
որ կրթության համար կատարված ծախսերի (հասարակության 
մասշտաբով) այլընտրանքային արժեքն ավելի փոքր է, քան առան-
ձին անհատների ուսման այլընտրանքային ծախսերը, 

5. եթե աշխատանքի շուկայում կազմակերպությունները մոնոպ-
սոն դիրքում են, ապա նրանք հնարավորություն ունեն և նաև նրանց 
ձեռնտու է ֆինանսավորել իրենց աշխատողների ուսուցումը, բայց 
այդ ֆինանսավորման ծավալները, իհարկե, փոքր են հավասարակ-
շռված մակարդակից (հասարակության տեսանկյունից)128: 

Նմանատիպ ուսումնասիրություններ են իրականացրել ամերիկա-
ցի տնտեսագետներ Լ. Լեսլին և Պ. Բրինքմանը՝ ԱՄՆ-ում 1980-ական 
թթ. երկրորդ կեսին: Նրանք հանգել են հետևյալ եզրակացություննե-
րին. նախևառաջ, մասնավոր հատույցի նորման բակալավրի աստի-
ճան ունեցողի համար հավասար է 11.8-13.4%-ի, մագիստրոսի աստի-

                                                      
128 Layard R., Mayhew K., Owen G., Britain's Training Deficit: The Centre for Economic 

Performanse Report, 1994, Layard R., Metcalf D., Nickell., The Effect of Collective 
Bargaining on Wages. British Journal of Industrial Relations, 16(3), 1978, p. 287-302.  

ճան ունեցողի համար` 7.2%-ի, հետբուհական կրթության համար՝ 
6.6%-ի129, բարձրագույն կրթության տնտեսական արդյունավետու-
թյունը բավական բարձր է և ունի աճման միտում, բարձր է նաև 
բարձրագույն կրթության սոցիալական հատույցի նորման: Բարձրա-
գույն կրթության ուղղությամբ կատարված պետական ծախսերի հա-
տույցի նորման նույնպես բարձր է՝ 11.6-12.1%: Ըստ էության, նշված 
հետազոտության արդյունքները վկայում են, որ մասնավոր և սոցիա-
լական հատույցի նորմաները հավասար են:  

Ամփոփելով վերը ներկայացվածը՝ կարող ենք ասել, որ մասնա-
վոր և սոցիալական հատույցի նորմաները տարբեր երկրներում տար-
բեր են` կախված տնտեսական, սոցիալական, պատմական և այլ 
առանձնահատկություններից: 

 
 

2.4. Մարդկային կապիտալում ներդրումների 
տնտեսական արդյունավետության վերլուծության 

մեթոդները 
 
Նախագծային վերլուծությունը (Project analis), ընդհանուր առ-

մամբ, թույլ է տալիս համակարգված ձևով գնահատել ներդրումային 
նախագծերի ֆինանսական, տնտեսական և այլ առավելությունները: 
Համաձայն ՄԱԿ-ի արդյունաբերական զարգացման կազմակերպու-
թյան (UNIDO) մեթոդաբանության՝ առանձնացվում է ներդրումային 
նախագծերի նախապատրաստման և դրանց վերաբերյալ որոշում-
ների կայացման 4 փուլ: Դրանք են. 
 ներդրումային հայեցակարգերի ուսումնասիրություն, 
 նախագծի նախապատրաստում, 
 նախագծի վերջնական ձևակերպում և դրա տեխնիկական-

տնտեսական և ֆինանսական պիտանիության գնահատում, 
 նախագծի վերջնական քննարկում և որոշման կայացում: 
Նախագծային վերլուծության իրականացման ժամանակ պետք է 

առաջադրել և լուծել հետևյալ խնդիրները. 
1. ո՞րն է նախագծի նպատակը, 

                                                      
129 Leslie L., Brinkman P., The Economic Value of Higher Education//ACE, Macmillan 

Publishing Company, N. Y., 1988, p. 288. 

2. այլընտրանքային նախագծերի համեմատական վերլուծության 
համար ո՞ր եղանակը կարելի է օգտագործել որոշակի դեպքում, 

3. ի՞նչ մեթոդով և ո՞ր ժամանակահատվածի համար են գնա-
հատվում եկամուտներն ու ծախսերը, 

4. ի՞նչ չափանիշներ են կիրառվում նախագծի հաստատման կամ 
մերժման վերաբերյալ որոշում ընդունելիս:130 

Նախագծային վերլուծության կարևոր խնդիրը նախագծի գնահա-
տումն է առկա սահմանափակումների (տեխնիկական, ֆինանսական, 
տնտեսական, բնապահպանական և այլն) հաշվառմամբ: Արդյունքում 
ստանում ենք պատասխան` իրագործելի՞ է, արդյոք, այդ նախագիծն 
առկա սահմանափակումների պարագայում: Վերջնական փուլում 
պարզվում է նախագծի իրականացումից ակնկալվող դրական ար-
դյունքների և այլընտրանքային նախագծերից ակնկալվող արդյունք-
ների հարաբերակցությունը: 

Մարդկային կապիտալում ներդրումների արդյունավետությունը 
բնութագրող չափանիշների ընտրությունը բավական բարդ խնդիր է: 
Որոշ դեպքերում, որոշակի սահմանափակումների առկայության պայ-
մաններում ձեռնտու է մեկ չափանիշ, որևէ այլ դեպքում` մեկ այլ: 
Մարդկային կապիտալում ներդրումների արդյունավետության ավան-
դական չափանիշները բավական հանգամանորեն քննարկված են 
տարբեր աշխատություններում: 

Ավանդաբար, տնտեսագիտական գրականության մեջ օգտագործ-
վում են մարդկային կապիտալում ներդրումների արդյունավետու-
թյան հետևյալ ցուցանիշները. 

1. եկամուտների և ծախսերի միջև եղած հարաբերակցության 
մաքսիմալացում, 

2. ներդրումների հետգնման ժամկետ, 
3. զուտ բերված արժեք (NPV-Net Present Value), 
4. եկամուտների և ծախսերի տարբերություն, 
5. սահմանային եկամտի և սահմանային ծախսի հարաբերակցու-

թյուն, 
6. տարեկան զուտ եկամուտ, 
7. եկամտաբերության ներքին նորմա131: 

                                                      
130 Economic Analysis. Project analysis: Training of Trainers Program. EDI of the World 

Bank, 1994, p. 32. 

Որպես օրինակ՝ դիտարկենք երկու կրթական նախագծեր, որոն-
ցից յուրաքանչյուրը նախատեսված է 20 տարվա համար: 

Նախագիծ առաջին: Սկզբնական ծախսերը տարվա համար 200 $ 
են, տարեկան եկամուտը` 50 $: 

Նախագիծ երկրորդ: Սկզբնական ծախսերը տարվա համար 1200 $ 
են, միջին տարեկան եկամուտը` 200$: 

Այս երկու ներդրումային նախագծերից ո՞րն է առավել նախընտ-
րելին: Նախ՝ քննարկենք դրանց հետգնման ժամկետները: Հետ-
գնման ժամկետն ընդհանուր ծախսերի (c) և մշտական սահմանային 
եկամտի (b) հարաբերակցությունն է: Ընդ որում, վերջինս հաշվարկ-
վում է որոշակի ժամանակահատվածի համար (ամիս, տարի): 
Հստակ պայմանների առկայության պարագայում հետգնման ժամկե-
տի հակադարձ ցուցանիշը հավասար է սպասվելիք հասույթի ներքին 
նորմայի գործակցին: Դրա համար անհրաժեշտ է, որ բոլոր ծախսերը 
վերաբերեն սկզբնական ժամանակահատվածին, իսկ եկամուտները 
լինեն կայուն: Այս ցուցանիշը բավական պարզ է, միավորում է եկա-
մուտներն ու ծախսերը, և դրա օգնությամբ տարբեր նախագծեր կա-
րող են գնահատվել համեմատական արդյունավետության տեսան-
կյունից: Իսկ չափանիշն այս դեպքում ամենակարճ հետգնման ժամ-
կետն է: Այսպես՝ առաջին նախագծի հետգնման ժամկետը 4 տարի է 
(200:50), երկրորդինը` 6: Այլ հավասար պայմաններում, համաձայն 
նշված չափանիշի, առաջին տարբերակն ավելի նախընտրելի է: 

Հետգնման չափանիշի ցուցանիշը, սակայն, ունի մի շարք թերու-
թյուններ: Նախ` այն հաշվի չի առնում այն հանգամանքը, որ այլընտ-
րանքային ներդրումային նախագծերի եկամուտներն ու ծախսերը 
բաշխված են ժամանակի մեջ, և հնարավոր է՝ այդ բաշխումը լինի 
անհավասարաչափ: Որպեսզի տարբեր ժամանակահատվածներում 
ստացված եկամուտները և կատարված ծախսերը դառնան համա-
դրելի, անհրաժեշտ է դիսկոնտավորել այդ մեծությունները: Երկրորդ, 
տարբեր նախագծերի բացարձակ զուտ եկամտի մեծությունը տար-
բեր է, իսկ այս ցուցանիշը դա հաշվի չի առնում: Երրորդ, ինչպես 
ակնկալվող հատույցի ներքին նորմայի գործակցի դեպքում, հետ-
գնման չափանիշն առհասարակ չի աշխատում, երբ այլընտրանքա-

                                                                                                                     
131 Hu Teh-Wei, Kaufman Yacob Y., Lee Man Lin, Stromsdorfer Ernst W. Human Capital 

Formation and Manpower Development, The Free Press, N.Y., 1971, p. 159-175. 

յին ներդրումային նախագծերը բացառում են միմյանց: Դիտարկենք 
վերը ներկայացված նախագծերը` նշված սահմանափակումների հաշ-
վառմամբ: Հետգնման չափանիշի կիրառման պարագայում առաջին 
նախագիծը երկրորդի համեմատ գերադասելի է: Ենթադրենք՝ երկու 
նախագծի գործունեության ժամկետը 20 տարի է: Եթե առաջին և 
երկրորդ տարբերակները փոխբացառելի են, և դիսկոնտավորման 
գործակիցը 6 է, ապա երկրորդ նախագծի դիսկոնտավորված զուտ 
ընդհանուր եկամուտներն ավելի բարձր են երկրորդի դեպքում (2292-
1200), ի տարբերություն առաջինի (573-200): Այս պայմաններում ա-
ռաջին նախագծում ներդրում կատարելը ձեռնտու չէ: Այսպիսով՝ հետ-
գնման ժամկետի ցուցանիշը, որպես որոշումների կայացման գոր-
ծիք, ունի լուրջ սահմանափակումներ: Գոյություն ունեն մարդկային 
կապիտալում ներդրումների արդյունավետության գնահատման այլ 
ցուցանիշներ, որոնք վերաբերում են զուտ բերված արժեքին, եկամ-
ուտների և ծախսերի հարաբերակցությանը, ինչպես նաև հատույցի 
ներքին գործակցին, որոնք կարող են ապահովել միևնույն արդյունքը` 
այլընտրանքային ներդրումային տարբերակներին նախապատվու-
թյուն տալու տեսանկյունից: Բայց ակնկալվող ներքին հատույցի նոր-
մայի գործակիցը միշտ չէ, որ հայեցակարգային առումով համարժեք 
է զուտ բերված արժեքի և զուտ ընթացիկ եկամուտների չափանիշնե-
րին: Այդ չափանիշները նույնական արդյունք են ապահովում միայն 
որոշակի պայմաններում. 
 կապիտալի շուկաները կատարյալ մրցակցային են, 
 բոլոր նախագծերն առանձնացված են միմյանցից, չկա փոխ-

կախվածություն, 
 բոլոր զուտ եկամուտները կարող են վերաներդրվել հատույցի 

ներքին գործակցի միևնույն մեծության պարագայում` մինչև 
ամենաերկարաժամկետ նախագծի վերջնաժամկետը: 

Այժմ դիտարկենք զուտ բերված արժեքի ցուցանիշը: Հաշվի առնե-
լով վերը ներկայացված ենթադրությունները և նշված դիսկոնտավոր-
ման տոկոսադրույքը (6%)՝ պետք է երաշխավորել յուրաքանչյուր նա-
խագիծ, որի համար զուտ եկամուտների դիսկոնտային արժեքը մեծ է 
զրոյից: Եթե այլընտրանքային ներդրումային տարբերակներից մե-
կից ավելին ապահովում է զուտ դիսկոնտավորված դրական եկա-
մուտ, ապա պետք է ընդունել զուտ եկամտի ամենամեծ ընթացիկ 
արժեքն ապահովող նախագիծը: Ներկայացնենք ներդրումային նա-

խագիծը բնութագրող մաթեմատիկական հավասարումը. 

 ՛ 
որտեղ 

V0 – զուտ բերված արժեքն է, 
i –դիսկոնտավորման նորման է,  
St - եկամտի գումարն է: 
Այս բանաձևը հաշվի է առնում այն հանգամանքը, որ պարտադիր 

չէ, որ ծախսերը կատարվեն հենց նախագծի սկզբնական ժամանա-
կահատվածում: Եթե ակնկալվում է տոկոսադրույքի փոփոխություն` 
որոշակի պայմանների փոփոխության արդյունքում, ապա այդ ժամա-
նակային կետերում կարող են օգտագործվել տարբեր տոկոսադրույք-
ներ: Վերը ներկայացված օրինակների համար առաջին տարբերակի 
դեպքում. 

i=6%, t=20, bt=50$, ct=200$, 
ինչպես նաև հաշվի առնելով այն ենթադրությունը, որ ծախսերը կա-
տարվել են սկզբնական շրջանում, առաջին նախագծի եկամտի ըն-
թացիկ արժեքը. 

, 
իսկ երկրորդ նախագծի համար կստանանք` V0=1092, bt=200, 
ct=1200: 

Հետևաբար՝ եթե 6-ն օպտիմալ դրույքն է, ապա զուտ տնտեսա-
կան արդյունավետության տեսանկյունից երկրորդ տարբերակն ավե-
լի նախընտրելի է (1092>914): 

Եկամտաբերության ներքին նորման այն տոկոսային ցուցանիշն է, 
որը համեմատվում է կրթության ներդրումներից ստացվող հասարա-
կական կամ մասնավոր հատույցի գործակցի հետ: Եկամտաբերու-
թյան ներքին նորման տոկոսադրույք է, որի դեպքում ծախսերի դիս-
կոնտավորված արժեքը հավասար է եկամուտների դիսկոնտավոր-
ված արժեքին. 

, 
որտեղ 

r – եկամտի ներքին նորման է, 

b – որոշակի ժամանակահատվածում եկամտի մեծությունն է, 
c – որոշակի ժամանակահատվածում ծախսերի մեծությունն է: 
 Ձևափոխելով կստանանք. 

, 
որտեղ 

r – եկամտաբերության ներքին նորման է, 
c – միջին ծախսերն են՝ որոշակի ժամանակահատվածում: 
Եթե փորձենք իրականացնել մարդկային կապիտալում ներդրում-

ների արդյունավետության չափանիշների համեմատական վերլուծու-
թյուն, ապա կտեսնենք, որ առաջանում են մի շարք խնդիրներ: 
Տնտեսագիտական գրականության մեջ առավել լայն տարածում 
ունեն ընթացիկ արժեքի և եկամտաբերության ներքին նորմայի չա-
փանիշները՝ ի տարբերություն վերոնշյալ ցուցանիշների: Եթե երկու 
ներդրումային նախագծերը փոխբացառելի են, ապա եկամտի նոր-
մայի ցուցանիշը կիրառելի չէ: Փոխկապակցված նախագծերի դեպ-
քում հնարավոր է ներդրումներ իրականացնել այն նախագծում, որն 
ունի ավելի մեծ եկամտաբերության նորմա, բայց ցածր ընթացիկ ար-
ժեք՝ այլընտրանքային նախագծի համեմատ: Այսպես՝ եթե անհատի 
տեսանկյունից դիտարկենք այլընտրանքային ներդրումային տարբե-
րակների միջև ընտրության կառուցակարգը, ապա կտեսնենք, որ 
երբ վերջինս որոշում է ընդունում ձեռք բերելու որոշակի մասնագի-
տություն, ապա նա բացառում է այլ մասնագիտության ձեռքբերումը՝ 
նույն ժամանակահատվածում: Ըստ էության, անհատը որոշակի ժա-
մանակահատվածում կարող է ձեռք բերել միայն մեկ մասնագիտու-
թյուն, ուստի մարդկային կապիտալում կրթական բնույթի ներդրում-
ները, ընդհանուր առմամբ, փոխբացառելի են:  

Զուտ բերված արժեքի չափանիշի գործնական կիրառումը հաճախ 
անհնարին է դառնում, երբ անհատի՝ կրթական ներդրումներ իրա-
կանացնելու ձգտումները բախվում են բյուջետային սահմանափա-
կումների: Նման պարագայում անհատն ընտրություն է կատարում՝ ոչ 
թե հիմնվելով զուտ բերված արժեքի մեծության, այլ իր ունեցած ներ-
դրումային հնարավորությունների վրա: 

Ընդհանրացնելով պետք է նշել, որ մարդկային կապիտալում կա-
տարվող ներդրումների արդյունավետության գնահատման կատար-

յալ չափանիշներ գոյություն չունեն: Յուրաքանչյուր չափանիշի ընտ-
րություն պետք է համահունչ լինի հետազոտության նպատակին: 
Թվարկված մոտեցումներից զատ, տնտեսագիտական գրականու-
թյան մեջ զարգանում են նաև մարդկային կապիտալում կատարված 
ներդրումների արդյունավետության գնահատման ոչ ավանդական 
մոտեցումները: Սակայն, անկախ համապատասխան ներդրումների 
արդյունավետության գնահատման մեթոդներից, հարկ է ընդգծել, որ 
մարդկային կապիտալում կատարվող ներդրումներից ստացվող հա-
սարակական հատույցը գերազանցում է կապիտալի այլ տեսակնե-
րում կատարվող ներդրումներից ստացվող հատույցը, և այս առու-
մով, մարդկային կապիտալում կատարվող ներդրումները չունեն այլ-
ընտրանք: Արտադրության գործոններից միայն մարդկային կապի-
տալն է օժտված աճող հատույց ապահովելու ունակությամբ: Դրա 
պատճառներից է նաև այն, որ, ի տարբերություն կապիտալի այլ տե-
սակների, մարդկային կապիտալում կատարվող ներդրումներն ապա-
հովում են մեծածավալ արտաքին դրական էֆեկտներ, որոնք նպաս-
տում են ոչ միայն տնտեսական աճի քանակական ցուցանիշների մե-
ծացմանը, այլև որակական ցուցանիշների կատարելագործմանը: 

ԳԼՈՒԽ 3 
ՄԱՐԴԿԱՅԻՆ ԿԱՊԻՏԱԼԸ 
ՈՐՊԵՍ ՏՆՏԵՍԱԿԱՆ ԱՃԻ ԳՈՐԾՈՆ 

 
3.1. Մարդկային կապիտալի 

արտացոլվածությունը տնտեսական աճի 
ժամանակակից տեսություններում  
և մոդելներում 

 
Տնտեսական աճը, ավանդաբար, յուրաքանչյուր պետության սոցի-

ալ-տնտեսական քաղաքականության հիմնական նպատակներից 
մեկն է, քանի որ ակնկալվում է, որ ապրանքների և ծառայություննե-
րի թողարկման ծավալների ավելացումը կհանգեցնի բնակչության 
եկամուտների մեծացմանը, կենսամակարդակի բարձրացմանն ու աղ-
քատության կրճատմանը: 

Միայն XX դարի վերջին, երբ որպես մարդկային զարգացման հա-
յեցակարգային գերակայություններ ընդունվեցին անհատի համակող-
մանի զարգացման, ինչպես նաև ընտրության հնարավորությունների 
ընդլայնումն ու ազատությունների մեծացումը, լուրջ քննարկումներ 
սկսվեցին նաև տնտեսական աճի և մարդկային զարգացման միջև 
գոյություն ունեցող փոխկապվածության վերաբերյալ: Մարդկային 
զարգացման կարևոր նախապայմաններից է կայուն տնտեսական 
աճը: Սակայն, վերջին տասնամյակների սոցիալ-տնտեսական զար-
գացման համաշխարհային փորձը վկայում է, որ ոչ միշտ է տնտեսա-
կան աճը զուգորդվում մարդկային զարգացման մակարդակի բարձ-
րացման հետ: Շատ երկրներում տնտեսական աճն ուղեկցվում է բնակ-
չության եկամտային անհավասարության խորացմամբ, աղքատու-
թյամբ, արտագաղթի աճով, բնակչության մեծ մասի զարգացման հնա-
րավորությունների և ազատությունների լուրջ սահմանափակմամբ:  

Տնտեսական աճի տեմպն առավելապես քանակական ցուցանիշ 
է, որի չափման հիմնական ցուցիչը մեկ շնչին ընկնող ՀՆԱ-ն է: Որ-
քան բարձր է տնտեսական աճի տեմպը, այնքան մեծ են երկրի սոցի-
ալ-տնտեսական զարգացման հնարավորությունները: Մարդկային 
զարգացման հայեցակարգի տեսանկյունից, որպես տնտեսական 
աճի ցուցանիշ պետք է ընդունել ոչ միայն երկրում արտադրված ապ-

րանքների և ծառայությունների քանակը, այլև բնակչության կյանքի 
որակը: Եկամուտների աճից զատ, բնակչության կյանքի որակի կա-
րևորագույն ցուցանիշներն են կրթական մակարդակը, առողջական 
վիճակը, աղքատության կրճատման տեմպերը, շրջակա միջավայրի 
պահպանումն ու բարելավումը, հավասար հնարավորությունների 
ապահովումը, սոցիալական արդարությունը: Եվ այս առումով, շատ 
կարևոր է պարզել յուրաքանչյուր երկրի տնտեսական աճի բնույթն ու 
տիպը և այն, թե որքանով է տնտեսական աճը նպաստում եկամուտ-
ների հավասարաչափ աճին, սոցիալ-տնտեսական կայունության 
ապահովմանը և մարդու հնարավորությունների մեծացմանը: Ըստ 
էության, նշված հիմնախնդիրները հնարավոր է լուծել միայն «որակ-
յալ» տնտեսական աճի պայմաններում: Մարդկային զարգացման 
համատեքստում «որակյալ» տնտեսական աճն ապահովում է մարդու 
առաջանցիկ, բազմակողմանի զարգացումը: 

Առանձնացվում են տնտեսական աճի որակի հետևյալ չափանիշ-
ները. 

1.  լրիվ զբաղվածություն, 
2.  գոյամիջոցների առկայության երաշխիք,  
3.  եկամտի և ռեսուրսների արդարացի բաշխում, 
4. սոցիալական համերաշխություն և համագործակցություն, 
5.  ազատության երաշխիքներ և ժողովրդավարություն, 
6. շարունակական կայուն աճի պայմանների առկայություն: 
Նշված չափանիշներին համապատասխանության դեպքում տնտե-

սական աճը համարվում է որակյալ և համահունչ մարդկային զար-
գացման նպատակներին: Սակայն, գործնականում, միշտ չէ, որ ար-
ձանագրվում է նման աճ: Եթե տնտեսական աճի բարձր տեմպերը 
չեն ուղեկցվում մարդկային զարգացման մակարդակի բարձրաց-
մամբ, ապա աճը չի կարող արդյունավետ համարվել: Ընդհանրա-
պես, առանձնացվում են անարդյունավետ տնտեսական աճի հետև-
յալ դրսևորումները. 
 աճ՝ առանց զբաղվածության ավելացման, երբ տնտեսական 

աճը չի ուղեկցվում նոր աշխատատեղերի ստեղծմամբ, 
 անխնա աճ, որն ուղեկցվում է անհավասարության խորաց-

մամբ, երբ հարուստներն էլ ավելի են հարստանում, իսկ աղ-
քատները՝ էլ ավելի աղքատ դառնում (XX դարի վերջի և XXI 
դարի սկզբի համաշխարհային զարգացման արդյունքները 

վկայում են, որ գնալով խորանում է ճեղքվածքը հարուստ և 
աղքատ երկրների միջև, համաշխարհային մասշտաբով մեկ 
շնչին ընկնող միջին տարեկան եկամուտը կազմում է 5522 դո-
լար (հաշվարկված գնողունակության համարժեքությամբ), 
բայց երկրագնդի բնակչության 80%-ի եկամուտները ցածր են 
նշված մեծությունից)132, 

 աճ՝ առանց ձայնի իրավունքի, որի դեպքում աճը չի ուղեկցվում 
ժողովրդավարության մակարդակի բարձրացմամբ, իրավունք-
ների և հնարավորությունների աճով, 

 աճ՝ առանց մշակութային ժառանգության պահպանման, որը 
հանգեցնում է ազգերի մշակութային յուրօրինակության անհե-
տացմանը, 

 աճ՝ առանց ապագայի, երբ տնտեսական աճի ապահովման 
ակնկալիքով վատնվել են ապագա սերունդների կենսապա-
հովմանն անհրաժեշտ տնտեսական և բնական ռեսուրսները: 

Յուրաքանչյուր զարգացման նպատակը, նախևառաջ, մարդկային 
զարգացումն է, քանի որ մարդը, միաժամանակ, և՛ զարգացման գոր-
ծիք է, և՛ տնտեսական աճի անմիջական մասնակից: Մարդու համա-
կողմանի զարգացմանն ուղղված ծախսումներն ինքնին արժեքավոր 
են, և ապագայում դրանցից ստացվող հատույցն ավելի բարձր է լինե-
լու, քան ֆիզիկական կապիտալինը: Երկրում առողջ ու կենսունակ, 
լավ կրթված ու որակավորված բնակչության ձևավորումը և՛ մարդկա-
յին զարգացման խնդիր է, և՛ մարդկային կապիտալի պաշարավո-
րում: Իհարկե, միայն մարդկային կապիտալի պաշարավորումն ինք-
նին չի կարող կայուն տնտեսական աճ ապահովել: Այդ նպատակի 
իրականացման համար անհրաժեշտ է մշակել և կյանքի կոչել տնտե-
սական աճի և մարդկային զարգացման փոխազդեցության պահ-
պանմանը (կարգավորմանը) միտված տնտեսական քաղաքականու-
թյուն, որն իր մեջ կներառի տնտեսական, ինստիտուցիոնալ, սոցիա-
լական միջոցառումների մի ամբողջ համալիր: Մահբուբ Ալ Հաքանը 
նշում է. «Տնտեսական աճի և մարդկային զարգացման միջև գոյու-
թյուն ունի ցանկալի կապի ստեղծման չորս հիմնասյուն: Առաջին հիմ-
նասյունը մարդկային կապիտալում ներդրումների աճի ապահովումն 
է: Երկրորդ հիմնասյունն ազգային հարստության և ազգային եկա-

                                                      
132Доклад о развитии человека, М., ”Весь мир”, 2006, стр. 269. 

մտի արդարացի բաշխումն է: Այն երկրներում, որտեղ ազգային 
եկամտի և հարստության բաշխումն անհավասարաչափ է, ՀՆԱ աճի 
բարձր տեմպը որևէ կերպ չի անդրադառնում բնակչության կենսա-
մակարդակի վրա: Երրորդ հիմնասյունը սոցիալական քաղաքակա-
նության իրագործումն է, չորրորդը՝ մարդկանց, մասնավորապես՝ 
կանանց հնարավորությունների ընդլայնումը: Եթե մարդիկ ազատ են 
իրենց ընտրության մեջ՝ քաղաքական, հասարակական և տնտեսա-
կան ոլորտներում, ապա կայուն և տևական տնտեսական աճի հեռա-
նկարներ կան»133: 

XXI դարի սկզբին մարդու դերը տնտեսության մեջ վերաիմաստա-
վորվեց: Նրա մտավոր, ստեղծագործական կարողությունները սկսե-
ցին դիտարկվել որպես տնտեսական զարգացման գլխավոր գործոն: 
Ներկայում գրեթե համընդունելի է դարձել այն մոտեցումը, որ ներ-
դրումները մարդկային կապիտալում կայուն տնտեսական աճի առա-
վել կարևոր աղբյուր են: Աստիճանաբար տեղի է ունենում և՛ տեսա-
մեթոդաբանական, և՛ գործնական մակարդակներում ամրագրված 
շատ դրույթների վերաիմաստավորման անշրջելի գործընթաց, ինչն 
իր արտացոլումն է գտել տնտեսական աճի նոր մոդելներում: 

Տնտեսական աճի բազմաթիվ ժամանակակից տեսությունները 
պայմանականորեն կարելի է դասակարգել հետևյալ կերպ. 
 տնտեսական աճի նորքեյնսական տեսություններ, 
 աճի նորդասական տեսություններ, 
 աճի էմպիրիկ տեսություններ, 
 էնդոգեն աճի նոր տեսություններ: 
Տնտեսական աճի նորքեյնսական տեսությունները հիմնված են Ջ. 

Քեյնսի մակրոտնտեսական հավասարակշռության տեսության վրա՝ 
համաձայն որի ամբողջական պահանջարկն է կանխորոշում տնտե-
սական աճը, և պետությունը տնտեսական անկման փուլում պետք է 
իրականացնի ընդլայնող հարկաբյուջետային քաղաքականություն: 
Ջ. Քեյնսը տնտեսական աճի կարևոր գործոն է համարում ներդրում-
ները, որոնք բազմարկչի կառուցակարգի միջոցով նպաստում են 
ՀՆԱ աճին, իսկ հետագայում գործողության մեջ է մտնում աքսելերա-
տորի էֆեկտը՝ պայմանավորելով ներդրումների հետագա աճը: Աճի 

                                                      
133 Mahbub ul Haq, Reflections on Human Development, chapters 2 and 3, Oxford 

University Press, 1995, p. 288. 

նորքեյնսյան տեսությունների հեղինակներն են լեհական ծագմամբ 
ամերիկացի տնտեսագետ Եվ. Դոմարը և անգլիացի տնտեսագետ Ռ. 
Հարոդը: Նրանց հետազոտության արդյունքներն այնքան մոտ էին 
իրար, որ հետագայում տնտեսագիտության մեջ դրանք ստացան Հա-
րոդ-Դոմարի տեսություն անվանումը: Եվ. Դոմարը ճշգրտեց և լրաց-
րեց Ջ. Քեյնսի տեսությունը: Նա ներդրումները դիտարկում է ոչ մի-
այն որպես եկամուտների ձևավորման, այլև նոր հզորությունների 
ստեղծման, արտադրության զարգացման, հետևաբար նաև առա-
ջարկի ընդլայնման աղբյուր, հիմնավորում ներդրումների աճի ան-
հրաժեշտ տեմպը եկամտի աճի ապահովման համար: Ներդրումների 
աճի տեմպն ուղղակիորեն կախված է խնայողության սահմանային 
հակումից և ներդրումների արդյունավետությունից. 

βs
I
I

Y
Y

=
∆

=
∆ , 

որտեղ 

y
y∆ - եկամտի հավելաճն է, 

I
I∆ - ներդրումների հավելաճն է,  

s - խնայողության նորման է,  
β - կապիտալահատույցի գործակիցն է:  
Այսպիսով՝ եկամտի աճի հավասարակշռված տեմպն (երբ ամբող-

ջությամբ օգտագործվում են արտադրական հզորությունները) ուղիղ 
համեմատական է խնայողության նորմային և կապիտալի սահմանա-
յին արտադրողականությանը: Համաձայն Եվ. Դոմարի մոդելի՝ հա-
վասարակշռության ապահովման համար անհրաժեշտ է, որ ներ-
դրումներն ու ազգային եկամուտն աճեն միևնույն և հաստատուն 
տեմպով: Գործնականում նման դինամիկ հավասարակշռությունը չի 
կարող կայուն լինել, քանի որ պլանային ներդրումների աճի տեմպը 
կարող է տատանվել: Բայց, ի սկզբանե, Եվ. Դոմարի մոդելի հիմնա-
կան նպատակը երկարաժամկետ հավասարակշռության պայմաննե-
րի սահմանումն էր, այլ ոչ թե աճի տեսության ստեղծումը:  

Ռ. Հարոդի տեսությունը նվիրված է տնտեսության աճի հետագծի 
ուսումնասիրությանը: Այստեղ ներկայացվում է հավասարակշռված 
աճի կառուցակարգը՝ հիմնված ոչ միայն եկամտի, խնայողություննե-
րի և ներդրումների միջև առկա ֆունկցիոնալ (գործառութային) կա-

պի, այլև ձեռներեցների սպասումների վրա: Ձեռներեցները հիմնվում 
են երաշխավորված (կանխատեսվող) աճի տեմպի վրա, որը որոշվում 
է խնայողության սահմանային նորմայի և կապիտալատարության 
հարաբերությամբ: Համաձայն Ռ. Հարոդի տեսության՝ աճի փաստա-
ցի տեմպը որոշվում է ըստ աշխատուժի և կապիտալի արտադրողա-
կանության աճի տեմպերի: Եթե աճի փաստացի տեմպը համընկնի 
երաշխավորվածին, ապա տնտեսությունը կապահովի անընդհատ 
կայուն զարգացում: Սակայն, գործնականում, դա այդպես չէ, ինչն էլ 
կարճաժամկետ պարբերաշրջանային տատանումների պատճառ է 
դառնում: Ռեսուրսների լրիվ զբաղվածության պարագայում տնտե-
սական աճի առավելագույն տեմպը Ռ. Հարոդի տեսության մեջ ստա-
ցել է աճի բնական տեմպ անվանումը: Տնտեսական համակարգի 
կայուն, դինամիկ հավասարակշռությունը հաստատվում է աճի երաշ-
խավորված և բնական տեմպերի հավասարության դեպքում՝ լրիվ 
զբաղվածության պայմաններում: Բայց նման հավասարակշռության 
ապահովում հնարավոր է միայն պետական միջամտության պարա-
գայում: Հարոդ-Դոմարի տեսությունն ունի մի շարք սահմանափա-
կումներ, մասնավորապես՝ 

1. տնտեսական աճը պայմանավորված է միմիայն ներդրումների 
հավելաճով, ընդ որում, ներդրումների և տնտեսական աճի մի-
ջև գոյություն ունի գծային կախվածություն, 

2. տնտեսական աճը կախված չէ մարդկային կապիտալի օգտա-
գործման արդյունավետությունից և հավելաճի տեմպից, 

3. անտեսված է նաև տեխնիկական առաջընթացի դերը՝ տնտե-
սական աճի ապահովման գործում: 

Այս տեսության սահմանափակումները կարող են բացատրվել նաև 
պատմական պայմաններով: 1930-ական թթ.-ին և հետպատերազմ-
յան ժամանակաշրջանում տնտեսական աճը, իսկապես, հիմնակա-
նում կախված էր արտադրական հզորություններից: Թեև այս մոդելի 
անկատարությանը, այն, այնուամենայնիվ, արտացոլում է ներդրում-
ների և տնտեսական աճի միջև քանակական կապը, ինչը բազմիցս 
ապացուցվել է շատ տնտեսաչափական (էկոնոմետրիկական) վերլու-
ծությունների արդյունքում134: Հարոդ-Դոմարի տեսությունը հիմք հան-

                                                      
134 Hayami Y., Development Economics from the Poverty to Wealth of Nations, Oxford, 

1997, p. 37. 

դիսացավ «մեծ հրման» տեսության համար: Իհարկե, այստեղ մեծ 
դեր խաղաց նաև «Մարշալի պլանը», բայց պետք է նշել, որ որոշ տե-
սաբաններ, այնուամենայնիվ, կասկածի տակ են առնում այն հանգա-
մանքը, որ հետպատերազմյան Եվրոպայի առաջխաղացումը մեծա-
պես պայմանավորված էր արտասահմանյան օգնությամբ և արդյու-
նավետ հարկային քաղաքականությամբ: Այսպես՝ Ռեյվեն Բրեները 
նշում է, որ Արևմտյան Գերմանիայի «տնտեսական հրաշքի» պատ-
ճառն իրականում այլ էր: 1945-1961 թթ.-ին Արևմտյան Գերմանիան 
ընդունել էր շուրջ 12 մլն իմիգրանտների, որոնց գերակշիռ մասն ու-
ներ բարձր մասնագիտական պատրաստվածություն135: Եվ հենց դա 
էլ մեծապես նպաստեց երկրի զարգացմանը: Վերլուծելով ԱՄՆ-ի 
տնտեսությունը Երկրորդ համաշխարհային պատերազմից հետո՝ 
Բրեները հանգում է այն եզրակացության, որ հենց ԱՄՆ ներհոսած 
բարձրորակ մարդկային կապիտալի շնորհիվ են համահարթվել երկ-
րի կառավարության տնտեսական քաղաքականության լուրջ բացթո-
ղումները: Հետաքրքիր է, որ այստեղ նա շեշտում է նաև իմիգրանտ-
ների՝ աշխարհի տարբեր կետերում «անհրաժեշտ կապեր»136 ունենա-
լու հանգամանքը, այսինքն՝ կարևորում է սոցիալական կապիտալի 
դերը: Այդուհանդերձ, 1950-1970 թթ.-ին արտադրության զարգաց-
ման հեռանկարները պայմանավորվում էին առավելապես որակա-
կան, տեխնոլոգիական փոփոխություններով, ինչն արտացոլվեց աճի 
նորդասական տեսություններում: 

Աճի նորդասական տեսությունները ձևավորվեցին 1950-1960 թթ.ին, 
երբ թուլացավ տնտեսագետների հետաքրքրությունը դինամիկ հա-
վասարակշռության հիմնախնդիրների նկատմամբ և առաջին պլան 
մղվեց աճի առավելագույն տեմպերի ապահովման հիմնախնդիրը՝ 
պայմանավորված գիտատեխնիկական առաջընթացով, արտադրու-
թյան կազմակերպման կատարելագործմամբ և աշխատանքի ար-
տադրողականությամբ: Նորդասական տեսաբանները վերանայեցին 
ոչ միայն տնտեսական աճի տեսական հիմքը, այլև դրա վերլուծու-
թյան մեթոդները: Այդ ժամանակաշրջանում զարգացած երկրներում 
կտրուկ մեծացավ խոշոր կազմակերպությունների դերը: Վերջին-

                                                      
135 Бреннер Р., Причины экономического роста, http://www.inliberty.ru/library/285-

prichiny-ekonomicheskogo-rosta. 
136 Նույն տեղում, էջ 3: 

http://www.inliberty.ru/library/285-prichiny-ekonomicheskogo-rosta
http://www.inliberty.ru/library/285-prichiny-ekonomicheskogo-rosta

ներս, հիմնվելով աճի քեյնսյան տեսությունների վրա, մշակում էին 
սեփական ռազմավարական ծրագրեր՝ օգտագործելով գծային ծրա-
գրավորման մեթոդներ: Խոշոր կազմակերպությունների կողմից ինք-
նուրույն տնտեսական քաղաքականության մշակումն ու իրականա-
ցումը մեծապես նպաստեցին նորդասական տեսության ներկայացու-
ցիչների հետաքրքրության ցուցաբերմանը տնտեսական աճի նոր 
պատճառների, աղբյուրների բացահայտման նկատմամբ: Այսպես՝ Ռ. 
Սոլոուն և Ջ. Միդը դեմ էին արտահայտվում տնտեսության կարգա-
վորման պետական միջամտությանը, պնդելով, որ խոշոր կազմակեր-
պություններին անհրաժեշտ է ընձեռել լայն հնարավորություններ սե-
փական ռեսուրսներով առավելագույն արդյունք ստանալու համար: 
Աճի նորդասական տեսությունների համար մեթոդաբանական հիմք 
հանդիսացան արտադրության գործոնների դասական և սահմանա-
յին արտադրողականության տեսությունները՝ համաձայն որոնց ար-
տադրության գործոնների սեփականատերերի եկամուտը պայմանա-
վորված է այդ գործոնների սահմանային արտադրողականությամբ: 
Այս տեսությունների կողմնակիցները քննադատում էին աճի քեյնսյան 

տեսությունները՝ հետևյալ ուղղություններով. 
 այստեղ թերագնահատվում են մարդկային կապիտալում ներ-

դրումների դերը և արտադրության կազմակերպման նոր եղա-
նակների արդյունավետությունը, 

 տեսաբանները հիմնվում են այն ենթադրության վրա, որ կա-
պիտալի մասնաբաժինը եկամտի մեջ անփոփոխ է, մինչդեռ 
նորդասական մոդելներում ենթադրվում է, որ աշխատանքը և 
կապիտալը փոխարինելի գործոններ են, և կապիտալի և աշ-
խատանքի հարաբերակցությունը կարող է փոփոխվել՝ ապա-
հովելով թողարկման միևնույն մակարդակը, 

 քեյնսյան տեսությունները թերագնահատում են շուկայական 
կառուցակարգի ինքնակարգավորման ներուժը, այնինչ, նոր-
դասականների կարծիքով, միայն մրցակցային տնտեսական 
համակարգը կարող է ապահովել հավասարակշռված տնտե-
սական աճ: Իհարկե, մրցակցային կառուցակարգից զատ, 
նրանք կարևորում են նաև կայուն դրամական համակարգի 
դերը և դեմ են գնաճային ռիսկեր պարունակող պետական 
ծախսերի աճին: 

Աճի նորդասական տեսությունն ամփոփ կերպով ներկայացված է 

Ռ. Սոլոուի «Ներդրում տնտեսական աճի տեսության մեջ» (1956) 
հոդվածում137, իսկ հետագայում՝ «Տեխնիկական առաջընթացը և ագ-
րեգացված արտադրական ֆունկցիան» (1957) աշխատության մեջ: 
Ռ. Սոլոուն հիմնավորել է, որ քեյնսյան մոդելներում դինամիկ հավա-
սարակշռության և կայունության պատճառը ռեսուրսների անփոխա-
րինելիության կանխադրույթն է: Ուստի Վ. Լեոնտևի ֆունկցիայի փո-
խարեն նա կիրառել է Քոբ-Դուգլասի արտադրական ֆունկցիան, որ-
տեղ աշխատանքը և կապիտալը փոխարինելի են: Ռ. Սոլոուի մոդելը 
հիմնված է հետևյալ կանխադրույթների վրա. 
 կայուն հատույց մասշտաբից, երբ (α+β=1), 
 անփոփոխ ամորտիզացիայի նորմա, 
 ներդրումային լագերի բացակայություն: 
Հարկ է նշել, որ ռեսուրսների փոխարինելիությունն այս մոդելում 

պայմանավորված է ոչ միայն տեխնոլոգիայով, այլև ռեսուրսների շու-
կայում կատարյալ մրցակցության առկայության նորդասական կան-
խադրույթով: Ռ. Սոլոուի տեսությունը բացահայտում է տնտեսական 
աճի երեք կարևոր գործոնների՝ ներդրումների, աշխատուժի թվաքա-
նակի և տեխնիկական առաջընթացի միջև եղած փոխազդեցությունը: 
Այս մոդելի միջոցով հնարավոր է պատկերացում կազմել, թե տնտե-
սական համակարգի տրված պարամետրերի (բնութագրիչների) պա-
րագայում առավելագույն աճի ինչ տեմպ է հնարավոր ապահովել՝ այն 
հաշվով, որ առավելագույնի հասցվեն մեկ շնչին ընկնող եկամուտն ու 
սպառման մակարդակը: Ռ. Սոլոուի մոդելն արտացոլում է ոչ միայն 
լրիվ զբաղվածության պայմաններում հավասարակշռված տնտեսա-
կան աճի ապահովման հնարավորությունը, այլև վերջինիս կայունու-
թյունը, այսինքն՝ շուկայական կառուցակարգի միջոցով կայուն հետա-
գծով զարգանալու հնարավորությունը (steady-state): Սակայն, նման 
զարգացման միակ կարևոր գործոն է գիտատեխնիկական առաջըն-
թացը, որը Ռ. Սոլոուն դիտարկում է որպես էկզոգեն (արտաքին): 
Էկզոգեն փոփոխականներ են համարվում նաև խնայողության նոր-
ման, բնակչության աճի տեմպը, ամորտիզացիայի նորման: Ռ. Սոլոուի 
մոդելի հետագա կատարելագործման ուղղությամբ աշխատող հեղի-
նակները նշված փոփոխականները կամ դրանց մի մասը սկսեցին 

դիտարկել որպես էնդոգեն (ներքին) փոփոխականներ: 
Թեև Ռ. Սոլուի մոդելը շատ ընդհանրական է և հաշվի չի առնում 

տնտեսական աճի սոցիալական, ինստիտուցիոնալ, քաղաքական և 
բաշխման գործոնները, այնուամենայնիվ որոշ հեղինակներ փորձե-
ցին այն կիրառել տարբեր, այդ թվում՝ «երրորդ աշխարհի» երկրների 
տնտեսական աճի գնահատման համար: 68 զարգացող երկրների 
տնտեսական աճի գնահատման համար ՀԲ իրականացրած հետա-
զոտությունները վկայում էին այն մասին, որ տնտեսական աճի 
տեմպն այդ երկրներում մեծապես պայմանավորված էր աշխատան-
քի և կապիտալի ծախսումների աճով, մինչդեռ ԸԳԱ-ն շատ ցածր էր 
(աղյուսակ 4):  

Աղյուսակ 4 
Տնտեսական աճի գործոնների գնահատում 

(68 զարգացող երկրների համար՝ 1960-1987 թթ.-ին)138 
 

Տարածաշրջաններ ՀՆԱ  
աճ (%) 

Աշխատանքի 
ներդրում (%) 

Կապիտալի 
ներդրում (%) 

ԸԳԱ 
(%) 

Աֆրիկա 3,3 1,0 2,3 0,0 
Արևելյան Ասիա 6,8 1,1 3,8 1,9 
Արևելյան Եվրոպա, Արևել-
յան և Հյուսիսային Աֆրիկա 5,0 0,7 2,9 1,4 

Լատինական Ամերիկա 3,6 1,2 2,4 0,0 
Հարավային Ասիա 4,4 0,9 2,9 0,6 
Բոլոր 68 երկրների համար 4,2 1,0 2,6 0,6 

Ներկայացված իրավիճակի պատճառները, իհարկե, բազմաթիվ 
են, բայց Ռ. Սոլոուի մոդելի համատեքստում դրա պատճառն այն է, 
որ զարգացող երկրներում բնակչության աճի տեմպերը, որպես կա-
նոն, գերազանցում են զարգացած երկրների նույն ցուցանիշը, հե-
տևաբար՝ կապիտալազինվածության կայունություն հաստատվում է 
համեմատաբար ցածր մակարդակում: Բացի այդ, նշված մոդելի 
շրջանակում բնակչության աճի տեմպը դիտարկվում է որպես հաս-
տատուն մեծություն, մինչդեռ բնակչության բնական աճի տեմպը 
գործնականում կախված է ոչ միայն ծնելիության և մահացության 
մակարդակից, այլև միգրացիայի տեմպից, որը կարող է լինել դրա-

ch. 2, p. 43. 

կան, բացասական կամ զրոյական: Արդյունքում կարող է հաստատ-
վել ոչ կայուն հավասարակշռություն, ինչն առավելապես բնորոշ է 
«երրորդ աշխարհի» երկրներին: 

Ռ. Սոլոուի մոդելի գնահատման փորձ է կատարել նաև Է. Դենի-
սոնը139, որն անդրադարձել է տնտեսական աճի մնացորդային գոր-
ծոնին, այսպես կոչված՝ «Սոլոուի մնացորդին»: Հետազոտության ար-
դյունքները վկայում էին տնտեսական և մնացորդի աճի տեմպերի 
զուգամիտության մասին: 

1950-1970 թթ.-ին իրականացվեցին բազմաթիվ էմպիրիկ հետա-
զոտություններ, որոնց հիմնական նպատակն էր Ռ. Սոլոուի մոդելի 
հավաստիության գնահատումն ու հետագա կատարելագործման 
ուղիների փնտրումը: Դրանց արդյունքները (տարբեր երկրների 
կտրվածքով) ամփոփ ձևով ներկայացրել է Ն. Կալդորը հետևյալ տի-
պային փաստերի (stylized facts) միջոցով140.  

1. ժամանակի ընթացքում մեկ շնչին բաժին ընկնող ՀՆԱ մեծու-
թյունն աճում է, և դրա աճի տեմպն ունի նվազման միտում, 

2. մեկ աշխատողին բաժին ընկնող կապիտալը (կապիտալազին-
վածությունը) ժամանակի ընթացքում աճում է,  

3. իրական տոկոսադրույքը գրեթե անփոփոխ է,  
4. ֆիզիկական կապիտալի և թողարկման ծավալի հարաբերակ-

ցությունը հաստատուն է, 
5. աշխատանքի և ֆիզիկական կապիտալի մասնաբաժիններն 

ազգային եկամտի կառուցվածքում գրեթե հաստատուն են, 
6. տարբեր երկրներում մեկ աշխատողի հաշվով թողարկման աճի 

տեմպերն էականորեն տարբերվում են:  
Նշված փաստերն այսօր էլ չեն կորցրել իրենց արդիականությունը 

և հաճախ արտացոլում են նորդասական տեսության դրույթների 
ճշմարտացիությունը: Իհարկե, ժամանակի ընթացքում ի հայտ են 
գալիս նոր փաստեր, որոնք հակասում են նշվածներին, աճի նոր 
գործոններ, որոնք չեն կարող բացատրվել նորդասական տեսության 
շրջանակում: Գնալով առավել ծանրակշիռ դիտարկումներ են պա-

                                                      
139 Денисон Э., Иследование различий в темпах экономического роста, “Прогресс”,  

М., 1971, стр. 645. 
140 Kaldor N., Capital Accumulation and Economic Growth, Macmillan& GO LTD 1961, p. 

177-222, Lutz F., Hague D., The Theory of Capital, Proceedings of a Conference held 
by the International Economic Association, London, 1961, p. 1-94. 

հանջվում կայուն տնտեսական աճի շարժչի, մոդելի յուրօրինակ 
«սև արկղի»՝ գիտատեխնիկական առաջընթացի վերաբերյալ: Տեխ-
նիկական առաջընթացի էկզոգեն բնույթն ի սկզբանե եղել է մոդելի 
լուրջ թերություններից մեկը, որը հետագա ուսումնասիրությունների 
դրդապատճառ է դարձել, և 1980-ական թթ. կեսերին ծագել են 
տնտեսական աճի նոր տեսություններ, որոնք առայսօր բուռն զար-
գացում են ապրում: Այդ ժամանակաշրջանում իրականացված տե-
սական և գործնական հետազոտությունները, լինելով բավական լայ-
նածավալ, ընդգրկել են աշխարհի գրեթե բոլոր երկրները և հիմնվել 
վիճակագրական տվյալների հսկայական բազայի վրա: Արդյունքում 
պարզվել է, որ տարբեր երկրներում տնտեսական աճի պատճառնե-
րը, տիպերը, տեմպերը և բնույթը էականորեն տարբերվում են միմ-
յանցից: Որոշ երկրներ (ԱՄՆ, Մեծ Բրիտանիա) ապահովել են կա-
յուն, երկարաժամկետ, մյուսները՝ բարձր տնտեսական աճ, որը ժա-
մանակի ընթացքում աստիճանաբար նվազել է (Ճապոնիա, Իտա-
լիա), մյուսներն էլ երկարատև արագ աճից հետո անսպասելի անկում 
են արձանագրել (օրինակ՝ Բրազիլիայում 1965-1980 թթ. 4.2% տարե-
կան տնտեսական աճին հաջորդեց 1980-1992 թթ. երկարատև ան-
կումը):  

Լ.Պրիտչետը վերլուծել է տարբեր երկրների տնտեսական աճի 
տեմպերի փոփոխման շարժընթացը՝ ըստ այդմ դասակարգելով դրա 
տիպերը (111 երկրի օրինակով) 1960-1992 թթ.-ին141: Նա յուրաքան-
չյուր երկրի համար ենթադրել է որևէ «շրջադարձային կետ» (break 
point)՝ քննարկելով աճի տեմպի հետագիծն այդ կետից առաջ և հե-
տո: Նա առանձնացրել է տնտեսական աճի վեց տիպ՝ անվանելով 
«զառիթափ բլուր» (sleep hills), «բլուր» (hills), «սարահարթ» (plateaus), 

«սար» (mountains), «դաշտավայր» (plaihts), «արագացուցիչ» 
(accelerators or «denver»): Զառիթափ բլրին բնորոշ է ՀՆԱ հավա-
սարաչափ, բարձր աճը շրջադարձային կետից առաջ և հետո (տարե-
կան 3%-ից բարձր): Նման աճ գրանցածների թվին են դասվում 
Արևելյան Ասիայի երկրները (Ճապոնիա, Հարավային Կորեա, Սին-
գապուր և այլն), Կիպրոսը, Մալթան, Իռլանդիան, Բոթսվանան: 
«Բլուրները» բնութագրվում են կայուն տևական տնտեսական աճով: 

                                                      
141 Pritchett L., Understanding Patterns of Economic Growth, The World Bank Economic 

Review, 2000, Vol. 14, № 2, p. 221-250. 

Դրանց թվին են դասվում ԱՄՆ-ն, Ավստրալիան, Կանադան, Արևմտյ-
ան Եվրոպայի, Ասիայի երկրները (Չինաստան, Բիրմա, Ֆիլիպիններ 
և այլն), որոշ լատինաամերիկյան պետություններ (Բարբադոս, Կո-
լումբիա, Կոստա Ռիկա): «Սարահարթերին» են դասվում այն երկրնե-
րը, որոնք մինչև շրջադարձային կետին հասնելը գրանցել են բարձր 
աճ (1.5%-ից ավելի), ապա անկում (0-1.5%): Այս շարքում է 16 երկիր՝ 
Բրազիլիա, Սալվադոր, Գվատեմալա, Հոլանդիա, Իսպանիա, Շվե-
դիա, Եթովպիա, Քենիա, Լեսոտո, Մարոկկո և այլն: «Սարեր» տիպին 
դասվող երկրներին բնորոշ է աճի բարձր տեմպ (1.5%-ից ավելի) մին-
չև շրջադարձային կետը, ապա բացասական: Այս շարքին են դաս-
վում Մեծ Բրիտանիան, Իրանը, Իրաքը, Սիրիան և լատինաամերիկ-
յան շատ երկրներ: 

«Դաշտավայր» տիպի երկրներին դիտարկվող ողջ ժամանակա-
շրջանում բնորոշ է եղել աճի ցածր տեմպը (մինչև 1.5%) (օրինակ՝ Սե-
նեգալը՝ 0.18%): 

«Արագացուցիչ» շարքին են դասվում աճի արագացող տեմպով 
երկրները՝ Ինդոնեզիա, Հնդկաստան, Շրի Լանկա, Չիլի, Ուրուգվայ, 
Գանա, Մավրիկիա: 

Փաստորեն, զարգացող և որոշ զարգացած երկրների համար 
տնտեսական աճը բնութագրվում է անկայունությամբ: Բացի այդ, 
բավական մեծ ճեղքվածք կա տարբեր երկրների (մասնավորապես՝ 
զարգացող) աճի տեմպերի միջև, որը չունի կրճատման միտում: 
Զարգացած երկրների առումով, աճի տեմպերի միջև եղած ճեղքված-
քը կրճատման որոշակի միտում ունի, մինչդեռ զարգացող երկրների 
համար՝ ընդլայնման: 

Վերոնշյալ արդյունքները, իհարկե, չեն կարող բացատրվել նոր-
դասական տեսության շրջանակում (բացահայտում է զուգամիտու-
թյունը) և զուտ տնտեսական գործոններով:  

Կատարվել են նաև շատ հետազոտություններ, որտեղ փորձ է ար-
վել գնահատելու տնտեսական աճի վրա ազդող բազմաթիվ այլ գոր-
ծոններ, ինչպիսիք են կոռուպցիան (Маuro, 1995), ժողովրդավարու-
թյունը (Barro, 1997), կրթությունը (Barro, Lee, 1994), ֆինանսական 
շուկաները (Easterly, 1997), Sala-I Martin, 1997), պետական ծախսերի 
շարժընթացը (Кormendi Mequine, 1985, Levine, Renelt, 1992), եկա-
մտային անհավասարությունը (Alensia, Rodrik, 1994), քաղաքացիա-
կան ազատությունը (Barro, Lee, 1994), պատերազմները (Easterly, 

Kremer, Pritchett, 1993) և այլն: Կրթության և տնտեսական աճի միջև 
եղած կապի ուսումնասիրումը (Barro, Lee և այլք) հետագայում հիմք է 
հանդիսացել մարդկային կապիտալի հաշվառմամբ տնտեսական 
աճի մոդելների ստեղծման համար: Ժամանակակից էմպիրիկ հետա-
զոտությունների արդյունքներն ամփոփել են Վ. Իսթերլին և Ռ. Լևի-
նը142՝ ներկայացնելով հետևյալ տիպական փաստերը. 
 տարբեր երկրների տնտեսական աճի մակարդակի տարբերու-

թյունները պայմանավորված են ոչ թե արտադրության գործոն-
ների կուտակման մակարդակով, այլ ԸԳԱ-ով, 

 տարբեր երկրներում տնտեսական աճի տեմպերը տարբեր են 
ու ոչ կայուն, սակայն կապիտալի կուտակման տեմպերը կայուն 
են և բավականաչափ հաստատուն, 

 արտադրության բոլոր գործոններն աճում են միաժամանակ՝ 
փոխներգործելով և առաջացնելով արտաքին էֆեկտներ, 

 տնտեսական քաղաքականությունն ազդում է երկարաժամկետ 
տնտեսական աճի վրա: 

Նշված փաստերը, ըստ էության, վկայում են այն մասին, որ ան-
հրաժեշտ է փնտրել տնտեսական աճի վերաբերյալ նոր բացատրու-
թյուններ, մշակել նոր մոդելներ ու տեսություններ, որոնք համարժեք 
կլինեն տնտեսական իրականությանը: Այս խնդիրների լուծումը հե-
տազոտողները փորձում են գտնել տնտեսական աճի էնդոգեն տեսու-
թյունների շրջանակում՝ հաշվի առնելով վարքագծային և ինստիտու-
ցիոնալ գործոնները: 

Աճի էնդոգեն տեսությունները կասկածի տակ են առնում կապի-
տալի նվազող սահմանային արտադրողականության դրույթը. այս-
ինքն՝ ողջ տնտեսության համար կարող է դրսևորվել մասշտաբից 
աճող հատույց՝ պայմանավորված արտաքին էֆեկտներով: Վերջին-
ներիս առկայությունն էնդոգեն տեսությունների կարևոր կանխա-
դրույթներից է, որը դրսևորվում է հետևյալում. 

1. արտադրական գործընթացում՝ աշխատողների ուսուցման ար-
դյունքում (learning by doing) առաջացող արտաքին էֆեկտները 
գիտատեխնիկական առաջընթացի էնդոգեն բնույթի հիմնա-
վորման կարևոր գործոն են, 

                                                      
142 Easterly W., Levine R., It’s Not Factor Accumulation: Stylized Facts and Growth Models, 

the World Bank Economic Review, Vol. 15, No. 2, 2001, p. 177-219. 

2. արտաքին դրական էֆեկտները հակազդում են կապիտալի 
սահմանային արդյունքի նվազմանը՝ նպաստելով կայուն, եր-
կարաժամկետ տնտեսական աճին, 

3. արտաքին դրական էֆեկտների կարևոր առանձնահատկու-
թյուններից է այն, որ գիտական, տեխնոլոգիական նորարա-
րություններից ստացվող աճող հատույցը բաժին է ընկնում ոչ 
միայն այդ նորարարությունների հեղինակներին, այլև ողջ հա-
սարակությանը: 

Բացի այդ, էնդոգեն տեսություններում գիտատեխնիկական 
առաջընթացը չի համարվում կայուն, երկարաժամկետ տնտեսական 
աճի միակ կարևոր պատճառը:  

Տնտեսական աճի կարևոր որակական բնութագրիչը (Սոլոուի 
մնացորդը) որոշվում է ըստ հետևյալ գործոնների. 
 մարդկային կապիտալի որակ, 
 մտավոր սեփականության իրավունքների պաշտպանությանն 

անհրաժեշտ պայմանների առկայություն, 
 գիտության և տեխնիկայի զարգացմանը միտված պետական 

քաղաքականություն, 
 պետության դերակատարություն բարենպաստ ներդրումային 

միջավայրի ստեղծման գործում: 
Աճի էնդոգեն տեսությունները կարելի է բաժանել երկու խմբի: 

Առաջինում ընդգրկվում են Ջ. Գրոսմանի և Է. Հելփմանի տեսություն-
ները, որտեղ աճի կարևոր գործոն են համարվում գիտահետազոտա-
կան և փորձաինժեներական մշակումները (Research & Development): 
Հեղինակները, գնահատելով գիտատար նորամուծությունների ազդե-
ցությունը տնտեսական աճի տեմպի վրա, օգտագործել են եռհատվա-
ծանի մոդել (գիտահետազոտական և փորձաինժեներական մշակում-
ներ, միջանկյալ և վերջնական ապրանքների արտադրություն), որը 
հաշվի է առնում նաև մարդկային կապիտալի միջազգային շարժը143: 

Ֆ. Ագիյոնը և Պ. Հոուվիտը նույնպես տնտեսական աճի կարևոր 
գործոն են համարել տեխնոլոգիական առաջընթացը, ինչը պայմանա-
վորված է ապրանքային և տեխնոլոգիական նորամուծություններ իրա-
կանացնող կազմակերպությունների միջև մրցակցությամբ: Հետազո-

                                                      
143 Grossman G., Helpman E., Innovation and Growth in the Global Economy, Cambridge, 

MA, MIT Press, 1991, p. 359. 

տական հատվածի կազմակերպությունների հիմնական շարժառիթը 

մենաշնորհային (մոնոպոլ) ռենտայի ստացման հեռանկարն է144:  
Աճի էնդոգեն տեսությունների երկրորդ խմբի պարագայում 

տնտեսական աճի կարևոր գործոն է համարվում մարդկային կապի-
տալը: Այդ տեսության առաջամարտիկներից են Փ. Ռոմերը (1986), 
Ռ. Լուկասը (1988) և Ս. Ռեբելոն (1991): Նրանց մշակած մոդելներում 
տնտեսական աճը բացատրվում է մարդկային կապիտալում կատար-
վող ներդրումներով և արտադրական գործընթացն ուղեկցող գործ-
նական ուսուցմամբ (փորձով): Ընդ որում, ուսման ընթացքում առաջա-
ցող արտաքին դրական էֆեկտների գոյությունը հակազդում է մարդ-
կային կապիտալի սահմանային արտադրողականության նվազմանը:  

Աճի առաջին էնդոգեն մոդելները, որոնք հիմնված էին 1960-
ական թթ.-ին իրականացված հետազոտությունների վրա, իրենց ժա-
մանակին լայն տարածում չստացան: Խոսքը Կ. Էրոուի (1962) և Հ. 
Ուզավայի (1965) մարդկային կապիտալին առնչվող ուսումնասիրու-
թյունների մասին է, որոնցում հիմնավորվում էր ուսման ընթացքում 
առաջացող արտաքին էֆեկտների հաշվառման կարևորությունն աճի 
մոդելներում145: 

  
 

3.2.  Մարդկային կապիտալը որպես 
տնտեսական աճի գործոն և դրա 
գնահատման մոտեցումները 

  

Տնտեսական աճի և մարդկային կապիտալի կուտակման փոխազ-
դեցության վերլուծության և մոդելավորման հիմնարար աշխատու-
թյուն է Ռ. Լուկասի հայտնի վերլուծությունը146, որտեղ նա հիմնավո-
րում է մարդկային կապիտալի կուտակման կարևոր նշանակությունը 

                                                      
144 Aghion P., Howitt P., Endogenous Growth Theory, Cambridge, MIT Press, 1997, ch. 1, 

p. 475. 
145 Arrow K., The Economic Implications of Learning-by-doing// Review of Economic 

Studies, 1962, Arrow K., The Economic Implications of Learning-by-doing// Review of 
Economic Studies. 29, issue 3, p. 155-173. Uzawa H., Optimal Technical Change in an 
Aggregative Model of Economic Growth//International Economic Reviwe, 1965, Vol. 3, N 
1, p. 18-31. 

146 Lucas R. E., On the Mechanics of Economic Development, “Journal of Monetary 
Economics”, 1988, N 22, p. 3-42. 

տնտեսական աճի ապահովման գործում: Ընդ որում, հեղինակը տար-
բեր երկրների տնտեսական աճի տեմպերի տարբերությունը պայմա-
նավորում էր մարդկային կապիտալի կուտակման տեմպերի տարբե-
րություններով: Ռ. Լուկասը մարդկային կապիտալ էր համարում բա-
րեկեցությունը մաքսիմալացնող ներդրումային որոշումների արդյուն-
քում (տարրական կրթություն, մասնագիտական ուսուցում, աշխա-
տապրոցեսի ընթացքում ուսուցում և այլն) մարդու ձևավորած գիտե-
լիքը, փորձը, հմտությունները: Ընդ որում, մարդկային կապիտալում 
կատարվող ներդրումները նա դիտարկում էր որպես էնդոգեն գործոն: 

Ռ. Լուկասի մոդելում երկարաժամկետ կայուն տնտեսական աճ 
հնարավոր է ապահովել մարդկային կապիտալի կուտակման կայուն 
տեմպերի պահպանման պարագայում: 

Տնտեսական աճի մոդելն ունի հետևյալ տեսքը. 
 X(t)=K(t)a[uh(t)L(t)]1-a[h(t)]w, 

որտեղ 
u - մարդկային կապիտալի ձևավորման վրա կատարված ծախ-

սերն են, 
հ(t) - ժամանակի t պահին մարդկային կապիտալի պաշարն է, 
a - կապիտալի էլաստիկության գործակիցն է, 
w - արտաքին էֆեկտները բնութագրող մեծությունն է, 
L(t) - ժամանակի t պահին աշխատուժի քանակն է, 
K(t) - ժամանակի t պահին ֆիզիկական կապիտալն է: 
Ֆիզիկական կապիտալը որոշվում է հետևյալ բանաձևով. 

 
dt
dk

=pk(t)a h(t)1-a-w · u1-a (μ+η) k(t),  

որտեղ 
p - կապիտալի կուտակման նորման է, 
μ - տարվա ընթացքում դուրս գրված ֆոնդերի տեսակարար կշիռն 

է՝ 0< μ<1, 
η - զբաղվածների տարեկան աճի տեմպն է՝ 1 < η <1: 
Առանձին կազմակերպություններում աշխատողների մարդկային 

կապիտալի պաշարի (հ), տնտեսության մասշտաբով մեկ աշխատողի 
մարդկային կապիտալի միջին պաշարի (h0) և որոշ կազմակերպու-
թյունների թողարկման ծավալների վերլուծության հիման վրա Ռ. Լու-
կասը հանգեց այն եզրակացության, որ երկրի մասշտաբով մարդկա-

յին կապիտալում ներդրումներ կատարելու անհատական որոշումնե-
րի արդյունքում համեմատաբար ավելի քիչ ծավալի ներդրումներ են 
կատարվում մարդկային կապիտալում: Դրա պատճառն այն է, որ 
որոշ անհատներ մարդկային կապիտալում ներդրումներ կատարելիս 
հաշվի չեն առնում դրանց ազդեցությունն այլ մարդկանց արտադրո-
ղականության վրա: Այսինքն՝ կրթությունից ստացվող սոցիալական 
հատույցի նորման գերազանցում է անհատական հատույցի նորման: 
Ռ. Լուկասը ենթադրում էր, որ մարդկային կապիտալի միջին մակար-
դակի աճը հանգեցնում է որոշ անհատների աշխատանքի արտա-
դրողականության աճին:147 

Ռ. Լուկասի մոտեցմամբ՝ հնարավոր է գնահատել տնտեսական 
աճի վրա մարդկային կապիտալի կուտակման ազդեցությունը: Ռ. 
Նելսոնը և Է. Ֆելպսը (1966), վերլուծելով մարդկային կապիտալի 
տնտեսական աճի վրա ունեցած ազդեցության կառուցակարգը, հան-
գեցին այն եզրակացության, որ զարգացող երկրների նորամուծա-
կան հնարավորությունները, տեխնոլոգիաների ընդօրինակման կարո-
ղությունը ուղղակիորեն պայմանավորված են երկրի մարդկային կա-
պիտալի պաշարով: Մարդկային կապիտալի պաշար ասելով նրանք 
հասկանում էին կրթության, մասնագիտական պատրաստման ըն-
թացքում կուտակված գիտելիքների պաշարը, որը տեխնոլոգիական 
փոփոխություններին հարմարվելու համար անհրաժեշտ կարողու-
թյունների զարգացման նախադրյալ է: Այսպիսով՝ մարդկային կապի-
տալը նպաստում է նորամուծությունների արդյունավետ կիրառմանը, 
հետևապես՝ տնտեսական աճին: Օգտագործելով Սոլոու Սվանի ար-
տադրական ֆունկցիան՝ Ռ. Նելսոնը և Է. Ֆելպսը А պարամետրի 
աճը (Սոլոուի մնացորդը) արտահայտեցին հետևյալ կերպ. 

 
A
dt
dA

= C(H) 
tA

tAtT −
, 

որտեղ 
Tt - ժամանակաշրջանում տեսական գիտելիքի փաստացի մակար-

դակն է,  
At -

                                                      
147 Де. Мельмеестер Ж. Л., Дьебо К., Экономика образавания: невыполненные обе-

щание, 2009, № 6, стр. 125-131. 

 գիտ
ելիքի առավելագույն հնարավոր մակարդակն է տվյալ պահին:  

Այսինքն՝ A-ի աճի տեմպը կախված է գիտելիքների տեսականորեն 
հնարավոր առավելագույն և փաստացի մակարդակների միջև եղած 
տարբերություններից և կուտակված մարդկային կապիտալի (C(H)) 
մակարդակից: 

Մարդկային կապիտալի՝ տնտեսական աճի վրա ունեցած ազդե-
ցության ուսումնասիրությանը նվիրված մի շարք աշխատություննե-
րում քննարկվում է հետևյալ խնդիրը. տնտեսական աճը մարդկային 
կապիտալի կուտակման գործընթացի՞, թե՞ տվյալ պահին կուտակ-
ված՝ առկա մարդկային կապիտալի պաշարի արդյունք է: Նշված 
խնդրի ուսումնասիրությամբ են զբաղվել Ռ. Բարոն և Ֆ. Սալոն և Ս. 
Մարտինը: Հետազոտությունների ընթացքում նրանք օգտագործում 
էին մեկ շնչի հաշվով եկամտի աճի ֆունկցիան148. 

 DYt=F(Yt-1; ht-1;…), 
որտեղ  

Yt-1- մեկ շնչին ընկնող ՀՆԱ բազիսային մեծություն է,  
ht-1 - մեկ շնչի հաշվով մարդկային կապիտալի ելակետային (բազի-

սային) մեծություն է, որը հիմնված է կրթության և առողջա-
պահության ոլորտում կատարված ներդրումների տվյալների 
վրա, 

…- բաց թողնված փոփոխականներ են, որոնք արտացոլում են 
շրջակա միջավայրի որակը: 

1965-1975 թթ.-ին՝ 87 և 1975-1985 թթ.-ին՝ 97 երկրի կտրվածքով 
վիճակագրական տվյալների հիման վրա իրականացված հետազո-
տության արդյունքները վկայում էին բնակչության միջին կրթական 
մակարդակի և տնտեսական աճի էական կոռելյացիայի մասին: Հա-
ջորդ եզրահանգումն այն էր, որ կրթությանն ուղղվող հասարակա-
կան ծախսերը նույնպես էականորեն նպաստում են տնտեսական 
աճին: Կրթությանն ուղղվող պետական ծախսերի և ՀՆԱ հարաբե-
րակցության 1.5%-ով աճը 1965-1975 թթ.-ին նպաստել է աճի տեմպի 
արագացմանը 0.3 %-ով: Ռ. Նելսոնի և Է. Ֆելպսի մոդելը զարգաց-

                                                      
148 Шараев Ю. В., Теория Экономического роста, учеб. пособие для ВУЗ-ов., М., изд. 

дом ГУ ВШЭ, 2006, стр. 147. 

րին Ի. Բենիաբիբը և Մ. Շպիգելը149: Նրանք ենթադրեցին, որ գիտե-
լիքի տեսականորեն հնարավոր և փաստացի մակարդակների միջև 
տարբերությունը զարգացող երկրներում հնարավոր է համահարթել 
զարգացած երկրների տեխնոլոգիաների ընդօրինակման ճանապար-
հով: Նրանք արտադրական ֆունկցիան ձևափոխել են հետևյալ 
կերպ. 

 Yt=At Kα
t Lβ 

t Hγ
t , 

որտեղ 
Ht - կուտակված մարդկային կապիտալն է, 
Kt - ֆիզիկական կապիտալն է, 
Lt - աշխատողների թվաքանակն է, 
α, β, γ – համապատասխանաբար՝ կապիտալի, աշխատանքի և 

մարդկային կապիտալի ճկունության գործակիցներն են: 
Նշված ֆունկցիայի քանակական գնահատման արդյունքում 

նրանք հանգեցին այն եզրակացության, որ մեկ շնչին ընկնող ՀՆԱ 
տեմպի վրա մարդկային կապիտալի պաշարն ավելի մեծ ազդեցու-
թյուն է թողնում, քան դրա ձևավորման և կուտակման տեմպը: 

Տնտեսական աճի վրա մարդկային կապիտալի ազդեցության 
գնահատման տեսանկյունից, ամենալայն կիրառություն ունեցող մո-
դելներից է Մենքյու-Ռոմեր-Ուեյլինը (1992 թ.), որը, ըստ էության, 
Քոբ-Դուգլասի և Ռ. Սոլոուի բազային մոդելների մոդիֆիկացումն է՝ 
հիմնված մարդկային կապիտալի գործոնի հաշվառման վրա150: 

Նրանց առաջարկած մոդելն (MRW) ունի հետևյալ տեսքը. 
 Yt=Kα t Hβ t (A 

t Lt)1-α-β, 

որտեղ 
Ht - մարդկային կապիտալի պաշարն է, 
At - գիտատեխնիկական առաջընթացի գործոնն է, որը ժամանա-

կի ընթացում փոփոխվում է տրված է տեմպով, 
Kt –ֆիզիկական կապիտալն է, 
α – ֆիզիկական կապիտալի ճկունության գործակիցն է՝ 0<α<1, 
β – մարդկային կապիտալի ճկունության գործակիցն է՝ 0<β<1: 
Բնակչության աճի տեմպը կայուն է (n), կայուն են նաև ամորտի-

                                                      
149 Корицкий А. В., Запас человеческого капитала как фактор экономического роста в 

регионах России, “Креативная экономика”, 2007, № 4, стр. 47-54. 
150 Mankiv N. G., Romer D., Weil N., A Contribution to the Empirics of Economic Growth, 

“Quanterly Journal of Economics”, 1992, V. 107, N 2, p. 407-437. 

զացիայի նորման (δ), ֆիզիկական կապիտալի կուտակման նորման 
(Sk) և մարդկային կապիտալի կուտակման նորման (Sh). մեկ աշխա-
տողին բաժին ընկնող մարդկային կապիտալը՝ h=H/AL, մեկ աշխա-
տողի հաշվով թողարկումը՝ y=Y/AL, և մեկ աշխատողին բաժին ընկ-
նող ֆիզիկական կապիտալը՝ k=K/AL: Այսինքն՝ ինտենսիվ ֆունկցի-
ան կունենա հետևյալ տեսքը.  

 Y=kα hβ: 

Դիտարկենք աշխատողի հաշվով ֆիզիկական կապիտալի աճը՝ k (t). 
K(t)=SKY(t)-(n+g+δ) k(t), որտեղ 

k(t)=0՝ SKY(t)-(n+g+δ) k(t)-ի դեպքում: 
Այս պայմանը համարժեք է. 

 α
βα

δ

Մեկ աշխատողի հաշվով մարդկային կապիտալի շարժընթացը 
բնութագրվում է հետևյալ հավասարմամբ. 

 h(t)= Shy(t)-(n+g+δ)k (t), որտեղ 
h(t)=0՝ Shy(t)=(n+g+δ)k (t)-ի դեպքում: 

Այս պայմանը համարժեք է. 

Կայուն հավասարակշռության պայմաններում k(t)=h(t)=0, այստե-
ղից՝ 

Տեղադրելով K* և h* արտադրական ֆունկցիայի մեջ և լոգարիթ-
մելով՝ ստացվում է. 

Այս հավասարումը բնութագրում է միջին շնչային եկամտի կախ-
վածությունը բնակչության աճի, ֆիզիկական և մարդկային կապի-

տալի կուտակման տեմպից: Ինչպես և Սոլուիի դասական մոդելում, 
այստեղ նույնպես ենթադրվում է, որ α-ն հավասար է 1/3-ի: Մարդկա-
յին կապիտալի ներդրումը տնտեսական աճի մեջ գնահատելը շատ 
ավելի բարդ է, բայց Գ. Մենքյուն, Դ. Ռոմերը և Դ. Ուեյլը ենթադրում 
են, որ նվազագույն աշխատավարձն արտացոլում է աշխատանք գոր-
ծոնի հատույցն առանց մարդկային կապիտալի: ԱՄՆ-ում այն միջին 
աշխատավարձի 30-50%-ն է, հետևաբար՝ մնացած 50-70%-ը ապա-
հովվում է մարդկային կապիտալի հաշվին: Ուստի՝ β=1/3-1/2: 

Օրինակ՝ եթե α=β=1/3, ապա ln(Sk)=1: 
Այստեղից հետևում է. 
1. Եթե խնայողությունների աճը հանգեցնում է եկամտի աճին, 

ապա այդ հանգամանքը պայմանավորում է նաև մարդկային կապի-
տալի ավելի բարձր, կայուն մակարդակում լինելն անգամ այն դեպ-
քում, երբ մարդկային կապիտալի կուտակմանն ուղղվող եկամտի 
մասնաբաժինը չի փոփոխվում: 

2. ln(n+g+δ)-ի գործակիցը բացարձակ մեծությամբ պետք է ավելի 
մեծ լինի ln(Sk)-ի գործակցից: Եթե բերված օրինակում α=β=1/3, ապա 
նշանակում է, որ ln(n+g+δ) հավասար է 2-ի: Ակնհայտ է, որ խնայո-
ղությունների աճի տեմպը դրականորեն է անդրադառնում «հ*»-ի 
վրա, իսկ բնակչության աճի տեմպը՝ բացասաբար: 

Մոդելի փորձարկումն իրականացվել է 1960-1985 թթ.-ի կտրված-
քով՝ երեք խումբ երկրների համար՝ ՏՀԶԿ, զարգացման միջին մա-
կարդակ ունեցող և նավթարդյունահանող: Փորձարկման արդյունք-
ները վկայում էին տնտեսական աճի ապահովման գործում մարդկա-
յին կապիտալի էական նշանակության մասին նշված բոլոր երկրնե-
րում: Բացի այդ, զարգացման միջին մակարդակ ունեցող երկրներում 
միջին շնչային եկամուտների մակարդակների տարբերության 80%-ը 
պայմանավորված է մարդկային կապիտալի տարբերություններով: 
Ճկունության գործակիցները զարգացող երկրներում կազմել են՝ 
α=0.31, β=0.28, ինչը վկայում է ֆիզիկական և մարդկային կապիտա-
լի գրեթե հավասար նշանակության մասին: Զարգացած և զարգաց-
ման միջին մակարդակ ունեցող երկրներում մարդկային կապիտալն 
ավելի մեծ դեր ունի տնտեսական աճի ապահովման գործում՝ ֆիզի-
կական կապիտալի համեմատությամբ. 

ՏՀԶԿ երկրների համար՝ α=0.14, β =0.37, իսկ միջին զարգացա-
ծություն ունեցող երկրների համար՝ α=0.29, β =0.30: 

Նշենք, որ այս մոդելի հեղինակները քննարկում էին նաև α + β=1 
էնդոգեն աճի դեպքը՝ զուգամիտության հիմնախնդրի լուծման 
ակնկալիքով: Արդյունքում նրանք հանգել են այն եզրակացության, 
որ Ռ. Սոլոուի մոդելում, անգամ՝ մարդկային կապիտալի հաշվառ-
մամբ, զուգամիտությունը հարաբերական է, որն այս մոդելում առա-
վել ցայտուն կերպով է արտահայտվում: 

MRW մոդելը հետագայում կիրառել են շատ հետազոտողներ, 
որոնք դրա հիման վրա առաջարկել են մարդկային կապիտալի գնա-
հատման այլընտրանքային տարբերակներ: Այսպես՝ Հելը և Ջոնսը 
(1999), Բիլսը և Քլենոուն (2000), Կասելին (2004)151 արտադրական 
ֆունկցիան ներկայացնում էին հետևյալ կերպ. 

 Y=Kα(AH)1-α: 

Այստեղ մարդկային կապիտալը կախված է ուսման տևողությու-
նից՝ (E). 

H=eφ(E)L, 
որտեղ 

L- աշխատողների թվաքանակն է,  
 eφ(E)- աշխատուժի արդյունավետությունն է: 
Աշխատուժի արդյունավետության գնահատման համար նրանք 

հաշվի էին առնում սոցիալական ինստիտուտների դերը, քաղաքա-
կան գործոնները և երկրների աշխարհագրական դիրքը: Դրա նպա-
տակն էր բացահայտել երկրների միջև տարբերությունները պայմա-
նավորող հիմնական գործոնները: Մոդելի փորձարկման արդյունքում 
նրանք եկան այն եզրահանգման, որ սոցիալական ենթակառուցված-
քը մեծապես պայմանավորում է աշխատանքի արտադրողականու-
թյունը: Ս. Պարկը նման մոտեցումը համարում է թերի, քանի որ վեր-
ջինս հաշվի չի առնում բուն մարդկային կապիտալը, այլ միայն դրա 
ազդեցությունն աշխատուժի արդյունավետության վրա152: Գործնա-
կանում մարդկային կապիտալն անմիջականորեն ազդում է թողարկ-
ման ծավալների վրա, հետևաբար՝ այն պետք է առավել ակնհայտ 
ձևով ընդգրկվի մոդելների մեջ: Ս. Պարկն առաջարկում է կուտակ-
ված մարդկային կապիտալի հաշվարկման այլ եղանակ՝ ըստ կրթու-
                                                      
151 Hall R., Jones C., Why Do Some Countries Produce so Much More Output per Worker 

than Others?, “Quarterly Journal of Economics”, 1999, V. 114., N 1, p. 83-116.  
152 Mankiw G., Romer D., Weil D., A Contribution to the Empirics of Economic Growth, 

“The quarterly Journal of Economic”, 1992, V. 107, N 2, p. 407-437. 

թյան համար կատարվող ներդրումների հաշվարկման: Մարդկային 
կապիտալում կատարվող ներդրումները (Sh) հավասար են կրթու-
թյան համար կատարվող ուղղակի (Sh1) և անուղղակի (Sh2) ծախսերի 
հանրագումարին: Կրթության ուղղակի ներդրումներն իրականաց-
նում են պետությունն ու մասնավոր (տնային տնտեսություններ, բիզ-
նես) հատվածը, իսկ անուղղակի ներդրումները հավասար են բաց 
թողնված եկամտին: Անուղղակի ծախսերը Ս. Պարկը գնահատում է՝ 
ելնելով միջին աշխատավարձի մակարդակից: Նա հաշվարկներ է 
կատարել 22 երկրի համար, հանգելով այն եզրակացության, որ ան-
ուղղակի ծախսերը գրեթե հավասար են ուղղակի ծախսերին: 

Ամփոփելով վերը ներկայացված մոդելները` կարող ենք ասել, որ 
տնտեսական աճի նոր մոդելները, ընդհանուր առմամբ, արտացոլում 
են մարդկային կապիտալի կարևոր նշանակությունը տնտեսական 
աճի ապահովման գործում և առավել հիմնավորված են ներկայաց-
նում երկրների զարգացման տեմպերի միջև եղած տարբերություննե-
րը՝ պայմանավորելով դրանք մարդկային կապիտալի մակարդակնե-
րի միջև եղած տարբերություններով: Այնուհանդերձ, նշված բոլոր մո-
դելները զերծ չեն թերություններից: Նախևառաջ դրանք հիմնված են 
մարդկային կապիտալի նվազող սահմանային արտադրողականու-
թյան կանխադրույթի վրա, ինչը չի ապացուցվում գոյություն ունեցող 
փորձնական տվյալներով: Էմպիրիկ տվյալները հերքում են նաև 
մասշտաբից կայուն հատույցի կանխադրույթը: Փորձագիտական 
տվյալները վկայում են երկարաժամկետ հատվածում աճող հատույցի 
փաստի մասին: Այսպես՝ Մ. Տոդարոն նշում է, որ աճի էնդոգեն մո-
դելների փորձարկման արդյունքները հերքում են կապիտալի նվազող 
սահմանային արտադրողականության նոր դասական կանխադրույ-
թը և թույլ են տալիս ենթադրել, որ ողջ տնտեսության կտրվածքով 
գործում է մասշտաբի դրական էֆեկտը՝ պայմանավորված արտաքին 
էֆեկտների ազդեցությամբ153: Նշենք, որ Պ. Ռոմերը նույնպես չէր բա-
ցառում, որ ագրեգացված արտադրական ֆունկցիան կարող է բնու-
թագրվել մասշտաբի աճող հատույցով154: Ընդ որում, նա ապացու-
ցեց, որ աճող հատույցը հնարավոր է միայն այն պարագայում, երբ 
                                                      
153 Тодаро М. П., Экономическое развитие, пер. с англ.под ред. Яковлева С. М., 

Зевина Л. З., М., Экономический факультет МГУ, ЮНИТИ, 1997, стр. 95. 
154 Romer Paul M., Increasing returns and long-run growth, Journal of political economy, 

1986, Vol 94, N 5, p. 1013. 

նոր գիտելիքները ներդրվում և կիրառվում են արտադրության մեջ155: 
Նշված մոդելների գործնական գնահատման ժամանակ դրսևոր-

ված աճող հատույցը պայմանավորված է երկարաժամկետում հենց 
մարդկային կապիտալի աճող հատույցով, ինչը դրսևորվում է ոչ թե 
առանձին անհատների, այլ ողջ հասարակության կտրվածքով: Հե-
տևաբար՝ էնդոգեն մոդելների հետագա կատարելագործումները 
պետք է հիմնված լինեն այս կանխադրույթի վրա: Նշված մոդելների 
թերություններից կարելի է համարել նաև այն, որ դրանցից ոչ մեկը 
չի բացատրում մարդկային կապիտալի և տնտեսական աճի փոխազ-
դեցության կառուցակարգը: Գրեթե բոլոր մոդելներում անուղղակիո-
րեն ենթադրվում է, որ մարդկային կապիտալի կուտակման գործըն-
թացը կամ կուտակված մարդկային կապիտալի պաշարը կայուն, եր-
կարաժամկետ տնտեսական աճի ապահովման համար անհրաժեշտ 
և բավարար պայման է: Նման մոտեցումները միակողմանի են, քանի 
որ տնտեսական աճը և տնտեսական զարգացումը պայմանավորված 
են ոչ միայն մարդկային կապիտալի պաշարով, մարդկային կապի-
տալում ներդրումների աճի տեմպով, այլև մարդկային կապիտալի 
արդյունավետ իրացմամբ: Մարդկային կապիտալի ներդրումները 
տնտեսական աճի ներուժային գործոն են: Մարդկային կապիտալը 
զարգացման աղբյուր է դառնում միայն արդյունավետ օգտագործման 
դեպքում, երբ ստեղծված են դրա իրացման համար անհրաժեշտ 
տնտեսական, սոցիալական, ինստիտուցիոնալ նախադրյալներ: Այս 
հանգամանքն էլ ավելի է կարևորվում զարգացող երկրների դեպքում, 
որոնց մեծ մասում կուտակված է մարդկային կապիտալի մեծ պա-
շար, բայց անարդյունավետ իրացման պայմաններում այն չի կարող 
ապահովել համարժեք տնտեսական աճ: 

Տնտեսական աճի էնդոգեն մոդելներում անհրաժեշտ է հաշվի առ-
նել մարդկային կապիտալի իրացման մակարդակը, ինչը կնպաստի 
մոդելների որակի կատարելագործմանը: Մարդկային կապիտալի 
իրացման մակարդակի ցուցանիշի ընդգրկումն աճի մոդելներում 
թույլ կտա առավել հիմնավոր ձևով բացատրել երկրների միջև աճի 
տեմպերի, ինչպես նաև աճի «որակի» տարբերությունները: Բացի 
այդ, հնարավոր կլինի բացահայտել երկրների տնտեսական աճի 
տարամիտության խորքային պատճառները:  

                                                      
155 Նույն տեղում, էջ 1002-1037: 

